
ኣብ ሓደ ኣጋጣሚ . . .ኣብ ሓደ ኣጋጣሚ . . .

ሃገራዊ ዓውደ-ዘተ “ውሁድ ተሳትፎ መንእሰያት ኣብ ሕርሻዊ ልምዓት” ተቓኒዑ

‘ውሑስን መኣዛውን መግቢ ንኹሉ፡ 
ኣብ ኩሉ!’ ንምርግጋጽ ዝወጸ ስትራተጂ 
ንምዕዋትን ተሳትፎ መንእሰያት ኣብ 
ሕርሻዊ ዋኒን ንምትብባዕን ዝዓለመ 
ሃገራዊ ዓውደ-ዘተ፡ “ውሁድ ተሳትፎ 
መንእሰያት፡ ኣብ ሕርሻዊ ልምዓት” 
ብዝብል ቴማ  ብ19 መስከረም ኣብ 
ኣስመራ - ኣዳራሽ ሃ.ኮ.ሰ.ኤ ተቓኒዑ።
ኣብ መኽፈቲ ናይ’ዚ ብምውህሃድ 

ሚኒስትሪ ሕርሻን ሃገራዊ ማሕበር 
መንእሰያትን ተመሃሮን ኤርትራ 
ዝተወደበ ሃገራዊ ዓውደ-ዘተ፡ ሚኒስተር 
ኣረፋይነ በርሀ ኣብ ዘስመዖ መደረ፡ 
ሚኒስትሪ ሕርሻ ካብ 2024 ክሳብ 2028 

ዝዝርጋሕ ናይ ሓሙሽተ ዓመታት 
ስትራተጅያዊ ውጥን ስራሕ ሓንጺጹ 
ይነጥፍ ከምዘሎ ብምጥቃስ፡ ኣብ’ዚ 
እዋን’ዚ ድማ ካብ ምርግጋጽ ውሕስነት 
መግቢ፡ ናብ ምርግጋጽ ውሑስ መኣዛዊ 
መግቢ ተሰጋጊሩ ከምዘሎ ገሊጹ። 
ሚኒስተር ኣረፋይነ ኣስዒቡ፡ ኣብ 

ሕርሻዊ መዳይ በብእዋኑ ብዝርአ ዘሎ 
ምዕባለታት፡ ኣብ ውሱን ቃጽዖታት 
ዘድሊ መኣዛዊ መግቢታት ንምፍራይ፡ 
ብመገዲ ንኡስን ርቡሕን ቃጽዖ ሕርሻ፣ 
ከምኡ’ውን ካልኦት ስትራተጂታት ኣብ 
ዝካየድ ዘሎ ጻዕሪ፡ ተራን ኣበርክቶን 
መንእሰያት ወሳኒ ምዃኑ ኣዘኻኺሩ። 

ኣብ መወዳእታ፡ ሓረስቶት ኣብ 
ከባቢኦም ዝርከብ ዲጋታትን ራህያታትን 
ተጠቒሞም፡ ኣብ ዓመት ክሳብ ሰለስተ 
ግዜ ምህርቲ ዝሓፍሱሉ ኣገባብ 
ንምትእትታው ይስራሕ ከምዘሎ 
ሓቢሩ። 
ኣብ’ቲ ዓውደ-ዘተ፡ “ስትራተጂታትን 

ውጥናትን ምርግጋጽ ውሑስ መኣዛዊ 
መግቢ”፣ “ተራ ወሰኽ-ክብሪ ኣብ 
ሕርሻ”፣ “ምስራሕ ጋብላዊ ቆፎ ከም 
ዋኒን”፣ “ምድላው ባህርያዊ ድዅዒ 
ካብ ዘቤታዊ ጐሓፍ”፣ “ተሳትፎ 
መንእሰያት ደቂንስትዮ ኣብ ምፍራይ 
መኣዛዊ መግቢ”፣ “ሕርሻዊ ምህዞን 

ሰንዓን”፣ ከምኡ’ውን “ኣገዳስነት 
ድሕነት ኣብ ሕርሻዊ ፍርያት” ዝብል 
መግለጺታት ብወገን ሚኒስትሪ ሕርሻ 
ክወሃብ ከሎ፡ ብወገን ሃማመተኤ ድማ፡ 
ኣብ “ኣገዳስነት ሞያዊ ስልጠናታት”፣ 
“መደብ ንኡስ ልቓሕ”ን ከምኡ’ውን 
“ምህዞን ሰንዓን” ዘተኰረ መግለጺታት 
ቀሪቡ።
ተሳተፍቲ ብወገኖም፡ ኣብ ዘመናዊ 

ሕርሻ ዝዋፈሩ መንእሰያት ሓረስቶት 
ዝስስኑሉ መገዲ ክናደ፣ ኣብ ሕርሻዊ 
ዋኒን ዘተኰሩ ስልጠናታትን ኣነቓቓሕቲ 
መደባትን ክድፋኣሎም፣ ውህደት 
ክልቲኡ ኣካላት ኣብ ምድንፋዕን 
ተሳትፎን ሕርሻዊ ዋኒን ክሕይል፣ 
ብዛዕባ ህሉው ተሳትፎ መንእሰያት ኣብ 
ሕርሻዊ ንጥፈታት መጽናዕቲ ክካየድ፣ 
ንቕሓት መንእሰያት ኣብ ሕርሻዊ ዋኒን 
ንምብራኽ ኣበርቲዕካ ክስራሕ ዝብልን 
ካልእን ርእይቶታት ኣቕሪቦም።
እዚ ከም’ዚ’ሉ እንከሎ፡ ኣብ’ቲ 

ኣጋጣሚ - ብመሃዝቲ ዝተሰንዑ 

ናውትን መሳለጥያታትን ሕርሻ 
ብመልክዕ ምርኢት ቀሪቦም። 
ኣቦ-መንበር ሃ.ማ.መ.ተ.ኤ ኣቶ 

ሳልሕ ኣሕመዲን ኣብ ዝሃቦ መዛዘሚ 
ቃል፡ እቲ ዋዕላ ንተሳትፎ መንእሰያት 
ኣብ ሕርሻዊ ልምዓት ባይታ ኣንጺፉ 
ከምዘሎ ብምጥቃስ፡ ንመንእሰያት ኣብ 
ሕርሻዊ ዋኒን ንምውፋር ኣብ ዝካየድ 
ጻዕሪ፡ ማሕበር ኣበርክቶኡ ከምዘዕዝዝ 
ኣረጋጊጹ። 
ኣብ መወዳእታ፡ ካብ ክልቲኡ 

ወገናት ሽማግለ ቈይማ፡ ንጹር መደብ 
ስራሕን ብግዜ ዝልካዕ ኣገባብ ትግባረን 
ክትነድፍ ምዃና፡ ኣብ ሚኒስትሪ ሕርሻ 
ግዝያዊ ዳይረክተር ጨንፈር ውጥንን 
ስታቲስቲክስን ኣቶ ምስግና ከተማ 
ኣነጺሩ።
ኣብ’ዚ ንፈለማ እዋን ዝተኻየደ ሃገራዊ 

ዋዕላ፡ ካብ ኩለን ዘባታት ዝተዋጽኡ 
ልዕሊ 140 ሓለፍትን ክኢላታትን 
ሚኒስትሪ ሕርሻን ሃ.ማ.መ.ተ.ኤን 
ተሳቲፎሞ ነይሮም።

ገለብ - መደባት ምግራብ ዘተባብዕ 
ውጽኢት ይርከቦ

ጋሽ-ባርካ - ባህላዊ ውርሻታት ናብ ወለዶታት 
ንምትሕልላፍ ክስራሕ ተሓቲቱ

ኣብ ዞባ ጋሽ-ባርካ - ያታዊ ባህላዊ 
ውርሻታት ብግቡእ ንምዕቃብን ናብ 
ወለዶታት ንምትሕልላፍን፡ ኣብ 
መጽናዕቲ ዝተመርኰሰ ዕቱብ ጻዕሪ 
ክካየድ መተሓሳሰቢ ቀሪቡ።
ኩንዱራ ኣብ ብሄራ ኩናማ፣ 

ጉለይን ፉርዲን ድማ ኣብ ብሄረ 
ናራ ገለ ካብ’ቶም ኣብ’ቲ ዞባ ዝርከቡ 
ጥንታውያን ባህላውን ማሕበራውን 
ወግዕታትን ጽምብላትን ምዃኖም 
ዝጠቐሱ ወሃብቲ ርእይቶ፡ ስኒትን 
ፍቕርን ኣብ ምኹስኳስን ባህሊ 
ዓያይነት ኣብ ምስራጽን ዘለዎም ተራ 
ዓቢ ስለዝዀነ፡ ግቡእ ቈላሕታ ክወሃቦም 
ኣተሓሳሲቦም።
ብ16 መስከረም ኣብ ንኡስ ዞባ ባረንቱ 

- ምምሕዳር ከባቢ ኮና ኣብ ዝተጸምበለ፡ 
መግለጺ ሰናይ ትምኒትን ጽቡቕ 

ዕድልን ዝዀነ ያታዊ ወግዒ ኩንዱራ 
ዝተሳተፉ ንኤሪና ኣብ ዝሃብዎ ሓበሬታ፡ 
እቲ እናተወራረሰ ዝቕጽል ዘሎ ወግዒ፡ 
ንደቂ ሰብን ካልኦት ፍጡራትን ሰናይ 
ምንዮት ዝግለጸሉ፣ ብርኩት ምህርቲ 
ዘሰነዮ ዓመት ብተስፋ ዝጽበዩሉ፣ 
ከምኡ’ውን እንስሳታት ዘገዳም፡ ጥሪትን 
ኣግራብን ንምዕቃብ ቃል ዝኣትዉሉ 
ኣጋጣሚ ብምዃኑ፡ ዓመት መጸ 
ብልዑል መዓርግ ከምዝጽምብልዎ 
ገሊጾም።
ካብ ዓበይቲ ዓዲ ኣቶ ማሊ ጃላይን 

ኣቶ ላኬ ቢያን፡ ዘመናዊ ኣልባሳትን 
ናውትን ከምኡ’ውን ትሑት ተገዳስነት 
መንእሰያት ነቲ ያታዊ ወግዒ ብኣሉታ 
ይጸልዎ ስለዘሎ፡ ክኢላታት ኣበርክቶ 
ክገብሩ፣ ዓበይቲ ዓድን መንእሰያትን 
ድማ ኣካል መንነቶም ዝኾነ ባህሊ 

ንምዕቃብ ዕቱባት ክዀኑ ተላብዮም።
ኣብ’ቲ ጽምብል ዝተሳተፉ መንእሰያት 

ብወገኖም፡ ኣብ’ቲ ባህላዊ ውርሻ 
ልዑል ክብርን ተገዳስነትን ከምዘለዎም 
ብምጥቃስ፡ ያታዊ ትሕዝቶኡን 
መቐረቱን ዓቂቡ ዝቕጽለሉ ባይታ 
ምፍጣር እዋኑ ዝጠልቦ ስለዝዀነ፡ 
ዓበይቲ ዓዲ፡ ሕብረተሰብን ዝምልከቶም 
ኣካላት መንግስትን ብውህደት ክሰርሑ 
ከምዘድሊ ኣገንዚቦም።
ኩንዱራ፡ ኣብ ወርሒ መስከረም - 

ዘራእቲ ኣብ ደረጃ ምውላድን ምሽዋትን 
በጺሑ፡ ሓረስታይ ምህርቱ ክቐምስ 
ብተስፋ ኣብ ዝጽበየሉ ወቕቲ ዝካየድ 
ኰይኑ፡ ተሳተፍቲ ብባህላዊ ኣልባሳትን 
ቁኖን ወቂቦም፣ ብዓበይቲ ዓድን መራሒ 
ኩንዱራን እናተማእዘኑ ዝጽምብልዎ 
ባህላውን ማሕበራውን ወግዒ’ዩ።

ኣብ ንኡስ ዞባ ገለብ፡ ሕብረተሰብ 
ዝገብሮ ዘሎ ናይ ምዕቃብ፡ ምግራብን 
ዳግመ-ምግራብን ንጥፈታት፡ ኣብ ምስሳን 
ሃብቲ ገረብን እንስሳ ዘገዳምን ብሓፈሻ፡ 
መበቈላዊ ኣግራብ ድማ ብፍላይ 
ዘተብባብዕ ውጽኢት ይርከቦ ከምዘሎ 
ተገሊጹ።
ሓላፊ ቁጽጽር ኣግራብን እንስሳ ዘገዳምን 

ኣብ’ቲ ንኡስ ዞባ ኣቶ መሓመድ ኣቡበከር 
ኣብ ዝሃቦ ሓበሬታ፡ ህዝብን ኣካላት 
መንግስትን ብውህደት ሳላ ዝሰርሑ፡ 
ከምኡ’ውን ንቕሓት ሕብረተሰብ ኣብ 
ዕቃበ ሃብቲ ገረብ እናበረኸ ስለዝመጸ፡ 
ተሳትፎ ኮም ኣብ ዝውጠን መደባት 
ልምዓት ዓቢ ምዃኑ ኣብሪሁ።
በቲ ዝካየድ ዘሎ ጻዕሪ፡ ኣብ ከባቢታት 

ምሕላብ፡ ጋድማይ፡ ሓውሲ ከተማ ገለብ፡ 
ገርበትን ገርገርን ኩነታት መበቈላዊ 
ኣግራብ እናተመሓየሸ ምምጽኡ 
ብምጥቃስ፡ ኣብ መደበር ፈልሲ ገለብ 
ተዳልዩ በብከባቢኡ ዝትከል ዘሎ 
ፈልስታት’ውን፡ ምስ’ቲ ባህርያዊ ኣግራብ 
ተደሚሩ፡ ኣብ ሽፋን ሃብቲ ገረብ ዝምስገን 
ኣበርክቶ ይገብር ከምዘሎ ገሊጹ።
ኣቶ መሓመድ ኣስዒቡ፡ ነቲ ዝካየድ ዘሎ 

ናይ ምግራብ መደባት ንምዕዋት፡ ህዝቢ፡ 
ሰራሕተኛታት መንግስትን ሰራዊትን 
ብዝለዓለ ከምዝሳተፉ፣ ምምሕዳራት፡ 
ሚኒስትሪ ሕርሻን ሚኒስትሪ ምክልኻልን 
ድማ ምስ ብዓል ስልጣን ኣግራብን እንስሳ 
ዘገዳምን ብውህደት ከምዝሰርሑ 
ኣረጋጊጹ።

መትከል፡ ካብ ሻምፕዮን ዓለም መትከል፡ ካብ ሻምፕዮን ዓለም 
ተኣልዩተኣልዩ

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ኣብ ሓደ ኣጋጣሚ . . .ሃይማኖት መሓሪ

ዓሚ ከም’ዚ እዋን እዩ። ምስ ሓደ 
ደሓን ዝዀነ ትሕዝቶ ዘለዎ መንእሰይ 
እናዕለልና ከለና፡ ንሓንቲ ንመርዓ ዝበሃጋ 
ጓል-ኣንስተይቲ ዓዲሙ ድራር ክጋብዛ 
ምዃኑ ብድሮ ነገረኒ። ንጽባሒቱ 
ምስ ተራኸብና “ትማሊ’ሞ ከመይ 
ኣምሲኹም?” ኢለ ምስ ሓተትኩዎ 
“ኤእ. . . ናይ ትማሊስ ግደፍዮ ደኣ፡ ኣይ 
ማቸላዮ እንድየ ኣትየ” በለኒ።
“ከመይ ማለት ማቸላዮ?”
“ማቸላዮ ደኣ ማቸላዮ። እንታይ’ሞ 

ክብለኪ’የ” 
“ከመይ ድዩ ነይሩ?”
“ንሳን መሓዙታን ኰይነን ሕርድ 

ኣምስየናኒ። ዝተረፈኒ የብለይን” ክብል 
ኣስሒቑኒ። ዝያዳ ንኸብርሃለይ ኢለ 
“እንታይ ዲኻ ዄንካ?” ተበልኩዎስ፡ 
“ኣቲ ናይ ኢደይን ናይ ጁባይን ነጊፈናኒ” 
ክብል ኣስተንተነ። 
ጽቡቕ ከም ዘምሰየ ከዕልለኒ እየ ተጸብየ 

ነይረ። ፐርከስ - ምስ’ታ ንሓዳር ዝደለያ 
ሰብ እዩ ኣምስዩ። እቲ ዝገርም ግን፡ 
እዛ ጓል ሄዋን ብናይ ሓንቲ መዓልቲ 
ኣጋጣሚ ርክቦም ነቲ ንቑም-ነገር ዝሓሰባ 
ሰብ ንሓዋሩ ከሲራቶ ማለት’ዩ። ብዓይኒ 
ሓዳር ጥራይ ዘይኰነ ግን፡ ኣብ ካልኦት 
ሰባት እነሕድሮ ጽልዋን ኣረኣእያን 
እውን የገድስ እዩ። ስለ’ዚስ ኣብ ዝዀነ 
ይኹን ቦታን ኵነትን ሚዛንና ምሕላው 
ዘየድልየና ኣይኰነን። 
ንሕና ደቂ-ሰብ፡ ብምስትውዓል ንመዝን 

እንተ ዄንና፡ ወትሩ ብዕድላት ተኸቢብና 
ኢና እንነብር። ኣመራርጻና ግን ንናይ 
መጻኢ ህይወትና ይጸልዎ። ንኣብነት 
እዛ ሰብ፡ ዋላ’ኳ እቲ ዕድመ ንዓኣ ጥራይ 
ዝምልከት እንተ ነበረ፡ መሓዙት ወሲኻ 
በሊዓን ሰትያን ክትከውን ትኽእል እያ። 
ኣብ’ቲ ወዲ ዘለዋ ሚዛን ግን ንሓዋሩ 
ስኢናቶ ማለት እዩ። ምናልባት፡ ክሳብ 
ክንደይ ተደላዪት ምዃናን፡ ብሳላ 
ተደላይነታ ከም ዝበልዐትን ዝሰተይትን 
ንሳልስቲ ኣዕሊላ ትኸውን። እዚ ግን ከም 
ዛዕዛዕታ ረፍዲ ብኡ ንብኡ ዝሃፍፍ’ዩ። 
“ሰብ ካብ እኽሊ ንላዕሊ ይስፈር” ድዩ 
ዝተባሃለ! ናተይ ከኣ ወስ ከብለልኩም’ስከ። 
ሎምቅነ’ዩ - ሓንቲ ብሃረርታ ዝጽበያ ጉዳይ 
ስለ ዝነበረትኒ፡ ኣብ መንጎ ዕላልና “እዛ 
ጕዳይ ትስለጠኒ እምበር ድራር ክጋብዘካ 
እየ” ኢለ መብጽዓ ኣትየሉ። ጽቡቕ 

ዕድል ኰይኑ እታ ጕዳይ ምስ ሰለጠትኒ፡ 
ተሌፎን ደዊለ “በል ጕዳይ ሰሊጣ ኣላ። 
ሎሚ ድራር ክጋብዘካ እየ” ቦታ ፈልየ 
ቈጸርኩዎ። ድሕሪ ውሑድ ደቓይቕ 
ብመኪናኡ ገይሩ ጠበሽ ኢሉ። ሽዑ ኣነ 
ዝደልዮ ድራር ክእዝዝ እናተጸበኹ “እሞ 
ቅድም መኪናዶ ነዳዲ ክንመልኣ” በለኒ። 
ኣነ’ውን መኪናኡ ነዳዲ ክመልእ ካብ 
ደለየስ ኢለ ኣይተቓወምኩዎን። 
ስለ’ዚ ድማ፡ ናብ እንዳ ነዳዲ ኣምሪሕና። 

እቲ ዝገረመኒ ግን ኣብ እንዳ ነዳዲ ምስ 
በጻሕና “እሞ ናይ ነዳዲ’ባ ቀርቢ” ምስ 

በለኒ’የ። “ነዳዲ’ውን ባዕልኺ ኢኺ 
ትመልእያ” እዩ ዝብለኒ ዘሎ። እንታይ 
ከም ዝብሎ ድንግርግር እናበለኒ “ኣነ 
ንድራር መብጽዓ ስለ ዝኣተኹልካ መጺአ 
ኣለኹ። እቲ ድራር ግን ንዓኻ እምበር 
ንመኪናኻ ኣይኰንኩን ተመባጺዐዮ። 
ስለ’ዚ ንሕና ንደረር ዶስ መኪናኻ?” ምስ 
በልኩዎ፡ ግብሩ ኣሕኒኹዎ ናይ ነዳዲኡ 
ባዕሉ ሸፊኑ፡ ናይ ከብድና ድማ ባዕለይ 
ሸፊነ ናብ’ዛ ገዛይ እብለኩም።	
መቸም እዛ “ማቸላዮ” እትብል 

መግለጺት ምስ ገንዘብ ተኣሳሲራ 
ብብዙሕ ሰብ ትዝውተር እያ። ንዝተጋነነ 
ኽፍሊት ንምግላጽ እያ ድማ ትውክል። 
ስለ’ዚ ነገርያ ማቸላዮ ብዙሕ እዩ። ገለ ሰብ 
እውን ምስ ካልእ ኩነታት ብምትእስሳር 
ይጥቀመላ’ዩ። 
ንኣብነት መጠን ገንዘብ ከይተወዓዓልና 

ስርሓለይ ዝበልናዮ ክኢላ፡ ዕዮ ምስ 
ተወደአ ሰፍ ዘይብል መጠን ገንዘብ ምስ 
ዝሓትተና “ብቐደሙ ናተይ ጌጋ’ዩ። 
ካብ መጀመርታ ክሰማምዖ ነይሩኒ” 
ብምባል ገንዘብና ዘረከብና ከም እንህሉ 
ኣይጠራጠርን። እቲ ዝገደደ ድማ፡ ወዮ 
ዘይንቡር ክፍሊት ዝጸዓነና ሰብ፡ ኣብ ክንዲ 
ንሕልናኡ ዝግዝት “ክላ ኣውሒደሉ 
እንድየ፡ ክንድ’ዚ ክብሎ ነይሩኒ” ኢሉ 
ክጠዓስ ከሎ እዩ። ወይ ድማ “ክንድ’ዚ 
እንድየ ኣኽፊለዮ” ብምባል ከም 
መንፍዓት ቈጺሩ ክምካሕ ከሎ እዩ።

“ሓደ መዓልቲ ነዚኣ ወይ ነዚ ክሓርዶ 
እንድየ!” ዝብል ፈኸራ’ውን ሰሚዕና 
ንኸውን ኢና። ብእከይ ግብሪ ዝሓርደካ 
ሰብ’ውን ውሑድ ኣይኰነን። ደሓር ከኣ 
“ነዚ ደኣ ከመይ ድየ ሓሪደዮ - ነዚኣ 
ደኣ ከመይ ድየ ሓሪደያ” እናበለ ክጀሃር 
ይስማዕ። ብናይ’ቲ ሰብ ርድኢት፡ ዘሕርቐካ 
ነገር ብምግባሩ’ዩ ከምኡ ኢሉ ዝፍክር 
ወይ ዝሕበን። ግናስ፡ ሰብ ንኽሓርቕ 
ኢልካ ዘየገድሰካ ወይ እውን ግዜን 
ጉልበትን ዝሓተተካ ተግባር ምፍጻም ካብ 
ዕሽነት ሓሊፉ ብኻልእ ክትርጎም ዝኽእል 
ኣይኰነን። ንገዛእ ነፍስኻ ምጕዳእ ካብ 
ምዃን ሓሊፉ ካልእ ዝወሃቦ ትርጉም 
የብሉን። 
ኣብ ሓደ ግዜ ከም ዝተዓዘብኩዎ፡ 

ሓደ ሰብ እተድልዮ ንብረት ኮለል ኢሉ 
ረኸባ’ሞ፡ ንኽገዝኣ ምስ ዋናኣ ዋጋ-ዕዳጋ 
እናገበረ ከሎ፡ ወዮ ከሕርቖ ብኣዘራርባኡ 
ድማ “ክሓርዶ” ዝደለ’የ ሰብ፡ ብጎኒ ኣትዩ 
እታ ንብረት ንሽዑ ዘይተድልዮ ክነሳ 
ብኽቡር ዋጋ ገዚኡ ወሰዳ። እንተዀነ 
ድሕሪ ዝተወሰነ ግዜ ክሸጣ ምስ ደለየ 
ክንዲ መግዝኢኣ ዋጋ ክረኽበላ’ውን 
ኣይከኣለን። ስለ’ዚ ድማ ከሲሩ ሸይጡዋ። 
ብሰሪ ቕርሕንቲ፡ ንገዛእ ነብሱ ጎዲኡ 
ማለት እዩ። ንሰብ ከነሕርቕ ኢልና 
ካብ ሰብኣዊነትን መደብናን ብምውጻእ 
ንገዛእ-ነብስና’ውን ግዳይ ምግባር እንታይ 
ይበሃል! 
ሓንቲ ደስ ትብለኒ ዘረባ ኣላ። “ናይ 

ሓምሳ ቅርሺ ደርሆ ናይ ሚእቲ ቅርሺ 
ገመድ ሒዛ ተሰወረት” ትብል። ከም’ቲ 
ካብ’ታ ደርሆ እቲ መእሰሪኣ ዝኸብር፡ 
እቲ ብህልኽ ተደሪኽካ እትገብሮ፡ 
ልዕሊ’ቲ ኣብ ውሽጥኻ ዘሎ ቅርሕንቲ 
ከም ዝጎድእ ንምግላጽ እዩ። 
ነገረ ማቸላዮ መቸም መወዳእታ 

የብሉን። ክዳኑ ኣጻዕድዩ ብኽሻ ሓሶት 
ሃብታም መሲሉ፡ ንሰባት ብቝንጣሮ 
ክዳንን ገንዘብን እናተዓሻሸወ፡ ብዘይፍጸም 
ተስፋ እናህረረ ብጕልበትካን ፍልጠትካን 
ዝረብሕከ እንታይ ምበልኩምዎ? 
ውሑዳት ዘይኰኑ ከም’ዚኣቶም ዝበሉ 

ሰባት ኣጋጢሞሙኒ ኣለዉ። ንዓኻ 
ከርብሑኻ ከም ዝደልዩ እዮም ዝዛረቡ። 
ኣብ ልዕሊ’ዚ ድማ ዋላ ሓንቲ ከም 
ዘይትፈልጥ ገይሮም እዮም ዝቘጽሩኻ። 
ዋላ ነቲ ቈልዓ ከይተረፈ ክርደኦ ዝኽእል 
ሽጣራ እዮም ዝጥቀሙ። ብኣተሓሳባኦም 
ብገዛእ ፍቓድካ ናብ “ማቸላዮ” 
ከምዘእተዉኻ እዮም ዝኣምኑ። ገለ ግሩህ፡ 
በቲ ዘይናይውሽጦም ትርኢትን ኣምሰሉ 
ዘረባኦምን ንዝተወሰነ ግዜ ክኣምኖም 
ይኽእል እዩ። ኩሉ ግዜ ኣብ ዘየለ ተስፋ 
ዝነብር ግን ክህሉ ኣይክእልን’ዩ። 
ቅድሚ ክልተ ዓመት እዩ። ኣብ 

ኢንተርነት ካፈ ኣተኹ። ወዝቢ ሓንቲ 
ጎርዞ ብማሕበራዊ ሜድያ (ፈይስቡክ) 
ዝዘርገሓቶ ዕላል ኣንበብኩ። ኣብ 
ማሕበራዊ ገጽ ምስ ሓደ መልክዐኛ ወዲ 
ተላልያ። ንዝተወሰነ ግዜ ኣብ ፈይስ ቡክ 
ከዕልሉ ድሕሪ ምጽናሕ፡ መቸም ከም’ቲ 
ዘለናዮ ግዜ ብኣካል ንኽራኸቡ ቈጸራ 
ገበሩ። ሰላምታ ተለዋዊጦም ሓጺር ምስ 
ኣዕለሉ “ሓንሳብ’ባ ጽብቕቲ፡ ሓደ ሰብ በዛ 
ናተይ ደዊለሉ ምቕባል ኣብዩኒ’ሞ፡ በዛ 
ናትኪ ክፍትነሉ” ኢሉ ሞባይላ ተቐበለ። 
ደዊሉ ምስ ሰብ እናተዛረበ፡ ምስማዕ 

ከም ዝሰኣነ መሲሉ ካብ’ቲ ዝተራኸቡሉ 
ገዛ ናብ ደገ ገጹ ወጽአ። ጓል ደዊሉ 
ክምለሳ ትጽበ፡ ወዮ ወዲ ብኣ ኣቢሉ 
ዕዝር። ንጽባቐኣ ክጥምት፡ ብዝያዳን 
ብቐረባን ከዕልላ ዝተጸበየቶ ወዲ፡ ገና 
ኣብ ምርኻቦም ኣዒንቱ ኣብ ሞባይላ 
ዓሊበን - ዕድል ኣይገበረትን። በቃ እዚ 
ኩሉ ሌላን ቆጸራን ንሓንቲ ሞባይል። 
ብሞባይል ሓሊፉላ እምበር፡ ካልእ እንተ 
ዝኸውን’ውን ከምኡ እዩ ነይሩ። 
ምኽንያቱ፡ ኣብ ከም’ዚ ዝበለ ስራሕ 

ዝተዋፈረ ሕልና ኣልቦ ሰብ፡ ካባኻ 
እንታይ ይረክብ እምበር ኣብ ህይወትካ 
ዘውርዶ ዕንወት ኣይንታዩን ስለ ዝዀነ።   
ዓሰርተ ወርሒ ዝወሰደ ሌላ ብናይ 

ሓንቲ መዓልቲ ምምንጣል ሞባይል 
ተዛዘመ! ጓል ቀዚዛ - ግን ትገብሮ ነገር 
ኣይነበራን። ለከ ንሱ ብመልክዑ ደቂ-
ኣንስትዮ እናኣሀነነ ዝሓዘ ሒዙ ብምስዋር 
እዩ ዝናበር! እዚ ማለት ድማ ኣዘንጊዑ 
ሰብ “እናሓረደ” ህይወቱ ይመርሕ 
ማለት’ዩ። 
እዚ ዘለናዮ ግዜ፡ ብጥንቃቐ ዝንበሮ 

ግዜ’ዩ። ሎሚ ማሕበራዊ መድያ፡ ኣብ 
ርእሲ’ቲ ዘለዎ ሓበሬታ ናይ ምቕላብ 
ጥቕሚ፡ ብገዛእ-ፍቓድካ ናብ ማቸላዮ 
እትኣትወሉ ዓውዲ’ውን እዩ። ነገርያ 
ሞባይል ካብ ተላዕለስ፡ ካብ’ዛ ኢድካ 
መንጢሎም ዝሃድሙ ደፋራት’ውን 
ይረኣዩ’ዮም። ስለ’ዚስ ኣጽንዕ ኣቢልካ 
ምሓዝ ከድሊ’ዩ። 
ሓደ ንእስነት ዝበለየሉ መተዓብይተይ’ሲ፡ 

ነቲ ሃንደበት ዝተቐየረኒ ባህሪ 

ብምስትውዓል ምስጢሩ እንታይ ምዃኑ 
ምስ ሓተትኩዎ “ህይወት ምስ መሃረትካ 
ኩሉ ነገር ቀሊል’ዩ። ክንደይ ግዜ 
ንነብሰይ ብገዛእ ፍቓደይ እንዳ ማቸላዮ 
ዘየእተኹዋ” ኢሉኒ ብምስትንታን። 
ኣስዒቡ ኩነታቱ ክገልጸለይ ከሎ፡ “ኩሉ 
ግዜ ከም ሕሱም እሰርሕ። እዋን 
ደሞዝ ምስ ኰነ ኩላ ጀምዓ ተኣኻኺባ 
ትዓስለኒ። ሕሳብ ከኣ ኣነ እድፍዖ” በለኒ። 
ብኣበሃህላ ደቂ ሹቕ “ሕሳብ ኣነ 

እየ ዝኸፍሎ” ማለቱ እዩ። ባህሪ እዩ 
ቐይሩ እምበር ዘረባስ ኣይቀየረን። 
“እህ” ምስ በልኩዎ ዕላል ቀጺሉለይ። 
“ሓደ መዓልቲ ግን ኣዕሩኽተይ ሕርድ 
ኣምስዮምኒ ጥራይ ኢደይ ገዛ ኣትየ። 
ንጽባሒቱ እብለኪ ኣደይ መግዝኢ 
ሽጉርቲ ስኢና ካብ ጎረቤት ክትልቃሕ 
ምስ ረኣኹዋ፡ ነብሰይ ከም ገለ ገይሩኒ። 
በቃ ብተግባራተይ ሓፊረ። “እንታይ 
እየ ዝገብር ዘለኹ?” ኢለ ክሓስብ 
ውዒለ! ዝገርመኪ ኣምላኽ ሓጊዙኒ፡ 
ካብ’ዛ ዕለት እዚኣ ተቐይረ። ኩሉ’ቲ 
ክገብሮ ዘይግበኣኒ ዝበልኩዎ ተግባር 
ገዲፈዮ። ሰሪሐ ዝረኽቦ ገንዘብ ውሑድ 
ኣይኰነን። እንተዀነ ገንዘበይ ንገዛ 
ኣይኣቱን ዝነበረ። 
ኣብታ ዝቐጸለት ደሞዘይ ምቝጣብ 

ጀሚረ። ኣብ ዝቐጸለ እዋን ንብረት 
ናይ ገዛና ክቕይር ተበጊሰ። ዝሓሰብኩዎ 
ሰሚሩለይ። ንብረት ገዚአ፡ ገዛ ምስ 
ኣተኹ፡ ኣደይ “እዚ ካበይ ከም ዝመጽአ 
ዘይፍለጥ ንብረት ፍጹም ናብ ገዛይ 
ከይተእትዎ” ኣይትብለንን። “ገዚአዮ’የ” 
እንተበልኩዋ ከመይ ገይራ ክትኣምነኒ 
- ክትርደኣኒ ኣይከኣለትን። በቃ ሰሪቐ 
ዘምጻእኩዎ ጥራይ እዩ መሲሉዋ። 
ምኽንያቱ፡ ኣነስ ብዛዕባ ገዛ ሓሲበ ንብረት 
ሒዘ ክኣቱ ፈጺማ ኣትጽበዮን’ያ። ሽዑ 
ዝገርመኪ፡ ውሽጠይ ስለ ዝተተንከፈኒ 
ነቢዐ - በቃ። 
ዝገብሮ ምስ ጠፍኣኒ ንኣስራሒየይ 

ነጊረ፡ ን’ደይ ከረድኣለይ ተማሕጺነዮ። 
ንሱ ግን ደሓን ይእቶ “እንቋዕ ሓጎሰኪ 
ኣደይ። እንቋዕ ናብ ልቡ ተመልሰ እምበር 
ከም’ቲ ዝሰርሖ ደኣ እዚ ኣይኰነን ካልእ 
ዓቢ ነገር’ኳ ምገበረ. . .” ኢሉ ብዙሕ 
ተዛረባ። “ኣሻቡ ተቐይሩ ደኣ ንብረት 
ክገዝእ ክኢሉ” ዝብል ጥርጣረ’ኳ እንተ 
ኣሕደረት፡ ሳላኡ ድሕሪ ክንደይ ኣሚና” 
ኢሉ ብምስትንታን ኣዕሊሉኒ። “ስለ’ዚስ 
ኣብ ነብሰይ ከም ዝተዓዘብኩዎ፡ ወዲ-
ሰብ ህይወቱ ንኽቕይር ሓንቲ ደቒቕ 
እውን ትኣኽሎ’ያ። 
ሓንቲ ቃል ህይወት ተጥፍእ፡ ሓደ ሰብ 

ዓለም ይቕይር” ወሲኹለይ። 
ኣነ’ውን እንቋዕ በል ንነብስኻ ካብ 

ማቸላዮ ኣውጻእካያ” ብማለት ሓጎሰይ 
ገሊጸሉ።

በደል ምዕራባውያን ኣይኣክልን’ዶ፧
ፕሮፈሰር የማነብርሃን ግርማጼን

2ይን መወዳእታን ክፋል 

ኣብ ዝሓለፈ ጽሑፍና ጸሓፊ ክፍሊ 
ጉዳያት ወጻኢ ኣመሪካ ዝነበረ ጆን 
ፎስተር ዳላስ “ብዓይኒ ፍትሒ፡ ክርአ 
ከሎ፡ ርእይቶ ህዝቢ ኤርትራ ኣብ ግምት 
ምእታው ይግባእ ነይሩ። እንተኾነ፡ 
ረብሓ ኣመሪካ ኣብ ቀይሕ ባሕሪ [ባሕሪ 
ኤርትራ] ከምኡ’ውን ዓለማዊ ጸጥታን 
ሰላምን ኣብ ግምት ብምእታው፡ ኤርትራ 
ምስታ መሓዛና ዝዀነት ኢትዮጵያ 
ክትቊረን ግድን ገይሩዎ ኣሎ።” ምባሉ 
ርኢና ነይርና። እዚ መግለጺ’ዚ ነቲ ኣብ 
ልዕሊ ህዝቢ ኤርትራ ዝተፈጸመ ዓመጽ 
ብቕሉዕ ዘርኢ እዩ። 
ሕቡራት መንግስታት ኣመሪካ እምበኣር፡ 

1) ንህዝቢ ኤርትራ ብዘይ ድሌቱ 
ምስ ኢትዮጵያ ብፈደረሽን ክትቆርኖ 
ምውሳና [ድሌት ህዝቢ ኤርትራ ናጽነት 
ምንባሩ’ዮም ብዙሓት ጽሑፋት ዝሕብሩ] 
(2) ህዝቢ ኤርትራ ከይተሓተተ ብፈደረሽን 
ምስ ኢትዮጵያ ከምዝጽመድ ምግባራ፥ (3) 
ድሕሪኡ እውን ፈደረሽን ኤርትራ ምስ 
ኢትዮጵያ እናፈረሰ ከም ዘይፈለጠት 
ምጽቃጣ፥ (4) ህዝቢ ኤርትራ ን30 ዓመት 
ብኢትዮጵያ ኽቕተልን ክሳቐን ከሎ፡ ኣብ 
ክንዲ  ዓገብ ምባል ቃልሲ ህዝቢ ኤርትራ 
ንምጭፍላቕ ንኢትዮጵያ ዝተፈላለየ 
ሓገዛት ትገብር ምንባራ፥ (5)  ድሕሪ 
ናጽነት ከኣ ንህዝቢ ኤርትራ ብእገዳን 
ካልእ ፖለቲካዊ ሸርሕን ምስቓያ ታሪኽ 
ዝሰነዶ ጭብጢ እዩ። 
ኣመሪካ ቃልሲ ህዝቢ ኤርትራ 

ንምጭፍላቕ ንኢትዮጵያ ብዙሕ ሓገዛት 
እያ ትህባ ነይራ። ኣመሪካዊ ደራሲ 
ዶክተር ሮይ ፓትማን “ካብ 1952 ክሳብ 
1975፡ ኣመሪካ ንኢትዮጵያ 275 ሚልዮን 
ዶላር ዝዋጋኡ ወተሃደራዊ ሓገዝ ሂባታ። 
ብኣሕጽሮተ-ቃላት ‘ማግ’ ተባሂሉ ዝፍለጥ 
ናይ ኣመሪካ ሓይሊ ምድርን ሓይሊ ኣየርን 
ኣብ መዓስከር ቃኘው (ደንደን) ኣስመራ፡ 
ከምኡ’ውን ሓይሊ ባሕሪ ኣመሪካ ኣብ 
ምጽዋዕ ዓስኪሩ ነበረ።” ይብል።
ፓትማን ኣብ ጽሑፉ “ብ1964፡ ድሕሪ 

ነዊሕ ውረድ-ደይብ ወይ ዋጋ-ዕዳጋ 
ኣመሪካዊ ፕረዚደንት ሊንደን ጆንሰንን 
ሃጸይ ሃይለስላሰን፡ ኣመሪካ ኣብ ኣስመራ 
መዓስከር ቃኘው ክትካረ ተሰማምዑ። 
ክራዩ ድማ ሓደ ስኳድሮን [ጉጅለ] ኤፍ-5 
(F-5) ዝዓይነተን ናይ ውግእ ነፈርቲ 
ንኢትዮጵያ ብምሃብ ከፈለት” ይብል። 
ኣመሪካ እተኻረየቶም ወደባትን መዓስከር 
ቃኘውን ዋናታቱ ኤርትራውያን ክንሶም፡ 
ኣምሳያኡ ንህዝቢ ኤርትራ ዘድሚ 
ዘመናዊ ኣጽዋር’ያ ንኢትዮጵያ ተቐብላ 
ነይራ። ጽሑፍ ፓትማን ብተወሳኺ 
ከምዚ ይብል፦
“ኢትዮጵያ፡ ኣንጻር ኤርትራ ኲናት 

ኣብ እተካይደሉ ዝነበረት፡ ኣመሪካ 
ቀንዲ ኣቕራቢት ቦምብታትን ጠያይትን 
ነበረት። ቅድሚ 1974 ኣብ ዝካየድ ዝነበረ 
ውግኣት፡ ናይ ኣመሪካን እስራኤልን 
ኣማኸርቲ ስለያን ኲናትን ከም እተኻፈሉ 
ይእመን። ብ1975፡ ደርግ ካብ ኣመሪካ 
ናይ 25 ሚልዮን ዶላር መሐደሲ ኣጽዋር 
ዝኸውን ሓገዝ ምስ ሓተተ፡ ኣመሪካ 7 
ሚልዮን ዶላር ጥራይ እያ ሂባቶ። ብ1976 
ግን፡ ዝኣረገ ኣጽዋር ንምትካእ ኣመሪካ 22 
ሚልዮን ዶላር ንኢትዮጵያ ለጊሳትላ። 
ኣብ ሚያዝያ ናይቲ ዓመት’ቲ ጥራይ 
ሸሞንተ ኤፍ-5ኤስ (F-5s) [ናይ ውግእ 
ነፈርቲ] ንኢትዮጵያ ክወሃባ ከሎ፡ ካብ 
1975 ክሳብ 1976 ኢትዮጵያ 12 M-60 
ታንክታት ካብ ኣመሪካ ገዚኣ። ኣመሪካ 

ካብ 1976 ክሳብ 1977 
ዳግማይ 12 ታንክታት፡ 
ካብ 1977 ክሳብ 1978 
ድማ ክንድአን ዝኾና 
ታንክታት ንኢትዮጵያ 
ሂባታ። ኣብ ሚያዝያ 
1978፡ ናፓልን 
ክላስተርን ዝተባህሉ 
መርዛም ጋዛት ዘለዎም 
ቦምብታት ካብ 
እስራኤል ናብ ምጽዋዕ 
ከምዝኣተዉ ይፍለጥ።” 
በዞም ዝተጠቕሰ ናይ 

ኣመሪካን መሻርኽታን 
ኣጽዋርን መርዛም 
ጋዛትን ዓሰርተታት 
ኣሽሓት ኤርትራውያን 
ቈልዓ-ሰበይትን ኣረጋውያንን ምስቲ ውግእ 
ርክብ ዘይነበሮም ወገናትን ከምእተቐትሉ 
ዝፍለጥ እዩ። 
ኣመሪካ ካብተን ቀዳሞት ንናጽነት 

ኤርትራ ወግዓዊ ኣፍልጦ ዝሃባ ሃገራት 
እያ። እንተኾነ፡ ተጻብኦታታ ኣንጻር 
ኤርትራ ድሕሪ ናጽነት እውን ኣየቋረጸን። 
ንኣብነት፡ ኣብ ቀዳማይ ወራር ወያነ፡ 
ብ5 ሰነ 1998 ነፈርቲ ኲናት ኢትዮጵያ 
ኣስመራ ምድብዳበን ዝዝከር’ዩ። 
ኣመሪካ ደብዳብ ክካየድ ምዃኑ ኣቐዲማ 
ትፈልጥ ምንባራ ዘረድኡና ሓበሬታታት 
ኣለዉ። ቅድሚ’ቲ ደብዳብ ዜጋታታን 
ካልኦት ዲፕሎማሰኛታትን ካብ ኤርትራ 
ክወጹ ሓበሬታ ዘርጊሓ። ንሳቶም ምስ ወጹ 
ድማ ኣስመራ ብሓይሊ ኣየር ኢትዮጵያ 
ተደብዲባ። ኣመሪካ፡ ሓበሬታ ምስ ረኸበት 
ብዛዕባ ህዝቢ ኣስመራ ኣይዓጠጣን። እኳ 
ድኣ ህዝቢ ኣስመራ ደብዳብ ክካየድ 
ምዃኑ ፈሊጡ ከይጥንቀቕ ነቲ ሓበሬታ 
ብምስጢር እያ ሒዛቶ። ድሕሪ’ቲ ደብዳብ 
ህዝቢ ከተማ ኣስመራ፥ “ካብ ዓለምስ 
ጠፊእና ነይርና፡ ግን ኣቦይ’ዝጊ ንደቅና 
ሓይሊ ስለዝሃቦም ድሒንና” እናበለ 
ክዛረብ ይስማዕ ነበረ። 
ሳላ ቅጽበታዊ ግብረመልሲ ሓይሊ 

ኣየር ኤርትራ፡ ውጥን መጥቃዕቲ ኣየር 
ኢትዮጵያ ኣብ ሰላማዊ ህዝቢ ብዙሕ 
ጉድኣት ከየስዓበ ድሕሪ ምፍሻሉ፡ 
ኣመሪካ “ሞራተርዮም” ማለት “ብሓይሊ 
ኣየር ዘይምጥቕቓዕ” ዝብል እማመ 
ኣቕሪባ፣ ንክልቲኦም መንግስታት ድማ 
ኣብ ስምምዕ ኣእተወቶም። ኣመሪካ ነዚ 
እማመ’ዚ ዘቕረበት፡ ብቐንዱ ኢትዮጵያ 
ኣጸቢቓ ንኽትዳሎ ግዜ ንምሃባ ምንባሩ 
ዘረድኣና፡ ወያነ ዝኣኽለኒ ተዳልየ ምስ በለ 
ነቲ ስምምዕ ምጥሓሱ፡ ኣመሪካ ድማ ባዕላ 
ዘሕለፈቶ ውሳነ ሞራተርዮም ብኢትዮጵያ 
እናተጣሕሰ ብጭቚ ዘይምባላ እዩ።
ይኹን’ምበር ገዚፍ ደገፍ ኣመሪካን 

መሻርኽታን ንህዝቢ ኢትዮጵያ ካብ 
ድኽነትን ፖለቲካዊ ቅልውላውን 
ኣየናገፎን። ንህዝቢ ኤርትራ ድማ ከምቲ 
ዝተሓስቦ ኣየንበርከኾን። ስትራተጂ 
ኣመሪካ ንረብሓኣ ኣይሰርሐን። እቲ 
ጸወታ ኣብ መወዳእታ ባዶ ድምር እዩ 
ኮይኑ።  
ድሕሪ’ዚ ነዊሕ ተሞኵሮ እምበኣር 

ኣመሪካ እቲ ብመገዲ ፎስተር ዳላስ ዝገለጸቶ 
ናይ ቅድሚ 80 ዓመት ስትራተጂኣ 
ክትቅይር ይግብኣ እዩ። ምኽንያቱ ንዋላ 
ሓደ ኣየርብሐን። ሕጂ እውን እቲ እንኮ 
መንገዲ፡ ኣብ ልዕሊ ህዝቢ ኤርትራ 
ብዝፈጸመቶ ታሪኻዊ በደል ተኣሚና፡ 
ቄናን ስትራተጂኣ ቀይራ፡ መሰልን 
ድልየትን ህዝቢ ኤርትራ ብምኽባር፡ ከም 
ዓለማ ካብ ኤርትራ ይኹን ቀይሕ ባሕሪ 
ዘለዋ ረብሓ ምርግጋጽ ጥራይ እዩ።  

ውድባት ሕቡራት ሃገራትን ውድባት ሕቡራት ሃገራትን 

ኣፍሪቃን ኣፍሪቃን   
   ውድብ ሕቡራት ሃገራት (ው.ሕ.ሃ.) 

ብጸቕጢ ኣመሪካ’ዩ ኣንጻር ድልየት ህዝቢ 
ኤርትራ ፖለቲካዊ ስጕምትታት ዝወስድ 
ዝነበረ። መንእሰይ ከለኹ ይዝከረኒ፡ በቲ 
ናይ ሽዑ ኣጸዋውዓ “ሕቡራት ነገስታት 
ናጻ ከውጽኡና እዮም። ሕቡራት 
ነገስታት እዚ ክገብሩልና እዮም...።” 
እናበሉ ዓበይቲ ኤርትራውያን ክዛረቡ 
ይሰምዕ ነበርኩ። እቲ ሓቂ ግን ብኣንጻሩ 
እዩ ኮይኑ። ው.ሕ.ሃ. ንህዝቢ ኤርትራ 
ብዘይድልየቱ ምስ ኢትዮጵያ ብፈደረሽን 
ብምቚራን ታሪኻዊ በደል’ዩ ፈጺሙ። 
ሽዑ ዝጀመረ በደል ገና ይቕጽል ምህላዉ 
ድማ የሕዝን።
ዋላ’ኳ ኤርትራ ብ28 ግንቦት 1993 

መበል 182 ኣባል ው.ሕ.ሃ. ትኹን፡ እዚ 
ብኣመሪካ ዝዝወር ውድብ ከምቲ ኣብ 
ግዜ ሓርነታዊ ቃልሲ፡ ኣብዚ ዝሓለፈ 
ርብዒ ዘመን መጋበርያ ብምዃን ንህዝቢ 
ኤርትራ ዳግማይ በዲሉዎ እዩ። ወያነ ኣብ 
ልዕሊ ኤርትራ ወራር ኣብ ዝፈጸመሉ 
ግዜ ይኹን ድሕሪኡ ንኢትዮጵያ ዲል 
ንምሃብ ኣንጻር ህዝቢ ኤርትራ ውሳነታት 
ኣብ ምሕላፍ እዩ ተጊሁ። 
ኣብ 1998-2000 ብወያነ ዝምራሕ 

መንግስቲ ኢትዮጵያ ኣብ ልዕሊ ኤርትራ 
ወራር እናካየደ እንከሎ ትጽቢት ገለ 
ሃገራት ምዕራብ ምትሓዝ ከተማ ኣስመራን 
ምምላስ ኤርትራ ናብ ኢትዮጵያን እዩ 
ነይሩ። ውድብ ሕቡራት ሃገራት እውን 
ከምኡ ዝተጸበየ ይመስል። ምኽንያቱ፡ 
ሰራዊት ኢትዮጵያ ንገለ ከተማታት 
ኤርትራ ወሪሩ ኣብ ዝሓዘሉ ግዜ፡ 
ኢትዮጵያ ብወራር ካብ ዝሓዘቶ መሬት 
ኤርትራ ብቕጽበት ክትወጽእ ዝእዝዝ 
ወይ ጸቕጢ ዝገብር ትርጉም ዘለዎ ውሳነ 
ኣየሕለፈን። ነዚ ዝተዓዘበ ህዝቢ ከተማ 
ኣስመራ ኣብቲ እዋን’ቲ፡ “እግዚኣብሄር 
ንሰራዊትና ሓይሊ ሂብዎ፡ ብሓይሉ ድማ 
ካብቲ እከይ ተግባራት ድሒንና እምበር፡ 
ዓለምሲ ንህዝቢ ኤርትራን መንግስቱን 
ኣሕሊፋ’ያ ሂባቶም” ክብል ይስማዕ ነበረ። 
ብርግጽ ድማ፡ ወተሃደራት ኢትዮጵያ 
ኣብያተ ክርስትያንን መሳጊድን ንዋየ 
ቅዱሳንን ኣብ ዘንደድሉ፡ ንብረት ኣፍሪሶም 
ናብ ትግራይ ኣብ ዘግዕዙሉ ዝነበሩ እዋን፡ 
ውድብ ሕቡራት ሃገራት ብጩቚ 
ኣይበለን። ኣብ ልቢ ኤርትራውያን 
ንዘንተ-ዕለት ዘይርሳዕ ተዘክሮ ካብ ዝገደፈ 
ግፍዕታት ናይቲ ግዜ ሓደ፡ ምፍሓር 
መቓብር ስዉኣት ኤርትራውያን ኣብ 
ጾሮናን ቶኾምብያን እዩ።    	
ኤርትራን ኢትዮጵያ ኣብ ታሕሳስ 

2000 ኣብ ቅድሚ ወኪላት ውድብ 
ሕቡራት ሃገራት፡ ውድብ ሓድነት 
ኣፍሪቃ፡ መንግስታት ኣልጀርያ፡ ኣመሪካን 

ኣውሮጳዊ ሕብረትን ካልኦትን ውዕል 
ሰላም ኣልጀርስ ድሕሪ ምኽታመን 
ዝተራእየ ጥልመት እውን ካልእ ዓቢ 
በደል እዩ። ክልቲአን ሃገራት ውዕለን 
እንተዘየኽቢረን፡ ብመሰረት ዓንቀጽ 7 
ቻርተር ው.ሕ.ሃ. ኣብ ልዕሊ’ታ ውዕል 
ዝጠሓሰት ሃገር መቕጻዕቲ ከም ዝውሰን 
ኣብቲ ስምምዕ ተጠቒሱ ይርከብ። 
ቀዳማይ ሚኒስተር ወያነ በቲ ውዕል 
ከም ዘይቅየድ ብ19 መስከረም 2003 
ንውድብ ሕቡራት ሃገራት ብወግዒ እኳ 
እንተፍለጠ፡ ውድብ ሕቡራት ሃገራት፡ 
ኣመሪካን ካልኦት ኣውሓስቲ እቲ ውዕልን፡ 
ዝዀነ ስጒምቲ ኣይወሰዳን። ብኣንጻሩ 
ሕቡራት ሃገራት ብጸቕጢ ኣመሪካ ኣብ 
ልዕሊ’ታ ውዕል ሰላም ዘኽበረት ኤርትራ 
ርትዕን ምኽንያትን ዘይብሉ እገዳ ክውስን 
ተራእዩ።   
ብሕጽር ዝበለ፡ ኢትዮጵያ ካብ 1961 

ክሳብ 1974፡ ኣብ ልዕሊ ህዝቢ ኤርትራ 
ኣረሜናዊ ግፍዒታት ክትፍጽም ዝኸኣለት 
ብሓገዝ ኣመሪካን እስራኤልን እዩ። 
ካብ 1974 ክሳብ 1991 ድማ ብሓገዝ 
ሕብረት ሶቭየት፡ ምብራቕ ጀርመን፡ 
ሰሜን ኮርያን ካልኦት ኮሚኒስት ሃገራትን። 
ካብ 1998 ክሳብ 2000 ኣብ ዝተኻየደ 
ሰለስተ መጠነ-ሰፊሕ ወራራት ወያነ 
ከኣ፡ እተን ኣብ እዋን ሓርነታዊ ቃልሲ 
ህዝቢ ኤርትራ ንኢትዮጵያ ዝሕግዝኣ 
ዝነበራ ሃገራት ምዕራብ ወተሃደራዊ፡ 
ገንዘባውን ፖለቲካውን ሓገዝ እናስነቕኣ 
እያ ተዋጊኣ። ኣብዚ ዳሕረዋይ ወራር 
ልዕሊ 250 ክኢላታት ኲናት ደቂ ወጻኢ 
ንወተሃደራት ኢትዮጵያ ይመርሑን 
ይሕግዙን ምንባሮም ይፍለጥ። 
ኢትዮጵያ ኣብ ታሪኻ ብዘይ ከምዚ 

ዝኣመሰለ ገዚፍ ፖለቲካዊ፡ ቁጠባውን 
ወተሃደራውን ደገፍ ኣንጻር ህዝቢ ኤርትራ 
ገጢማ ኣይትፈልጥን። ዘይተኣደነ ሓገዝ 
እናተዋህባ ግን፡ ንህዝቢ ኤርትራ ኣብ 
ዓውደ ውግእ ስዒራቶ ኣይትፈልጥን። 
ብኣንጻሩ፡ ኤርትራ ንበይና ምስቲ ብኣመሪካ፡ 
ሕብረት ሶቭየትን መሻርኽተንን ዝድገፍ 
ሰራዊት ኢትዮጵያ ን30 ዓመት ተዋጊኣ 
ብምስዓር ብኣንጸባራቒ ቅያ ሓርነታ 
ጨቢጣ፡ ድሕሪ ናጽነት ከኣ ልኡላውነታ 
ከየድፈረት ንኹሉ ሽርሒታት ስዒራ 
ወጺኣ። ድሕሪ’ዚ ተደጋጋሚ ፍሽለትን 
ስዕረትን እምበኣር ስትራተጂ ኣመሪካን 
ምዕራባውያን ሃገራትን ክቕየር ግዜኡ 
እዩ። በደል ምዕራባውያን ኣብ ልዕሊ 
ህዝቢ ኤርትራ ኣይኣክልን’ዶ?

ፖለቲካ

ሎሚ ኣብ ERI-TV
ሰዓት	   መደብ

09፡00	 ሃገራዊ መዝሙር
09፡05	 ኤሮቢክስ
09፡40	 ሃሎ ቈልዑ
10፡15	 ፓኖራማ
11፡00	 ለሰስፖርት
12፡30	 ዜና (ትግርኛ)
12፡55	 ጩራ ጥዕና
13፡30	 ዜና (ዓረብ)
13፡50	 መልሲ ኣብ መስመር
14፡30	 ናትራን
17፡00	 ዶክመንታሪ
17፡30	 ሳይዳ
18፡30	 ደረት ቃና
20፡00	 ዜና  (ትግረ)	
20፡13	 ፊልም ረብዓት
21፡00	 ዜና (ትግርኛ)	
21፡25	 ተክ-ኢንሳይት
22፡00	 ዜና (ዓረብ)	
22፡10	 መደብ ቆላሕታ
22፡30	 ዜና  (እንግሊዝ)	

ካልኦት’ከ ካልኦት’ከ 
ኣብ ልዕሊ ህዝቢ ኤርትራ ን80 

ዓመታት ዝኣክል ከቢድ በደል ዝፈጸማ 
ብቐንዱ ምዕራባውያን ሃገራት ኮይነን፡ 
ምስቲ ዝነበረ ውድድር ዝሑል ኲናት፡ 
ህዝቢ ኤርትራ ካብ ምብራቓዊ ደምበ 
ጽቡቕ ኣይረኸበን።
 ኣብ መፋርቕ 1970፡ ኣመሪካ፡ 

ውድቀት ስርዓት ሃይለስላሰ 
ስለዘየሐጐሳ፡ ንኢትዮጵያ እትህቦ 
ዝነበረት ወተሃደራውን ካልእ ሓገዝን 
ኣደስከለቶ። ብዘይ ሓገዝ ወጻእተኛታት 
ምስ ቃልሲ ህዝቢ ኤርትራ ክትገጥም 
ዓቕሚ ዘይነበራ ኢትዮጵያ ድማ፡ 
ካብታ ተጻራሪት ኣመሪካ ዝነበረት 
ሕብረት ሶቭየት ሓገዝ ሓተተት። 
ሕብረት ሶቭየት ብወገና ንኢትዮጵያ 
ካብ ኣመሪካ ነጺላ ክትከስባ፡ ገዚፍ 
ወተሃደራዊ ሓገዝ ለገስትላ። ነዚ 
ሓገዝ’ዚ ሰኒቓ፡ ኢትዮጵያ ኣብ ጸሊም 
ኣፍሪቃ ዝዓበየ ወተሃደራዊ ሓይሊ 
ሃኒጻ ቃልሲ ህዝቢ ኤርትራ ንምድቋስ 
ብሓድሽ ሓይሊ ተበገሰት። 
እዚ እናኾነ እውን ኣመሪካ፡ ኢትዮጵያ 

ሻራ ሶቭየት ኮይና ክትቅጽል ትኽእል’ያ 
ኢላ ምእማን ዘጸገማ ይመስል። በዚ 
ድማ ኢትዮጵያ ሻራ ሕብረት ሶቭየት 
ምስ ሓዘት እውን ሓገዛ ቀጺላቶ 
እያ። ሮይ ፓትማን ከምዚ ይብል 
“...ኣመሪካ፡ ክሳብ 1977 ንኢትዮጵያ 
ሓገዛ ብምቕጻል 109.4 ሚልዮን 
ዶላር ሃበታ። ካብ’ዚ ገንዘብ’ዚ፡ 92.6 
ሚልዮን ዶላር ዝግመት ብኣጽዋር፡ 
15.8 ሚልዮን ድማ ብመልክዕ ለቓሕ 
ዝተዋህበ ነበረ። ህያብ ሕብረት ሶቭየት 
ግን [ካብቲ ናይ ኣመሪካ] ኣዝዩ ዝለዓለ 
ነበረ።” 
ፓትማን ብምቕጻል፡ “ካብ ግንቦት 

ክሳብ ታሕሳስ 1977 ጥራይ ሕብረት 
ሶቭየት ናብ ኢትዮጵያ ዝላኣኸቶ 
ኣጽዋር ዋጋኡ ካብ 850 ሚልዮን 
ክሳብ ሓደ ቢልዮን ዶላር ዝግመት 
ኰይኑ፡ እዚ ዋጋ ናይ 60 ነፈርቲ ውግእ 
ሚግ-21፡ ከምኡ’ውን ዓሰርተው ክልተ 
ሚግ-23 ዘጠቓልል ነበረ።”  ይብል።
ሕብረት-ሶቭየት፡ ቃልሲ ህዝቢ 

ኤርትራ ንምጭፍላቕ ዝካየድ ዝነበረ 
ኲናት ዝደገፈትሉ ምኽንያት፡ ስነ-
ሓሳብ ዴስነት (ኮምዩኒዝም) ኣብ ቀርኒ 
ኣፍርቃ ንምስፍሕፋሕን ልክዕ ከም 
ባህጊ ኣመሪካ ቀይሕ ባሕሪ ኤርትራ 
ብምቁጽጻር ረብሓኣ ንምኽዕባትን 
እምበር ንህዝቢ ኢትዮጵያ ብምሕላይ 
ኣይነበረን። ‘ብዘይ ጠስምኻ ጸረር’ 
ከምዝበሃል ድማ፡ ገዛእቲ ኢትዮጵያ 
ሓንሳብ ናብ ምዕራብ ካልእ ግዜ ናብ 
ምብራቕ እናሰገዱ ነቲ ዘይናቶም ባሕሪ 
ምስዞም ሓያላት ይመሓዘውሉ ነበሩ።

ኣማኻሪ፤ ሄለው! ናብ ኣገልግሎት 
ምኽሪ ብተለፎን ደዊልኩም 
ኣለኹም። 

ደዋሊት፤ ሄለው! ሎምስ 
ተረኺብኩም እምበኣር።

ኣማኻሪ፤ እወ ተረኺብና። ደዊልኪ 
ስኢንክና ኴንኪ ዲኺ?

ደዋሊት፤ ስኢነኩም ጥራሕ! 
ብተደጋጋሚ ደዊለ እንታይ ኴንኩም 
ዘይትቕበሉኒ?

ኣማኻሪ፤ ምቕባል ዝኣበናኪ እኳ 
ኣይመስለንን። ግን ናይ ሰዓታት 
ዘይምስምማዕ ክኸውን ይኽእል’ዩ። 
ሰዓት ክንደይ ዲኺ ደዊልኪ? 

ደዋሊት፤ ናይ ሰዓታትሲ ድሓን፣ 
ከምዚ ሕጂ ኣነ ዝብለካ ዘለኹም 
ምስ ተበሃልኩም ግዲ ኴንኩም፡ ኣብ 
ጋዜጣ ናይ ንግሆ ካብ ሰዓት 10-12 
ምዃኑ፣ ናይ ምሳሕ ሰዓት ሓዲግኩም 
ከኣ ካብ ሰዓት 3 ክሳዕ 7 ድ/ቐ 
ኣገልግሎት ከም እትህቡ ኣስፊርኩሞ 
ስለዝነበርኩም ኣይተጋገኹን። ካልእ 
ምኽንያት እንተ ሃልዩ ክሰምዓካ።

ኣማኻሪ፤ ምናልባሽ’ውን ከምዚ 
ሕጂ ኣነን ንስኽን መስመር ሒዝና 
እንላዘቦ ዘለና፡ መስመር ተታሒዙ 
ነይሩ ክኸውን ይኽእል እዩ። 

ደዋሊት፤ ምናልባሽ እዚ ቴክኒካዊ 
ነገር ስለዝኾነ ክኸውን ይኽእል እዩ። 
ሓደ ግዜ ግን፡ ህልኽ ሒዙኒ ኣብ 
ነፍሲ ወከፍ ርብዒ ሰዓት እናፈተንኩ 
ንልዕሊ ሓደ ሰዓት ቀጺለ ነይረ። 
ከምዚኸ ድኣ እንታይ ክትብሎ 
ኢኻ?

ኣማኻሪ፤ ዓማዊልና ንነዊሕ ሰዓታት 
ክሕዙና ተኽእሎ ኣሎ። ምናልባሽ 
ናይ መዓልታት ፍልልይ’ውን ክህሉ 
ይኽእል እዩ።

ደዋሊት፤ ናይ መዓልታት ድኣ 
እንታይ ፍልልይ ክህልዎ። ካብ 
ሰኑይ ክሳዕ ሰምበትዶ ኣይትሰርሑን 
ኢኹም?

ኣማኻሪ፤ ናይ ግዜ ሰሌዳና ካብ 
ሰኑይ ክሳዕ ዓርቢ እዩ። ብዝኾነ፡ 
ስለቲ ትዕዝብትኽን ዓቕልኽን 
ከየመስገንኩኺ ኣይሓልፍን። ኣብ 
መወዳእታ ዝቕበለኪ ምርካብኪ 
ጽቡቕ ይመስለኒ። ግን መን 
ምዃንክን ካበይ ትድውሊ ከም 
ዘለኽን ክሳዕ ሕጂ ኣይነገርክንን።

ደዋሊት፤ እወ መስመር ምስ 
ረኸብኩ ብቐጥታ ናብቲ ኣሻቒሉኒ 
ዝነበረ እንድየ ኣትየ። ናእሚ 
እብሃል። ካብ ከተማ ጊንዳዕ እየ 
ዝድውል ዘለኹ። 

ኣማኻሪ፤ ጽቡቕ ናእሚ፡ እንታይ 
ክሕግዘኪ?

ደዋሊት፤ ኣነ ተማሃሪት ኮለጅ 
ዓዲቐይሕ ኮይነ፡ ኣቦይ ኣብዚ ቀረባ 

ኣዋርሕ ብሓደጋ መኪና ብሞት 
ተፈልዩኒ። ሓደ ብዙሕ ዘይንፈልጦ 
ሰብኣይ ከኣ ናብ ገዛና መጺኡ ነደይ 
ስም ናይ ኣቦይ’ምበር ናይ ኣደይ 
ዘይብላ መጸዋዕታ ቤት ፍርዲ ሂብዋ 
ኣሎ። ኣደይ ከኣ በዛ መጸዋዕታ ምስ 
ዘለዋ ሓዘን ተሸጊራ ትርከብ። ናይ 
ምንታይ ትኸውን እናበለት ትጭነቕ 
ኣላ’ሞ ናይ ምንታይ ትኸውን ኢልካ 
ትሓስብ?

ኣማኻሪ፤ እታ መጸዋዕታ ብዘይካ 
ስም ኣቦኺ ካልእ ሓበሬታ የብላን 
ድዩ?

ደዋሊት፤ ኣለዋ’ምበር።

ኣማኻሪ፥ እንታይ ዝብል ሓበሬታ 
ኣለዋ?

ደዋሊት፤ ይግባይ ሰማዒ ቤት 
ፍርዲ ዞባ ሰሜናዊ ቀይሕ ባሕሪ 
ዝብል ኣሎ። ኣብ ቤት ፍርዲ 
ክንቀርበሉ ዝድለ ግዜን መዓልትን 
ገሊጹ፡ ነዚ ጕዳይ ብዝምልከት 
መከላኸሊ መልሲ፡ መርትዖታትን 
መሰኻክርን ሒዝና ክንቀርብ ከም 
ዘለና ዝሕብር እውን ኣለዋ። ኣብ 
መወዳእታ ድማ ከምዚ ክንገብር 
ምስ ዘይንኽእል ንሕና ኣብ ዘየለናሉ 
ጕዳይ ተራእዩ ውሳኔ ክወሃብ ከም 
ዝኽእል ዝገልጽ ሓበሬታ ኣለዎ። 
ብሓፈሻ ሓንቲ መጸዋዕታ ከተማልኦ 
ዝግብኣ መልእኽታት ሒዛ ኣላ።

ኣማኻሪ፤ ናእሚ፡ ካብ ዘረባኺ ናይ 
ሕጊ ኣፍልጦ ዘለኪ ትመስሊ።

ደዋሊት፤ ኣፍልጦ ኣለኒ ዋላ’ኳ 
እንተ ዘይበልኩ፡ ናይ ሕጊ ጽሑፋት 
ግን አንብብ እየ። 

ኣማኻሪ፤ ጽቡቕ ናእሚ፡ ትሕዝቶ 
ናይዛ መጸዋዕታ ከምዚ ዝገለጽክዮ 
እንተ ዀይኑ፡ ንዓኺ ዝህበኪ 
መልእኽቲ እንታይ እዩ?

ደዋሊት፤ እንተ ዘይተጋግየ፡ ስም 
ቤት ፍርዲ ይግባይ ሰማዒ ብምባሉ፡ 
ኣቐዲሙ ክርክር ነይሩ ሕጂ ይግባይ 
ዝተባህለሉ ጕዳይ ምዃኑ ክግመት 

ይክኣል ይመስለኒ። 

ኣማኻሪ፤ ኣይተጋገኽን ናእሚ። 
እታ መጸዋዕታ ብስም ኣቦኺ እያ 
መጺኣ ኢልክኒ፣ ኣቦኺ ቅድሚ 
ብሞት ምፍላዩ ገለ ናይ ቤት ፍርዲ 
ክርክር ነይርዎ ድዩ?

ደዋሊት፤ ኣነ’ኳ ብዙሕ ኣፍልጦ 
የብለይን። ኣደይ ግን ከተንጸርጽር 
እንከላ፡ “ቀደም ዝተወድአ ነገር ሕጂ 
ከመይ ኢሉ ካልኣይ ግዜ ይልዓል?” 
ክትብል እሰምዓ ኣለኹ። ሰሚዐ’ውን 
ስቕ ኣይበልኩን። ሓቲተያ፣ ብሓንቲ 
ዝተሸጠት መኪና ክርክር ከም ዝነበሮ 
ኣቦይ ግን ከም ዝሰዓሮ ነጊራትኒ። እዛ 
ጕዳይ ሕጂ ካልኣይ ግዜ ክትልዓል 
ትኽእል ድያ?

ኣማኻሪ፤ እቲ መጸዋዕታ ዘምጽአ 
ሰብኣይ ምስ ኣቦኺ ዝከራኸር ዝነበረ 
ድዩ?

ደዋሊት፤ ኣደይ “ንሱ እዩ” 
ኢላትኒ’ምበር ኣነ ኣይፈልጦን እየ። 

ኣማኻሪ፤ እቲ መጸዋዕታ ዘምጽአ 
ምስ ኣቦኺ ዝከራኸር ዝነበረ ካብ ኮነ፡ 
ኣብቲ መጸዋዕታ ሰፊሩ ዘሎ ስም ቤት 
ፍርዲ ይግባይ ሰማዒ ዝብል እንተ 
ዀይኑ፡ መከራኽርቲ ኣቦኺ ተሳዒሩ 
ነይሩ ካብ በልክዮ ኸኣ ይግባይ ኢሉ 
ናብ ልዕሊኡ ዘሎ ቤት ፍርዲ በጺሑ 
ኣሎ ማለትዶ ኣይመስልን?

ደዋሊት፤ ይመስል’ባ። እሞ ሕጂ 
ድኣ እንታይ እዩ ዝግበሮ?

ኣማኻሪ፤ ንምንታይ ኢኺ ከምዚ 
ትብሊ ዘለኺ?

ደዋሊት፤ ኣቐዲሙ ምስዚ መጸዋዕታ 
ዘምጽኣልና ሰብኣይ ዝከራኸር ዝነበረ 
ኣቦይ እዩ። ብሞት ከኣ ተፈልዩ እዩ። 
ኣበይ ኮይኑ ክከራኸሮ?

ኣማኻሪ፤ ብሞት ዝተፈልየ 
ክከራኸር ከም ዘይክእል ንስኺ’ውን 
ትስሕትዮ ኢኺ ኣይብልን እየ። 

ደዋሊት፤ እወ ንሱ ድኣ። ግን 
መን’ዩ ድኣ ክከራኸሮ?

ኣማኻሪ፤ ናይ ሕጊ ጽሑፋት 
ከም እተንብቢ ነጊርክኒ ኢኺ ኣብ 
ዘንበብክዮም ጽሑፋት ውርሲ ወይ 
ውርሻ ዝብል ኣምር ረኺብኪዶ 
ትኾኒ?

ደዋሊት፤ እወ። ብሞት ዝተፈልየ 
ሰብ ደቁ ከም ዝወርስዎ ኣምቢበ 
ነይረ። 

ኣማኻሪ፤ ኣብዚ ናይ ኣቦኺ 
ጉዳይ’ውን እዚ ክሰርሕ ይኽእል 
እዩ። ብፍላይ እቲ ጉዳይ ምስ ሞት 
ዝመውት እንተ ዘይኮይኑ፡ እቶም 
ድሒሮም ንመዋቲ ብሕጊ ይኹን 

ብለበዋ ክወርስዎ መሰል ዘለዎም 
ሰባት ንእኡ ተኪኦም ክከራኸሩ 
ይኽእሉ እዮም። 

ደዋሊት፤ እቲ ጉዳይ ምስ ሞት 
ዘይመውት ምስ ዝኸውን ዝበልካዮ 
ድኣ እንታይ ማለት እዩ?

ኣማኻሪ፤ ጕዳያት ምስ ሰብ 
ዝሞቱን ዘይሞቱን ክብሃሉ ዝከኣል 
እዩ። ገሊኦም ምስ ውልቃዊ ክእለት 
ሰብ ዝጠበቑን ናብ ካልእ ክሰግሩ 
ዘይክእሉን እዮም። እዚኦም ምስ 
ሞያን ጥበብን ሰብ ዝተኣሳሰሩ 
እዮም። ንኣብነት፣ ናይ ሕክምና፡ 
ሕጊ ወይ’ውን ካልእ ሞያታት 
ክንጠቅስ ንኽእል ኢና። ነዚኦም 
ብዝምልከት ክርክር እንተ ነይሩ፡ 
ነዞም ሞያ ብምሓዙ ክከራኸር 
ዝጸንሐ ሰብ ብሞት ምስ ዝፍለ፡ 
እቲ ጕዳይ ውልቃዊ ሞያ ወይ 
ክእለት ዝተኣሳሰር ስለዝኾነ፡ ምስ 
መዋቲ ክመውት ተኽእሎ ኣለዎ። 
እዚ ሞያ ብቐጥታ ናብ ውሉዳት 
ብውርሲ ዝሰጋገር ዘይኮነ፡ እቶም 
ውሉዳት ብናይ ገዛእ ርእሶም ጻዕርን 
ትምህርትን ዘጥርይዎም እዮም። 
ብኣንጻር ናይዚ ግን እቲ ጉዳይ ምስ 
ውልቃዊ ሞያ ወይ ክእለት ብዓል 
ጕዳይ ዝተኣሳሰር ምስ ዘይከውን፡ 
እቲ ሰብ ብሞት ዋላ እንተ ተፈልየ፡ 
እቲ ጕዳይ ተራፊ እዩ። እዚ ኸኣ 
ናይ ገንዘብ፡ ንብረትን ካልእ ምስኡ 
ዝተኣሳሰር ጕዳያትን የጠቓልል። ኣብ 
ጕዳይኩም ምስ እንመጽእ፡ ኣቐዲሙ 
ኣቦኺ ንመሸጣ መኪና ብዝምልከት 
ክርክር ነይርዎም ኢልክኒ ኔርኪ። 
መሸጣ መኪና ምስ ክእለትን ሞያ 
ሰብ ጕዳይ ዝተኣሳሰር ኣይኮነን። 
እታ መኪና ክትህሉ ትኽእል፡ ናይ 
መሸጣ ገንዘብ እውን ተራፊ እዩ። 
እዚ ካብቶም ብዓል ጕዳይ ምስ 
ዝመውት ዘይሞቱ ጕዳያት እዩ። 

ደዋሊት፤ ኣይዋ! እሞ ሕጂ ከመይ 
ክኸውን ማለት እዩ?

ኣማኻሪ፤ ብዙሕ ኣይትሸገርሉ። 
ኣደኺኪ ብዓልቲ ቃልኪዳን ድያ?

ደዋሊት፤ እወ፡ ሕጋዊ ቃልኪዳን 
ኣለዋ።

ኣማኻሪ፤ ሕጋዊ ቃልኪዳን ካብ 
ሃለዋ፡ ብዓልቲ ፍርቂ ናይቲ ጕዳይ 
እያ። እዚ ንስኽን ካልኦት ኣሕዋትክን 
እንተ ሃልዮሙኺ ኸኣ ናይ ኣቦኹም 
ወረስቲ ኢኹም። እዚ ኸኣ ኣብዚ 
ጕዳይ መሰል ከም ዘለኩም ዘረድእ 
እዩ። በዚ ኸኣ ንኣቦኹም ተኪእኩም 
ከምኡን ክንድኡን ኴንኩም 
ክትከራኸሩ ኢኹም። 

ደዋሊት፤ ብስምና ዝመጽአ 
መጸዋዕታ የለን፣ ብኸመይ ድኣ 

ናብቲ ጕዳይ ክንኣቱ ንኽእል?

ኣማኻሪ፤ ካብዛ ድሮ በጺሓትኩም 
ዘላ መጸዋዕታ፡ ቈጸራ ቤት ፍርዲ 
ንመዓስን ኣበይን ምዃኑ ፈሊጥኩም 
ኣለኹም። ናብቲ ቦታ ቈጸራ 
ንስኽን ኣደኹምን ትኸዱ። ንቤት 
ፍርዲ ድማ ኣቦኹም ብሞት ከም 
ዝተፈልየ ትሕብርዎ። ሽዑ እንታይ 
ክትገብሩ ከም ዘለኹም ቤት ፍርዲ 
ክሕብረኩም ይኽእል እዩ።

ደዋሊት፤ እታ መጸዋዕታ መከላኸሊ 
መልሲ፡ ምስክርን መርትዖታትን 
ሒዝኩም ምጽኡ እያ ትብል ዘላ። 
ንሕናኸ እንታይ ሒዝና ክንከይድ?

ኣማኻሪ፤ እዚ ምትኽኻእ ዝብሃል 
መስርሕ ናይ ገዛእ ርእሱ ስርዓትን 
ኣገባብን ዘለዎ እዩ። ብቐዳምነት፡ 
ኣዴኹም ናይ መጻምድቲ መሰላ፡ 
ንስኻትኩም ከኣ ናይ ኣቦኹም 
ወረስቲ ምዃንኩም ኣብ ቤት ፍርዲ 
ከተረጋግጹን ሰነድ ውርሲ ክትሕዙን 
ከድልየኩም እዩ። ብድሕሪኡ፡ ኣብ 
ናይ ኣቦኹም መሰል ኣቲኹም 
ኣለኹም ማለት ስለዝኾነ፡ ኣብ ክንዲ 
ኣቦኹም ተተኪእኩም ክትከራኸሩ 
ክፍቀደልኩም ከተመልክቱ ኢኹም። 
እቲ ንጕዳይ ኣቦኹም ሒዙ ዘሎ ቤት 
ፍርዲ ኸኣ ኣብቲ ጕዳይ ኣቲኹም 
ክትከራኸሩ ብብይን ክፈቕደልኩም 
እዩ። ብድሕሪ’ዚ ከምቲ ኣቦኹም 
ዝከራኸሮ ዝነበረ ክርክር ክትከራኸሩ 
ኢኹም። 

ደዋሊት፤ እዛ መጸዋዕታ ኣስፊራቶ 
ዘላ ዕለተ-ቈጸራ ሓጺር እዩ። እዚ 
ዝገለጽካለይ መስርሕ ግን ሓጺር 
ኣይመስልን። ከመይ ክንገብር 
ንኽእል?

ኣማኻሪ፤ እዚ መስርሕ ዝበልክዎ 
ሓጺር ኣይኮነን። ኣብዘን ክሳዕ ዕለተ-
ቈጸራ ዘለዋ መዓልታት ዝውዳእ 
ኣይኮነን። ግንከ እታ መጸዋዕታ 
ሒዝክን ንቤት ፍርዲ ብምኻድ፡ 
ሓበሬታ ጥራሕ ኢኽን ትህብኦ። ቤት 
ፍርዲ ድማ ነዚ ክነግረኪ ዝጸናሕኩ 
መስርሕ ኣካዪድክን ክትቀርባ ነዊሕ 
ቈጸራ ክህበክንን ክሳዕ መስርሕ 
ፈጺምክን እትመጽኣ ክጽበየክንን 
እዩ።

ደዋሊት፤ ብሓቂ እዛ ኣገልግሎት’ዚኣ 
ክትዓብን ክትሰፍሕን እዩ ዝግብኣ። 
ኣነ እንታይ ከም እንገብር ሓርቢቱኒ 
እዩ ነይሩ። ሕጂ ግን ምሉእ ሓበሬታ 
ሂብካኒ። ኣዝየ እየ ዘመስግነካ። 
ንቐጻሊ ኸኣ ናባኹም እናደወልኩ 
ክማኸርን ክላዘብን እየ።

ኣማኻሪ፤ እዚ ኣገልግሎት 
ንኣኻትኩም ተባሂሉ ዝቖመ ስለዝኾነ፡ 
ደውሊ ክንጽበየኪ ኢና። 

ደዋሊት፤ ሕራይ ክድውል እየ። 
ሕጂ ግን ኣዝየ እየ ዘመስግነካ፣ 
የቐንየለይ። 

ሞት ኣብ ክርክርሞት ኣብ ክርክር

ሸባብሸባብ
ሃሃ ማማ መመ ተተኤኤ

ውሁድ ተሳትፎ መንእሰያት ኣብ ሕርሻዊ ልምዓት 

ሚኒስትሪ ሕርሻን ሃገራዊ ማሕበር 
መንእሰያትን ተመሃሮን ኤርትራን ነቲ 
“ውሑስን መኣዛውን መግቢ ንዅሉ፣ 
ኣብ ኵሉ” ንምርግጋጽ ተሓንጺጹ 
ዘሎ ስትራተጂ ንምዕዋትን ተሳትፎ 
መንእሰያት ኣብ ሕርሻዊ ዋኒን 
ንምትብባዕን ዝዓለመ ሃገራዊ ዓውደ 
ዘተ ብ19 መስከረም 2024 ኣብ 
ትሕቲ “ውሁድ ተሳትፎ መንእሰያት 
ኣብ ሕርሻዊ ልምዓት” ዝብል ቴማ 
ኣብ ኣስመራ ኣዳራሽ ሃኮሰኤ ካብ 
ኩለን ዞባታት ዝተዋጽኡ ልዕሊ 
140 ሓለፍቲ ክልቲኡ ወገናትን 
ክኢላታትን ዝተሳተፍዎ ሃገራዊ ዋዕላ 
ተቓኒዑ።
 
ዕላማ እቲ ዝተኻየደ ሃገራዊ ዓውደ 
ዘተ፡ ሚኒስትሪ ሕርሻ ውሑስን 
መኣዛውን መግቢ ንዅሉ፣ ኣብ ኵሉ 
ንምርግጋጽ ሓንጺጹ ዝሰርሓሉ ዘሎ 
ስትራተጂ ንምዕዋት ምስ መሻርኽቲ 
ብምውህሃድ  ተራን ተሳትፎን 
መንእሰያት ንምዕዛዝ እዩ ነይሩ።

ኣብ መኽፈቲ ናይቲ ሃገራዊ ዋዕላ፡ 
ሚኒስተር ሕርሻ ኣቶ ኣረፋይነ በርሀ 
ኣብ ዘስምዖ መኽፈቲ ቃል፡ እቲ 
ሚኒስትሪ በብእዋኑ ብዝሕንጽጾም 
ስትራተጂታት ንምዕዋት ብዕቱብ 
ክሰርሓሉ ከም ዝጸንሐ፡ ከም ውጽኢቱ 
ድማ ካብ ምርግጋጽ ውሕስነት መግቢ 
ናብ ምርግጋጽ ውሑስ መኣዛዊ 
መግቢ ተሰጋጊሩ  ይሰርሓሉ ከም ዘሎ 
ንተጋባእቲ ገሊጹ።

ሚኒስተር ኣረፋይነ ኣስዒቡ ፡ ሚኒስትሪ 
ሕርሻ ካብ 2024 ክሳዕ 2028 
ዝኸይድ ሳልሳይ እብረ ስትራተጂ 
ናይ ሓሙሽተ ዓመታት ብምሕንጻጽ፡ 
ጥዕና ዜጋታት ንምሕላው ውሑስን 
መኣዛውን መግቢ ንዅሉ፣ ኣብ 
ኵሉ ንምርግጋጽ ይሰርሕ ከም ዘሎ፡ 
ሓረስቶት ኣብ ክንዲ ዓመታዊ  ዝናብ 
ተጽብዮም ሕርሻ ዘካይዱ፡ ማይ 
ኵዖታት ብምፍዋስ ኣብ ከከባቢኦም 
ንእተሃንጹ ዲጋታትን ራህያታትን 
ኣብ ጥቕሚ ብምውዓል፡ ኣብ ዓመት 
ሰለስተ ግዜ ምህርቲ ንኽሓፍሱ፡ 
ጥሙር ሕርሻዊ ንጥፈታት ብምክያድ፡ 
ደርሁ፡ ናይ ጸባ ከብቲ፡ ጤለ በጊዕ፡ 
መዓርን ካልእ መኣዛዊ መግብታትን 
ክረኽብሉ ዝኽእሉ ንጥፈታት 
ንኽሰጋገሩ ይስራሕ ምህላዉ ገሊጹ።

ዝተሓንጸጹ መደባት ልምዓት 
ንምዕዋት ቀንዲ ተዋሳእቲ ዘመናዊ 
ሕርሻ መንእሰያት ከም ዝዀኑ 
ዝጠቐሰ ሚኒስተር ኣረፋይነ፡ ኣፍልጦ 
መንእሰያት ንምዕባይ ጎስጓሳት 
ብምክያድ፡ ኣብቲ መደብ ተሳትፎኦም 
ዘዕዝዝሉ ባይታ ንምጥጣሕ  ብዕቱብ 
ይስርሓሉ ከም ዘሎ ገሊጹ።

ኣብቲ ሃገራዊ ዓውደ ዘተ፡ 
ስትራተጂታትን ውጥናትን ምርግጋጽ 
ውሑስ መኣዛዊ መግቢ፣ ተራ ወሰኽ-
ክብሪ ኣብ ሕርሻ፣ ምስራሕ ጋብላዊ 
ቆፎ ከም ዋኒን፣ ምድላው ባህርያዊ 
ድዅዒ ካብ ዘቤታዊ ጐሓፍ፣ ተሳትፎ 
መንእሰያት ደቀ’ንስትዮ ኣብ ምፍራይ 
መኣዛዊ መግቢ፣ ሕርሻዊ ምህዞን 
ሰንዓን፣ ኣገዳስነት ድሕነት ኣብ 
ሕርሻዊ ፍርያት ብወገን ሚኒስትሪ 
ሕርሻ ዝቐረቡ መግለጺታት ክዀኑ 
ኸለዉ፣ ብወገን ሃማመተኤ ድማ 
ሓፈሻዊ ሌላን መደባት ስራሕን ናይቲ 
ማሕበር፣ ሞያዊ ስልጠናታት፣ መደብ 
ንኡስ ልቓሕ ከምኡ’ውን ኣብ ምህዞን 
ሰንዓን ዘተኰሩ ኣገደስቲ መግለጺታት 
ድሕሪ ምቕራብ፡ ሰፊሕ ናይ ሕቶን 
ርእይቶን መደብ ከምኡ’ውን ካብ 
ክልቲኡ ወገን እተዋጽኡ ሓለፍትን 
ኣብነታውያን ሓረስቶትን እተኻፈሉዎ 
ሓባራዊ ዘተ ተኻዪዱ።

ንሳልሳይ ስትራጅያዊ ውጥን ሚኒስትሪ 
ሕርሻ (2024-2028) ኣመልኪቶም  
ካብ ዝቐረቡ መብርሂታት፡ ኤርትራ 

ኣብ ሳሕለ ሰሃራ እትርከብ ሃገር 
ብምዃና፡ ዘላቒ ሕርሻዊ ልምዓት 
ንምትግባር፡ ንከባብያዊ፡ ቁጠባውን 
ማሕበራውን ረቛሒታት ኣብ ግምት 
ዘእተወ እተፈላለየ ስትራተጂታት ከም 
እተሳእለ ተገሊጹ። እቲ እተወጠነ ናይ 
ሓሙሽተ ዓመታት መደባት ስራሕ 
ድማ ንብድሆታትን ክሊማዊ ለውጥን 
ዘሎና ብዙሕነት ኣዝርእትን ስርዓተ 
ማሕረስን ኣብ ግምት ዘእተወ ምዃኑ፡ 
ነቶም መሰረት ህይወትን ሕርሻዊ 
ልምዓትን ዝዀኑ መሬትን ማይን 
ብኣድማዕነትን ውሑስን ኣገባብ 
ብምጥቃም፡ ንናይ ሎምን መጻእን 
ወለዶታት ኣብ ግምት ዘእተወ 
ኣገባባት ልምዓት ሕርሻ ንምስሳን 
ዝዓለመ ምዃኑ ተገሊጹ።

ንኣገዳስነት ወሰኽ ክብሪ ፍርያት 
ዝምልከት ካብ ዝቐረበ ወረቐት፡ 
ሕርሻዊ ኣፍራይነት ከም ዘተባብዕ፡ 
ዓይነትን ብቕዓትን ሕርሻዊ ፍርያት 
ንኽመሓየሽ ከም ዝድርኽ፡ ቁጠባዊ 
ረብሓታት ከም ዘሎዎ፡ ዕድላት 
ስራሕ ብምፍጣር ዕዳጋ ከም ዘስፍሕ፡ 
ተጠቃምነት እተፈላለየ ዓይነትን 
ዓቐንን ሕርሻዊ ፍርያት ከም ዘዕብይ፡ 
ሕርሻዊ ዋኒን ድማ ከም ዘሰስን 
ይገልጽ።

ወሰኽ ክብሪ ኣብ ሕርሻዊ ፍርያት 
ወሳኒ ተራ መንእሰያት ብምዃኑ፡ ኣብ 
ቀዋምን ተንቀሳቓስን መፍረ ንህቢ፡  
ምምስራሕ ስምስም፡ ፉል፡ ጸባን 
ውጽኢት ጸባን፡ ምምስራሕ ፍረታትን 
ኣሕምልትን፡ ምስናዕ ሕርሻዊ 
መሳርሒታት፡ ጥሑና በርበረን 
ሽሮን፡ ኣእካልን ጥረታትን፡ ሕርሻዊ 
ኣገልግሎት ወዘተ ዝኣመሰሉ ዕድላት 
ከም ዘሎዎ ተሓቢሩ።

ዕድላት ሕርሻዊ ዋኒናት ንሓደስቲ 
ምሩቓት ብዝምልከት፡ መንእሰያት 
ካብ ተጸበይቲ ስራሕ ናብ ፈጠርቲ 
ስራሕ ብምቕያር፡ ብመንእሰያት 
ዝውነኑ ሕርሻዊ ዋኒናት ምትብባዕ፡ 

ዕዳጋ ዝጠልቦ ሕርሻዊ ፍርያት 
ንምፍራይ የተባብዕ፡ ሕርሻዊ 
ኣፍራይነት የጐልብት፡ ናይ ስራሕ 
ዕድላት ድማ የስፍሕ።

ብወገን ሃማመተኤ ድማ ሓፈሻዊ 
ሌላን መደባት ስራሕን ናይቲ 
ማሕበር፣ ሞያዊ ስልጠናታት፣ መደብ 
ንኡስ ልቓሕ ከምኡ’ውን ኣብ ምህዞን 
ሰንዓን ዘተኰሩ ኣገደስቲ መግለጺታት 
ቀሪቦም። 

ሃማመተኤ ምስ ሚኒስትሪ ሕርሻ 
ብምውህሃድ ነቲ ኣብዚ ዓውዲ 
ዝነጥፍ ዘሎ መንእሰይ ወናኒ ምዕቡል 
ሓሳብ፡ ፍልጠትን ክእለትን ሕርሻ 
ከም ዝኸውን ምግባር፡ ቀዳምነት ናይ 
ቀዳምነታቱ ከም ዝዀነ ማሕበር ምስ 
ዘሎዎ ዝርጋሐን ናይ ምውዳብን 
ምንቃሕን ተመኩሮ፡ ኣብ ኵሉ 
ከባቢታት ንዘሎ መንእሰይ ኣብ ኵሉ 
ሕርሻዊ ንጥፈታት ንምጽላው ከም 
ዝከኣል ተሓቢሩ።

ተሳተፍቲ ናይቲ ሃገራዊ ዓውደ-ዘተ፡ 
ኣብ ዘመናዊ ሕርሻ ዝዋፈሩ ቁጽሪ 
መንእሰያት ሓረስቶት ዝስስነሉ መገዲ 
ክናደ፣ ኣብ ሕርሻዊ ዋኒን ዘተኰሩ 
ስልጠናታት መደባት ንቕሓትን 
ክድፍኣሎም፣ ውህደት ክልቲኡ 
ኣካላት ኣብ ምድንፋዕን ተሳትፎን 
ሕርሻዊ ዋኒን ክሕይል፣ ብዛዕባ ህሉው 
ተሳትፎ መንእሰያት ኣብ ሕርሻዊ 
ንጥፈታት መጽናዕቲ ክካየድ፣ ንቕሓት 
ሕርሻዊ ዋኒን መንእሰያት ንምብራኽ 

ኣበርቲዕካ ክስራሕ፣ መሃዝትን 
ሰናዕትን መንእሰያት ምትብባዕ 
ዝብሉን ካልኦትን ርእይቶታትን 
ለበዋታትን ቀሪቦም።

ኣብ መዛዘሚ ናይቲ ሃገራዊ ዓውደ 
ዘተ፡ ኣቦ መንበር ሃ.ማ.መ.ተ.ኤ ኣቶ 
ሳልሕ ኣሕመዲን ኣብ ዘስምዖ መደረ፡ 
እዚ ዋዕላ ኣብ እዋኑ ከም እተኻየደ 
ብምጥቃስ፡ መንእሰያት ኣብ ዘመናዊ 
ዋኒን ሕርሻ ንኽሳተፉ ርሒብ ባብ 
ዝኸፍት፣ ንተሳትፎ መንእሰያት ኣብ 
ሕርሻዊ ልምዓት ድማ ባይታ ኣንጺፉ 
ከም ዘሎ ብምጥቃስ፡ መንእሰያት ኣብ 
ሕርሻዊ ዋኒን ንምውፋር ኣብ ዝካየድ 
ዘሎ ጻዕሪ፡ ሃማመተኤ ኣበርክቶኡ ከም 
ዘዕዝዝን ሓንጺጽዎ ኣብ ዘሎ ናይ 5 
ዓመታት ስትራተጅያዊ መደብ ድማ 
ከስፍሮ ምዃኑን ገሊጹ። ኣብ መዳይ 
ሕርሻ ዝግበር ጐስጓሳት፡ ኣካል ሃገራዊ 
ምንቕቓሕ መንእሰያት ምዃኑ ድማ 
ኣስሚርሉ።

ብተወሳኺ ኣብነታውያን ዝዀኑ 
ኣብ ምህዞን ሰንዓን ሕርሻዊ 
ናውትን መሳለጥያታትን ዝነጥፉ 
ገለ መንእሰያት፡ ፍርያቶም ኣብቲ 
ኣጋጣሚ ንተጋባእቲ ኣኼባ ኣቕሪቦም 
ነይሮም።

***

ሕርሻን 
መግብን

ፊልማዊት መዓሾፊልማዊት መዓሾ

ውሑስን መኣዛውን መግቢ ንዅሉ፣ ኣብ ኵሉ!

ሃገራዊ ዓውደ ዘተ

ኣቶ ሳልሕ ኣሕመዲን

ኣቶ ኣረፋይነ በርሀ



ሓዳስ   ኤርትራ

ዘመናዊ ሕክምና ማዕቢሉ፡ እልቢ 
ዘይብሉ ሰብ ኣብ ዘድሕነሉ ዘሎ 
እዋን፡ ካብ ቅድመ-ታሪኽ ዝነበረ 
ባክተርያ ‘ሱፐርባግስ’ ንህይወት 
ደቂ ሰብ ኣስጋኢ ክኸውን 
ምርኣዩ ዘገርም እዩ። እቲ ጸረ-
ነፍሳት መድሃኒት ናይ ምጽዋር 
ልዑል ብቕዓት ዘጥረየ ዓይነት 
ባክተርያ፡ ኣብ ዓለም ብውሑዱ 
450 ሚልዮን ዓመታት ከም ዝገበረ 
ይሕበር። እዚ ማለት፡ ዳይኖሶር ኣብ 
ዓለም ቅድሚ ምዝዋኖም ምንባሩ 
ዘረጋግጽ እዩ። ዳይኖሶር ኣብ 
ምድሪ ተራእዮም ቅድሚ ንደቂ 
ሰብ ሓደጋ ምውራዶም ክጸንቱ 
ከለዉ፡ ጸረ-ነፍሳት ተጻዋራይ ዝኾነ 
ባክተርያ ሱየርባግ ግን ኣብ ዓለም 
ብብዝሒ እናተፋርየን እናሓየለን 
ይኸይድ ኣሎ። እዚ ሕጂ ኣብ 
ዓመት 700,000 ሰባት ዝቐዝፍ 
ዘሎ ባክተርያ፡ ኣብ 2050 ዓ.ም፡ 
10 ሚልዮን ሰባት ኣብ ዓመት 
ክቐትል ከም ዝኾነ፡ ምምሕዳር ዓዲ 
እንግሊዝ ተነብዩ ኣሎ። እዚ ብ2017 
ኣብ መርበብ ሓበሬታ ‘ዓለማዊ 
ቍጠባዊ መጋባእያ’ ዝወጽአ 
ጽሑፍ፡ ኣብ ዝመጽእ 30 ዓመት 
ጸረ-ነፍሳት ብዝጻወሩ ባክተርያ 
ዝስዕቡ ሕማማት፡ ካብ ሕማም 
ካንሰርን ሽኮርያን ንላዕሊ ቀተልቲ 
ክኾኑ ምዃኖም ይውስኽ። ካብ ግዜ 
ናብ ግዜ፡ ጸረ-ነፍሳት መድሃኒታት 
ማዕቢሎም፡ ብርክት ዝበሉ ሕማማት 
ክፍውሱ ከለዉ፡ ንባክተርያ 
‘ሱፐርባግስ’ ግን መመሊሱ 
ከሐይሎ እዩ ተራእዩ። ሓይሊ እዚ 
ባክተርያ፡ ዘለዎ ብርቱዕ ወይ ከቢድ 
ኵነታት ናይ ምጽዋር ተወርሶኣዊ 
ክእለቱ ምዃኑ ይንገር። እዚ ኣብ 
ትሕቲ ዝኾነ ተጻብኦታት ክሰርር 
ዝኸኣለ ባክተርያ፡ ምስፍሕፍሑ 
ንምድራት ብዙሕ ጸዕርታት ኣብ 
ምክያድ ይርከብ። ተመራማሪት 
ሮቤካ ቦይለ፡ ብ2012 ባክተርያ 
ሓደ ካብ ጠንቅታት ምጽናት 
ዳይኖሶር ክኸውን ይኽእል እዩ 
ዝብል ሓሳብ ዘለዎ ጽሑፍ ኣቕሪባ 
ነበረት። እዞም ብዓይንና’ውን 
ክንርእዮም ዘይንኽእል ታህዋስያን፡ 
ንሓደ ደልዳላ ጐበዝ ዓዲ 
ውዒል ክገብሩ ከለዉስ፡ መን’ዩ 
ሓያል? ዝብል ሕቶ የለዓዕለልካ። 

‘ሓይሊ’ ንዝብል ቃል፡ በብዓውዱ 
ብዙሕ መግለጺታት ክንረኽብርሉ 
ንኽእል ኢና። ኣብ ማሕበራዊ ስነ-
ፍልጠትን ፖለቲካን፡ ‘ናይ ካልኦት 
ሰባት ባህሪ ክትጸሉ ናይ ምኽኣል 
ዓቕሚ’ ብምባል ይግለጽ። ሓይሊ 
ምጥቃም ኣስገዳዲ ድፊኢት 
ምጥቃም ጥራይ ከስምዕ ኣይግባእን። 
ዝበዝሑ ክትዓት ስነ-ማሕበረሰብ፡ 
ሓይሊ ማለት ሓደ ነገር ክትገብር 
ምኽኣል ምዃኑ ዘረድእ ኮይኑ፡ 
ማሕበራዊ ንጥፈታት ክትገብር 
ወይ ክትገትእ ናይ ምኽኣል ክእለት 
እዩ፡ ዝብል መደምደምታ ይህቡ። 
ፈላስፋ ሚካኤል ፎካልት፡ ‘ሓይሊ 
ኣብ ሓደ ውሁብ ማሕበራዊ መቓን 
ዝፍጠር፡ ቅርጻዊ መግለጺ ናይ 
ዝተሓላለኸ ስትራተጂካዊ ኵነታት 

እዩ’ ዝብል ኣረኣእያ ኣለዎ። 
“ነቲ ዘሎ ማሕበራዊ መቓን ከኣ 
ብምግታእ ወይ ክቕጽል ከም 
ዝኽእል ብምግባር ክትገልጾ 
ትኽእል፡” ይብል። ብሓጺሩ፡ ሓይሊ 
ክትዓግት ወይ ከተፍቅድ ምኽኣል 
ማለት እዩ። ኣብ ኣገባብ ግን 
ክፈላለ ይኽእል። ኣብ ሓድሕዳዊ 
ዝምድናታት ዝንጸባረቕ ሓይሊ፡ 
ዝተፈላለየ መንቀሊታት ኣለዎ። 
እቲ ቀዳማይ፡ ‘ኣረኣእያ’ እዩ። ገለ 
ሰባት ነገራዊ ሓይሊ እንከለዎም 
ሰባት ኣብ ምጽላው ክሽገሩ 
ንርኢ። ገለ ሰባት ከኣ ሓያል 
ዘምስሎም ንጥፈታት ብምንጣፎም 
ጥራይ ሓያላት ይቝጸሩ። ገለ 
ኸኣ ብኣንጻሩ፡ ዝኾነ ብደገ ዝርአ 
ሓያል ምንቅስቓሳት ከየርኣዩ፡ ኣብ 
ልዕሊ ባህርያት ካልኦት ሰባት 
ሓያል ጽልዋ ንርእየሎም። ስለዚ 
ኣረኣእያና ንትርጉም ሓይሊ ወይ 
ሓያላት ሰባት ክጸልዎ ይኽእል። 
እቲ ኻልኣይ ረቛሒ፡ ዘለና ጸጋታት 
እዩ። እዚ ግን ከምቲ ንሕና ንሓስቦ 
ብዙሕ ጸጋ ዘለዎ ሓያል እዩ ማለት 
ዘይኮነን፣ እቲ ዘለና ጸጋ ኣዝዩ 
ዝጥለብ ኮይኑ፡ ግን ኣዝዩ ውሑድ 
ቀረብ ምስ ዝህሉ እዩ ናብ ሓይሊ 
ዝቕየር። ኣብ ሓደ ከባቢ ዋሕዲ 
ናይ መንበሪ ገዛ ምስ ዝህሉ፡ ብዓል 
ሓደ ገዛ ከይተረፈ፡ ዘለዎ ጸጋ 
ሓያል ክገብሮ ይኽእል። ኣብ ዓዲ 
ዕዉራት ብዓል ሓደ ዓይኒ ይነግስ 
ድዩ ዝበሃል። ኣብ ካልእ ከባቢ 
ዋሕዲ መንበሪ ገዛ ምስ ዘይህሉ 
ግን ብዓል 100 ገዛውቲ፡ ሃብታም 
እምበር ሓያል ክኸውን ኣየብቅዖን። 
እቲ ሳልሳይ መንቀሊ ኸኣ ምስ 
ተመርኳስነት ዝተሓሓዝ እዩ። 
ኣብ ዝፍጠሩ ዝምድናታት ‘እንተ 
ቐደወ ቐደወ፡ እንተ ዘይቀደወ ከኣ 
ሕንጣጦ’ ንብል እንተ ዄንና ዝኾነ 
ጸቕጢ ከሕምቐና ኣይክእልን። ኣብ 
ካልኦት ንምርኰስ ምስ እንኸውን 
ግን ኣብ ምሕረት እቲ ዘመርኵሰና 
ዘሎ ኣካል ንወድቕ ማለት እዩ። 

ብውልቂ ይዅን ብደረጃ 
ሕብረተሰብ፡ ‘መን እዩ ሓያል?’ 
ንዝብል ሕቶ ኣብ ምምላስ፡ 
ባህሊ’ውን ጽልዋ ኣለዎ። ትርጉም 
ዘለዎን ተበሃግን ሓይሊ ከመይ ዝበለ 
እዩ፡ ካብ ከባባኢና እናተመሃርና 
ኢና ንዓቢ። ብ2010 ኣብ ‘ጆርናል 

ባህርያት ደቂ ሰብን ማሕበራዊ 
ስነ-ልቦናን’ ዝተሓተመ ጽሑፍ፡ 
ብውልቂ ብዛዕባ ሓይሊ ዘለና 
ኣረኣእያን ሓባራዊ ኣተሓሳስባ ምስ 
ዝህልወና ንህቦ መግለጽን ኣጸቢቑ 
ከም ዝፈላለ የረድእ። እቲ ጽሑፍ 
ውጽኢት ሓሙሽተ መጽናዕትታት 
ኮይኑ፡ ሓይሊ ዝግለጸሉ ኣገባብ፡ 
ኣገዳሲ ረቛሒ ናይ ባህሊ ምዃኑ 
ይገልጽ። ውጽኢት ናይቲ 
መጽናዕቲ፡ ብውልቆም ጥራይ 
ዝሓስቡ ሰባት፡ ‘ሓይሊ፡ ልዑል 
ማሕበራዊ ክብሪ፡ ቦታ ወይ ስልጣን 
ምህላው ወይ ንምህላው ዘገልግል 
እዩ’ ዝብል ኣመር ከም ዝጸንሖም 
ይሕብር። ብእኩብ ዝሓስቡ ግን፡ 
‘ሓይሊ ንጥቕሚ ብዙሓት ኣካላትን 
ንኻልኦት ንምሕጋዝን ዘገልግል 
እዩ’ ዝብል መረዳእታ ጸንሖም። 
ስለዚ፡ ባህልና ካብ ብውልቂ ብሓባር 
ክንሓስብን ክንነብርን ዝምህር ምስ 
ዝኸውን፡ ‘ሓይሊ’ ኣብ ጥቕሚ 
ሕብረተሰብ ክውዕል ኣጸጋሚ 
ኣይከውንን። መን እዩ ሓያል? 
ከመይ ዝበሉ ባህርያት እዮም 
ሓያላት ሰባት ዘቝጹሩና? … ዝብሉ 
ሕቶታት’ውን ጽልዋ ባህሊ ኣለዎ። 
‘መዛርብተይ ኣብ ልዕለይ ሓይሊ 
ኣለዎ’ ወይ ‘ኣነ ካብ መዛርብተይ 
ንላዕሊ ሓይሊ ኣለኒ’ ኢልና ምስ 
እንሓስብ፡ ዝተፈላለየ ግብረ-
መልሲ ከነንጸባርቕ ንረአ። ብ2004 
‘ጸወታ ዋጋ ዕዳጋ’ ብምጥቃም፡ 
ባህርያት ሰባት ብመንጽር ዘለዎም 
ሓይሊ፡ መጽናዕቲ ኣካየዱ። ኣብቲ 
መጽናዕቲ፡ ክልተ ጕጅለታት 
ብምፍጣር፡ እቲ ቀዳማይ ጕጅለ፡ 
ንሰባት ወይ ንዓደግቲ ክልተ 
ኣማራጺ ዝህብ ጕጅለ ከም ዝኸውን 

ተገብረ። እቲ ካልኣይ ግን ንኻልእ 
ሰብ ሓይሊ ወይ ኣማራጺታት 
ዘይህብ፡ ነቲ ዝተቐረበ ኣማራጺ 
ዓደግቲ ብግዴታ ክወስድዎ ከም 
ዘገድድ ተገብረ። ኣብቲ ውጽኢት፡ 
እቶም ንኻልኦት ኣማራጺታት 
ዘይህቡ፡ እቲ ዘሎ ምርጫ ጥራይ 
ክትወስድ ዘገድዱ፡ ዝተሓተ 
ስትራተጂካዊ ኣተሓሕዛ ነይርዎም። 
እቶም ክልተ ኣማራጺ ዝህቡ ግን 
ዝለዓለ ስትራተጂካዊ ምድላዋት 
ክገብሩ ተራእዩ። እዚ ማለት፡ 
ቀዳማይ ጕጅለ፡ ዓድግቲ’ውን 
ሓይሊ ከም ዘለዎም ስለ ዝተገንዘቡ፡ 
ብጥበብ ወይ ብስትራተጂ 
ክቐርብዎ መሪጾም። ካልኣይ 
ጕጅለ ግን ዓደግቲ ዝኾነ ሓይሊ 
ስለዘይብሎም፡ ዝኾነ ስትራተጂኣዊ 
ሓሳብ ኣየድልዮምን እዩ። ብ1968 
ዝተኻየደ መጽናዕቲ’ውን ነዚ 
ዝድርዕ ኮይኑ፡ ኣብ መንጎ ክልተ 
ኣካላት ዝተፈላለየ መጠን ሓይሊ 
ምስ ዝህሉ፡ ባህርያትን ግብረ-
መልሲን እቶም ኣካላት ከም ዝጽሎ 
የረድእ። እቲ ሓያል እየ ዝብል 
ኣብ ልዕሊ እቲ ድኹም እዩ ኢሉ 
ዝሓስቦ ኣካል ማሕበራዊ ሓላፍነት 
ኣለኒ ኢሉ ብምሕሳብ ክሕግዝ ከም 
ዝፍትን ይገልጽ። ኣብ መንጎ እዞም 
ክልተ ኣካላት ተመሳሳሊ ሓይሊ 
ምስ ዝህሉ ግን ዝያዳ ስትራተጂኣዊ 
ኣተሓሳስባ ከም ዘማዕብል ይገልጽ። 

ሓያል ንምዃን ዘድልዩ ገጸ 
ባህርያት ተባሂሎም እልቢ ዘይብሎም 
ነጥብታት ይግለጹ እዮም። 
ሓይሊ፡ ግን ካብቶም ንሚልዮናት 
ዓመታት ኣንጻር ባህርን ኣሉታዊ 
ኣተሓሳስባታትን ተግባራትን ደቂ 
ሰባት ተቓሊስና ክንሰርር ዝገበሩ 
ገጸ ባህርያት ኣይርሕቕን እዩ። 
ሓያል ንምዃን ዘድሊ ቀዳማይ 
ረቛሒ፡ ናይ ተጻዋርነት ብቕዓት 
እዩ። በብግዚኡ ንህይወትና ፈተንቲ 
ዝኾኑ ብድሆታት ብኸመይ 
ንሓልፎም? ኣካላትናን ኣእምሮናን 
ነዚኦም ብድሆታት ኣብ ምቅላስ 
እናሓየለ ዶ ወይስ እናተዳኸም እዩ 
ዝኸይድ? ብድሆታትና መሰረታዊ 
ለውጥታት ከነምጽእ ይድርኹናዶ? 
… ተጻዋርነት ናብ ሓያል ሰብ 
ክቕይረና እንተ ኾይኑ፡ ኪንዮ 

ምጽማም ብሓሳብዊ ሓይሊ ክስነ 
የድሊ። ካብቲ ኣጋጢሙ ዘሎ 
ብድሆ ንምውጻእ ጥራይ ዘይኮነ፡ 
ኣካካላዊ ብርትዐን ኣእምሮኣዊ 
ብልሕን ምስ ዘዕብየልና ዝያዳ 
ሓያላት ኴንና ክንወጽእ ንኽእል። 

ካልኣይ ረቛሒ፡ ካብ ነንሕድሕድና 
ይኹን ካልኦት ፍጡራት፡ ሓያላት 
ክንከውን ዘኽኣለና፡ ክንመሃር ናይ 
ምኽኣል ብቕዓት እዩ። ደቂ ሰባት 
ካብ ኣባቢና፡ ካብ ካልኦት ሰባትን 
ሕሉፍናን ክንምሃር ብምኽኣልና፡ 
ካብ ተደጋጋሚ ውድቀታትን ሃልክን 
ድሒንና ኢና። ኣዕሚቝካ ምሕሳብ፡ 
ሕቶ ምሕታት፡ መሃዝነትን ሰንዓን 
ካብቲ ብደቂ ሰባት ጥራይ ክግበር 
ዝኽእል ልዑል ብቕዓት ሓንጎልን 
ኣተሓሳስባን ዝሓትት ጥበባት እዩ። 
እዚ ጥበባት ብዝሓየለ ኣገባብ ምስ 
ንጥቀመሉ ኸኣ ዝያዳ ሓይሊ 
ብውልቂ ይኹን ብሕብረተሰብ 
ደረጃ ከነኻዕብት ንኽእል። 

ሳልሳይ ረቛሒ፡ ማሕበራዊ 
ዝምድናታትን ጽልዋን እዩ። ኣብ 
ዓውዲ ስነ-ማሕበረሰብ ‘ወዲ ሰብ 
ማሕበራዊ እንስሳ’ እዩ ብምባል 
ይገልጾ። ውሩይ ክልሰ-ሓሳብ 
ኣብርሃም ማስ ለው፡ ‘ማስለው 
ደረጃታት ድልየት’ (Maslow’s 
hierarchy of need)፡ 
“ሰብመጀመርታ መሰረታውያን 
ጠለባት መግቢ፡ ማይ፡ መጽለሊ… 
ይደሊ፣ ድሕሪኡ ኸኣ ብዛዕባ 
ጸጥትኡን ድሕነቱን ይሓስብ። 
እዞም ክልተ ደረጃታት ጠለባት 
ምስ ኣማልአ፡ ብዛዕባ ዝምድናታት 
ክሓስብ ይጅመር፡” ይብል። 
ዝምድናታትን ጽልዋን ናብ ሓይሊ 
ክቕየሩ ግን ከምቲ ኣብዚ ዘመነ 
ማሕበራዊ መራኸቢታት ብቝጽሪ 
ሰዓብትን ‘ላይክ ዝጠወቑ’ን ዘይኮነ፡ 
ውፉያትን እሙናትን ሰዓብቲ 
ከተጥሪ ብምኽኣል እዩ ዝዕቀን። 

ራብዓይ ረቛሒ ኸኣ ንመጻኢ 
ናይ ምሕሳብን ቅድመ-ምድላው 
ብቕዓት እዩ። ብዘይካ ሰብ ካልእ 
ዝኾነ ፍጡር ብዛዕባ መጻኢ 
ክሓስብን ንዝመጽእ ኵነታት 
ቅድመ-ምድላው ዝገብርን ፍጡር 
የለን። እዚ ስለዝኾነ ኸኣ እዩ፡ ልቢ 
ከይቈጸርና ናብ ቤት ትምህርቲ 
ምኻድ ንጅምር። ብድሆታት 
ብቘጸራ ኣይመጽኡን ስለዝኾኑ፡ 
ካብ ከጋጥሙ ዝኽእሉ ንግምቶን 
ዘይንግምቶም ሽግራት ከገላግሉና 
ዝኽእል ሞያን ጥበባት ቀዲምና 
ክንመሃር የድሊ። ዘለና ጸጋታት 
ብግቡእ ምዕቃብን ምቝጣብን፡ 
ካብቶም ምስ ሓይሊ ቀጥታዊ 
ዝምድና ዘለዎም ረቛሒታት እዩ። 

ሓያል ክኽውን ዝጸልእ ይህሉ ኣሎ 
ዶ ይኸውን? ኣብዚ ዘመን ሓያል 
ምዃን ሕቶ ምንባር እዩ። ‘ወይ 
እምባ ዅን ወይ ምስ እምባ ተጸጋዕ’ 
ተሪፉ፡ ተማዊትካ እምባ ምዃን 
ጥራይ እዩ ዘዋጽእ። ምኽንያቱ እቲ 
እምባ ኮይኑ ዘጽግዕ፡ ከመይ ኣቢሉ 
ጨፍሊቑ መሐየሊኡ ይጥቀመልካ 
እምበር ከጸግዕ ኣይኮነን ዕላምኡ።

ሄለን መኸታሄለን መኸታ

መለክዒታት ሓይሊመለክዒታት ሓይሊ
ዳይኖሶር ዶ ይሕይል ባክተርያ?ዳይኖሶር ዶ ይሕይል ባክተርያ?

“ሓያል ክትከውን እንተ ደሊኻ ከተንብብ ኣለካ!”

21 መስከረም 2024 - ገጽ 6 መበል 34 ዓመት ቁ.18

ሓሙሻይን መወዳእታን ክፋልሓሙሻይን መወዳእታን ክፋል

“መጥሓን ስጋ! መጥሓን ስጋ! እንታይ 
ማለት ምዃኑ መቸም ትፈልጥዎ ኢኹም፧” 
ሓተተ ድሙ።

“ኣንበሳ! እውይ! ኣነ! እዋይ ናይ 
ብሓቂ’ምበር ናብ ኣንበሳ ተቐዪርካ!” በሎ። 
ብፍርሒ ናብ ሓደ ኵርናዕ ናይቲ ገዛ ተጸጊዑ።

“መሊሰ ኸኣ ከምቲ ዝነበርኩዎ፡” ኢሉ 
ናብቲ ዝነበሮ ምስ ተመልሰ፡

“ኣሰንቢደካ ምሽ፧” ኢሉ ሓተተ።

“ኣሰንቢድካኒ እንተ በሉኻ’ኸ! ናብ ንኣሽቱ 
እንስሳታት’ውን ትልወጥ ኢሎምኻ። ንኣብነት 
ናብ ኣንጭዋ ገለ.... እዚ’ሞ ዘይእመን’ዩ። 
ከማኻ ዝበለ በላዒ ሰብ ናብ ኣንጭዋ.... 
እንድዒ ወደይ!”

“ንሱ’ሞ ዝቐለለ! ጥራይ ተመልከት!” 
ኢሉ ናብ ሓንቲ ንእሽቶ ኣንጭዋ ተቐየረ። 
እቲ ድሙ ነጢርዎ ብዘይፈልጥ ሓይሊ ነጢሩ 
ነታ ኣንጭዋ ሓዘ፣ ሓንቲ ኵላሶ ድማ ገበራ።

“ኣብዛ እዋን ብደገ ድምጺ ሰረገላ ተሰምዐ። 
ካብቲ ማዕጾ ናይቲ ግንቢ ድማ ጠጠው በለ። 
ማዕጾ ክዅሕኳሕ ዝሰምዐ ድሙ ተቐላጢፉ 
ማዕጾ ከፊቱ ኣብ ቅድሚ ንጒስ ተደፍአ።

“እንቋዕ ብደሓን መጻእካ ክቡር ንጒስ፡” 

በሎ።

“ዘገርም’ዩ! እዚ ደኣ እቲ ኣገልጋሊኻ 
ድሙ እንድዩ፡” ብማለት ንወዲ እቲ ጠሓናይ 
ተዛረቦ።

እቲ ወዲ ጠሓናይ ቆብዕ ገይሩ እንተ 
ዘይነብር ብፍርሒ ጸጒሩ ጠጠው ምበለ - 
ስራሕ እቲ ድሙ ስለ ዝገረሞ። እቲ ንጒስ 
ግን፡ “እወ፡ እዚ እቲ ኣገልጋሊየይ ድሙ’ዩ፡
” በሎ።

“ብዘይካይ ደኣ መን ክኸውን?” መለሰ 
እቲ ድሙ፡ በታ ዝበልዓ ኣንጭዋ ጽጋብ 
ተሰሚዕዎ፡ “እዚ’ኮ ግንቢ ናይ ክቡር መስፍን 
ናይ ካራባስ’ዩ” በለ።

“እንታይ፧ እዚ ዓብይ ግንቢ’ውን ናትካ’ዩ?” 
ኢሉ እቲ ንጒስ ንውሽጢ ኣተወ።

እቲ በላዒ ሰብ ንኣዕሩኽቱ ኢሉ ቀሪብዎ 
ዝነበረ ዓብይ ፌስታ ተመልከቱ። እቶም 
ኣዕሩኽ’ውን መጺኦም ነይሮም’ዮም፣ ነታ 
ናይ ንጒስ ሰረገላ ምስ ረኣዩ ግን ብፍርሒ 
ተመልሱ። እቲ ድሙ ኢድ ነሲኡ፡ “ክቡር 
ንጒስ፡ ሕጂ ንምንታይ ቀዲመኩም ከም 
ዝጐየኹ ትርድኡለይ ትዀኑ። ነቲ ፌስታ 
ከዳልወልኩም ብማለት’ዩ፡” በለ።

ብዓል ቡት ድሙ ጽውጽዋይ

እቲ ንጒስ ኣብ ርእሲ ናይቲ ጣውላ ኮፍ 
በለ። እቲ ድሙ ድማ ነቶም ኣገልገልቲ 
መግብን መስተን ከቀባብሉ ኣዘዞም። እቶም 
ኣገልገልቲ ብዛዕባ እቲ በላዒ ሰብ ከይዛረቡ 
እቲ ድሙ ኣጠንቂቕዎም ስለዝነበረ ገለ’ኳ 
ኣይበሉን። ምናልባት ከምቲ ንኻልኦት 

ዝበሎም ብመጥሓን ስጋ ክጥሕነኩም’የ ኢሉ 
ኣፈራሪሕዎም ይኸውን። ቅድሚ ብልዒ 
ምጅማሮም እቲ ንጒስ ሓጺር መደረ ኣስምዐ።

“ሕሕ!.... እ .... ብጾት፡” ጀመረ ንሱ፡ 
“እ ሎሚ ብዝረኣኽዎ ሰፊሕ መሬትን 
ንብረትን ናይዚ ክቡር መስፍን ናይ ካራባስ 
ኣዝየ ተገሪመን ተሓጒሰን። እዚ ዝስዕብ 
ተበልኩ ዘኽፍእ ኣይኮነን። ከመይሲ 
ኣብቲ ሰረገላ’ውን ከስተውዕለልካ ጸኒሐ’የ 
ማለተይሲ ንጓለይ ከም እትፈትዋ ንሳ’ውን 
ከም እትፈትወካ....እ ስለዚ ንጓለይ ክህበካ 
ፍቓደኛ እየ፡”

ከምቲ ዝበሎ ድማ ኣብታ መዓልቲ፡ ወዲ 
እቲ ጠሓናይ መስፍን ናይ ካራባስ ነታ ጓል 
ንጒስ ብምምርዓው ልኡል ኰነ።

እቲ ድሙ ድማ ማዕርግ ወሲኹ፡ ምንም’ኳ 
መስፍን እንተዘይኮነ፣ ጐይታ ኰነ። ካብ ሽዑ 
ንደሓር ገለዶ ንጸወታ ወይ’ውን መሕለፊ 
ግዜ ኢሉ ሓደ ወይ ክልተ ኣናጹ ይሕዝ 
ነበረ’ምበር ስራሕሲ ኣይነበሮን። እተን ቡት 
ጫማኡ ግን ክሳዕ ዝመውት ኣብ ኣእጋሩ 
ነበራ።

ተፈጸመ!!ተፈጸመ!!

ምንጪ፡ መጽሓፍ ግምጃ ዛንታታት ንቘልዑምንጪ፡ መጽሓፍ ግምጃ ዛንታታት ንቘልዑ

ትርጒም፡ ራሄል ኣስገዶምትርጒም፡ ራሄል ኣስገዶም

እተመሳቐለ ቃላት ስርሑ

ጓ ሳ  ሰ ጣ ሕ  ሰ

ሰ  ሰ ላ ሳ  በ ለ

ሰ ላ ማ ዊ  ከ ሰ ል

 ማ ይ  ሰ ለ ለ  

ዓ   መ ለ ሰ  ሰ

መ ለ ሰ  መ  ን ዓ

ት  ማ ሰ  ከ ፋ ት

 ደ ይ ብ   ስ  

ፍትዋት ተመሃሮ ርሑስ ምጅማር ትምህርቲ 
ይግበረልኩም እናበልና፣ ነዛ እትጅምርዋ 
ዘለኹም ዓመተ ትምህርቲ ዕዉታት ኴንኩም 
ክትዛዝሙ ተስፋና እዩ።

በሉ ንሕና ድማ እዛ እትጅምርዋ ዘለኹም 
ዓመተ ትምህርቲ ብኸመይ ተዓዊትኩም 
ትዛዝምዋ ምኽሪ ኣዳሊና ኣለና’ሞ፣ ሰናይ 
ንባብ!!

1. ብመደብ ምጒዓዝ፡ 1. ብመደብ ምጒዓዝ፡ ከምቲ ኣብ ቤት 
ትምህርቲ በብኽፍለ ግዜ ተመቓቒሉ ብመደብ 
እትመሃሩ፣ ካብ ትምህርቲ ምስ ወጻእኩም ድማ 
ብመደብ ምጒዓዝ ከድልየኩም እዩ። ስለዝኾነ 

እትድቅስሉ ግዜ፡ እተጽንዕሉ ግዜ፡ እትጻወትሉ 
ግዜ ብምስራዕ ዘለኩም ግዜ ብግቡእ ክትጥቀምሉ 
ኣለኩም። እቶም ዕዉታት ተመሃሮ እቶም 
ንግዚኦም ብግቡእ ዝጥቀሙ ተመሃሮ ምዃኖም 
ዘክሩ። ነዚ ኣብ ግምት ብምእታው፡ ግዜኹም 
መዲብኩም፣ ብመደብ ተመርሑ።

2. ኣቐዲምካ ምንባብ፡2. ኣቐዲምካ ምንባብ፡ ንእትመሃርዎ ዓይነት 
ትምህርቲ ብቐሊሉ ንኽትርድእዎ ቅድሚ ቤት 
ትምህርቲ ምኻድኩም ኣብ ገዛ ኣንብብዎ። 

ከምዚ እንተጌርኩም መምህር ክገልጽ እንከሎ 
ብቐሊሉ ክርድኣኩም እዩ።

3. ከይተኣከበ ምጽናዕ፡3. ከይተኣከበ ምጽናዕ፡ ዕዉታት ተመሃሮ 
ብመደብ ስለዝጐዓዙ ዝተመሃርዎ ከይተኣከበ 
ብዝግባእ የጽንዕዎ። ኣብ ግዜ ፈተና ድማ 
ተዛንዮም ይሰርሑ። ገለ ተመሃሮ ኣብ ግዜ ፈተና 
ጥራይ ስለዘጽንዑ ኣብ ትምህርቲ ዕዉታት 
ኣይኮኑን። ስለዚ ሎሚ ዝተመሃርኩሞ ገዛ 
ኬድኩም ክትደግምዎን ብዝግባእ ክትርድእዎን 
ፈትኑ። ንፍልጠት ድኣ’ምበር ንፈተና ኢልኩም 
ኣይተጽንዑ።

4. ቤት ንባብ ምምልላስ፡4. ቤት ንባብ ምምልላስ፡ ኣብ ቤት ንባብ 
ብዙሓት ዕዉታት ተመሃሮ 
ክትረኽቡ ስለእትኽእሉ 
ቤት ንባብ ምኻድ ልመዱ። 
ምስ ዕዉታት ተመሃሮ ኣብ 
እትራኸብሉ ግዜ ድማ 
ብዛዕባ ትምህርቲ ተዘራረቡ። 
እዚ ድማ ነንሕድሕድኩም 
ንኽትተሓጋገዙ ባይታ 
ይፈጥረልኩም እዩ። ብኸምዚ 
ኣገባብ ድማ ትምህርቲ 
ብቐሊሉ ክትሕዝዎ ትኽእሉ 
ኢኹም።

5. ምሕታት፡5. ምሕታት፡ ዝሓትት 
ሰብ ብዙሕ እዩ ዝፈልጥ። ስለዝኾነ ኣብ ቤት 
ትምህርቲ ንመምህራንኩም ዘይተረዳኣኩም 
ከይተሰከፍኩም ሕተቱ። ተወሳኺ ድማ ካባኹም 
ንዝዓብዩ ዘይተረዳኣኩም ወይ ክበርሃልኩም 
ዝደለኹሞ ሕተቱ። ምሕታት ምፍላጥ ስለዝኾነ 
ኩሉ ግዜ ሕተቱ። ዘይሓትት ተመሃራይ 
ተመሃራይ ኣይኮነን።

6. ምሕጋዝ፡ 6. ምሕጋዝ፡ ንኣብነት ተመሃራይ ራብዓይ 

ኣብ ትምህርቲ ዕዉት ንምዃን
ክፍሊ እንተዄንካ ንተመሃሮ ቀዳማይ፡ ካልኣይ፡ 
ሳልሳይ ክፍሊ ክትሕግዝ ፈትን። እዚ ድማ 
ንእትመሃሮ ንኽትዝክሮ ሓገዝ ክኾነካ እዩ። 
ንሰባት ክትምህር እንከለኻ ንገዛእ ርእስኻ ኢኻ 
እትመሃር። ስለዚ ትሕቴኹም ንዘለዉ ተመሃሮ 
ከይተሰከፍኩም መሃሩን ኣረድኡን። ብኸምዚ 
ከኣ ብሉጻት ተመሃሮ ክትኮኑ ኢኹም።

7. ኣብ ክለባት ምጥርናፍ፡7. ኣብ ክለባት ምጥርናፍ፡ ኣብ ኣብያተ 
ትምህርቲ ክለባት ኣንበብቲ፡ ክለባት ስነ ጽሑፍ፡ 
ክለባት ስፖርት ..ስለዘለዋ ኣብዘን ክለባት 
ምጥርናፍ ብዙሕ ረብሓ ስለዘለዎ ክትጥርነፉ 
ኣለኩም። ኣብዘን ክለባት ምጥርናፍ ድማ ኣብ 
ቤት ትምህርቲ ንዝግበር ውድድር ንኽትሳተፉ 
ዕድል ክኸፍተልኩም እዩ። ካብ ቤት ትምህርቲ 
ሓሊፉ ድማ ምስ ካልኦት ኣብያተ ትምህርቲ 
ናይ ምውድዳር ዕድል ክፈጥረልኩም ይኽእል 
እዩ። ስለዚ ነዚ ኣብ ግምት ኣእትውዎ።

8. ወለድኹም ናብ ቤት ትምህርቲ ከምዝበጽሑ 8. ወለድኹም ናብ ቤት ትምህርቲ ከምዝበጽሑ 
ምግባር፡ ምግባር፡ ወለዲ ኣብ ትምህርቲ ክከታተልኹም 
ግቡኦም ስለዝኾነ ኣብ ሓደ ወርሒ ወይ ኣብ 
ክልተ ወርሒ መጺኦም ንኽከታተልኹም 
ሓብርዎም። ዝበዝሑ ዕዉታት ተመሃሮ እቶም 
ወለዶም ናብ ቤት  ትምህርቲ እናመጹ ብዘይ 
ምቊራጽ ዝከታተሉ እዮም። ወለዲ ናብ ቤት 
ትምህርቲ ምምጻእ ብዙሕ ረብሓ ስለዘለዎ 
ንወለድኹም ናብ ቤት ትምህርቲ ክመጽኡ 
ኣተባብዕዎም።

ዝተፈተኹም ተመሃሮ ኣብ ትምህርትኹም 
ዓወት እናተመነና፡ ወለድኹም፡ መምህራንኩም 
ዝብልኹም ብምስማዕ ኣብ ትምህርቲ ተገዳስነት 
ብምሕዳር ክትዕወቱ ካብ ሕጂ ጀሚርኩም 
ክትሰርሑ ንላቦ። ኣብ ትምህርቲ ራኢ ሃልይኩም 
ንራኢኹም ኣበርቲዕኩም ክትሰርሑ ጽዓሩ። 
ሰናይ ናይ ትምህርቲ ግዜ ይግበረልኩም!

ስነ-ቁጠባስነ-ቁጠባስነ-ቁጠባስነ-ቁጠባ
ዳግመ-ምህዞ ልምዓት ኣፍሪቃ

 “ዳግመ-ምህዞ ልምዓት ኣፍሪቃ - 
ምትእስሳር ምስ ሞዴል ልምዓት ኮርያ”   
(Re-inventing Africa’s Developm-
ment –Linking Africa to the Kor-
rean Development Model) ዘርእስታ 
መጽሓፍ ብጆንግ ዳኢ ፓርክ ዝተባህለ 
ኮርያዊ ዲፕሎማት ዝተጻሕፈት ኮይና፡ 
ሓድጊ መግዛእቲን ሕሰም ኣፍሪቃን፣ 
መሰረታዊ ጠንቂ ድሕረት ኣፍሪቃ፣ 
ዝተረስዐ ተልእኾ ምህናጽ ሃገር፣ 
ምንዳይ ዝጠፍኡ መላግቦታት ልምዓትን 
ትምህርቲን፣ ተመኩሮ ልምዓት ኮርያ 
ዝብሉ ኣርእስተ ሓሳባት እትትንትን እያ።

***

  ሓያል ተራ መንግስቲሓያል ተራ መንግስቲ
  ምዕራባውያን ሃገራት፡ ሃገራዊ 

ሃብተን ንምዕባይን ኢንዱስትሪአን 
ንምምዕባልን ንምልዋጥን ተሪር 
መርካንታሊስት ኢንዱስትርያዊ 
ፖሊሲታት ተኸቲለን እየን። ድሒረን 
ዝመጻ ኢንዱስትርያውያን ሃገራት 
እውን ነተን ዝቐደማ ከርክባ ተመሳሳሊ 
ጉዕዞ ተኸቲለን። ኮርያዊ ምሁር ስነ-
ቊጠባ ሃጁን ቻንግ ኣብ 2006 ከም 
ዝጸሓፎ፡ ተራ መንግስቲ ኣብ ፈለማ 
ፍልቀት ስነ-ቊጠባ ማእከላይ ቦታ’ዩ 
ዝሕዝ። ኣብ ምዕራብ ኤውሮጳ ድማ 
ምስ ምቕልቃል ሃገረ መንግስትነትን 
ምምዕባል ርእሰማልነትን ተራ መንግስቲ 
ዓብዩ። 
 ኣብ ወርቃዊ ዘመን ርእሰማልነት 

ተራ መንግስቲ ብመንጽር ቊጠባዊ 
ክልሰሓሳብን ግብርን ድራማዊ’ዩ ነይሩ። 
መንግስቲ ግዝኣቱ ካብ ምሕላውን 
ስርዓት ካብ ምንጋስን ሓሊፉ ቊጠባዊ 
ለውጢ ኣብ ምምጻእ ንጡፍ ተራ 
ክጻወት ጀሚሩ። ሃገራት ኤውሮጳ 
ዘቤታውን ኣህጉራውን ጠለባተን 
ንምምላእ ናይ መንግስቲ ስራሕን ግደን 
ኣማዕቢለናኦ እየን። መንግስታዊ ናብዮት 
(welfare state) ማሕበራዊ ድሕነት ምስ 
ርእሰማልነት ዝመጸ ኮይኑ መንግስቲ 
ኣብ ማሕበረ-ቊጠባዊ ኩነታት ዜጋታቱ 
ንጡፍ ተራ ከምዝጻወት ዘመልክት 
ካልእ ኣብነት እዩ። መንግስታዊ ናብዮት 
ኣብ ኤውሮጳ በቚሉ ዝተፈላለየ መልክዕ 
ሒዙ ናብ ዝተፈላለየ ዞባታት ተዘርጊሑ። 
ካልኦት ሃገራት እውን ልክዕ ከምቲ ኣብ 
ሕቡራት መንግስታት ኣመሪካ ዘሎ 
ሓያል ቁጽጽራዊ ተራ ዝጻወት መንግስቲ 
ኣማዕቢለን እየን። ምዕራባውያን 
መንግስታት፡ ካብ መባእታዊ ኢንዱስትሪ 
ጀሚረን፡ ንሕርሻን ካልኦት ጽላታትን 
ንምትብባዕ ብማተርያል ተሳተፍቲ እየን።
   ሎሚ ኣብ ምምዕባል ዝርከባ 

ሃገራት ይኹና ምዕቡላት ሃገራት ኣብ 
ርእሲ’ቲ ዝተፈላለየ መልክዕ ዘለዎ 
ጸጥታዊ ብድሆ፡ ብዙሕ ቊጠባውን 
ማሕበራውን ዕማማት ንምክያድ ሓያልን 
ብዕቱብ ዝሰርሕን መንግስቲ የድልየን። 
ተራ ንጡፍ መንግስቲ ኣብ ምድንፋዕ 
ቊጠባዊ ዕብየት ብሃውሪ ከም ከልካሊ 
ወይ ጸረ ናጻ-ዕዳጋ ክውሰድ የብሉን። 
ንሓዲሰ-ክላሲካል ሊበራውነትን ሓድሽ 
ሊበራውነትን ዝምልከት ኣብ ክልሰ-
ሓሳባዊ ወይ ኣብ ዓውዲ ኣካዳምያ 
ብዙሕ ዋዕዋዕታ’ኳ እንተሎ፡ ኣብ 
ግብሪ ግን ክንደይ ሃገራት’የን ብርግጽ 

ነማርያም ዮሃንስ

ሚኒስትሪ ፋይናንስን ሃገራዊ ልምዓትን

ብ ‘ናጻ ዕዳጋ ርእሰማልነት’ ተዓዊተን? 
ኢልካ ክሕተት ዘለዎ እዩ። ብግብሪ 
ከምዚ ዝኣመሰለ ነገር ማለት ናጻ ዕዳጋ 
ብዘይ ናይ መንግስቲ ኢድ ኣእታውነት 
ዝበሃል የለን። ዋላ’ውን ኣብታ ቀንዲ 
ብሓዲሰ-ሊበራላወነት ትፍለጥ ኣመሪካ 
እዚ ‘ስዉር ኢድ’ ዝበሃል፡ ብሂል ጥራይ 
እዩ። ሎሚ ተራ መንግስቲ ኣብ ቁጠባ 
ብፍላይ ኣብተን ምዕቡላት ሃገራት ኣዝዩ 
ሓያል’ዩ። እኳ ድኣ ብድሆታት ቊጠባዊ 
ዓውለማ ንምግጣም ዝዓበየ ኮይኑ ኣሎ። 
    ስለዚ እንታይ’ዩ እቲ ሃገራት ትሕተ-

ሰሃራ ኣፍሪቃ ክመሃርኦ ዘለወን? ሓደ 
ካብኡ፡ ብዛዕባ ኣህጉራዊ ናይ ልምዓት 
ምሕደራ እዩ። ብዙሓት ንናይ ኣፍሪቃ 
ቊጠባዊ ቀጻሊ ህመሻ ተሓተትቲ 
ዝኾኑ ከም ፖሊሲ ቅርጻዊ ምትዕርራይ 
(structural adjustment)፡ ስምምዕ 
ዋሺንግተን (Washnington Conses-
sus)ን ፖሊሲ ሓዲሰ-ሊበራላውነትን 
ይብሉ እዮም። እዚኣቶም ግን ከም 
መመኽነይታ ምድኻም ተራ መንግስቲ 
ክኾኑ ኣይግባእን እዩ። ሃገራት ትሕተ-
ስሃራ ኣፍሪቃ፡ ናጽነተን ካብ ዝረኽባ 
እዋን ኣትሒዘን፡ ብደገፍ ኣህጉራዊ 
ማሕበረሰብ፡ ቊጠባዊ ልምዓት ዝድርኽ 
ድልዱልን ኣድማዕን መንግስቲ ክሃንጻ 
ዕድል ነይሩወን እዩ።
   ንድሕሪት ምልስ ኢልና ናብ 

1950ታትን 1960ታትን ንመልከት። 
ኣብቲ እዋን’ቲ ምእከላ መንግስትን 
ኣድላይነት ምቁጽጻር ዕዳጋን ብሰፊሑ 
ቅቡል’ዩ ነይሩ። ንገስጋስ ልምዓት ብዙሓት 
ቊጠባታት ምዕራብ ብምኽታል፡ ቊጠባዊ 

ልምዓት ንምርግጋጽ ኢንዱስትርያውነት 
ወሳኒ’ዩ ዝብል ሓፈሻዊ ኣጠማምታ 
ነይሩ። ክኢላ ስነ-ቊጠባ ገርስቸንክሮን 
ብዛዕባ’ተን ኣብቲ እዋን’ቲ ንዓባይ 
ብሪጣንያ ክመስላ (emulate) ዝደልያ 
ዝነበራ ሃገራት ፈረንሳ፡ ጀርመን ሩስያን 
ዝተንተነ እዩ። ንሱ ከምዝብሎ፡ ድሑር 
ቊጠባ ካብቲ ናይ ምዕቡላት ሃገራት 
ምናልባት ኣዝዩ ዝተፈልየ መልክዕ ናይ 
ልምዓት መገዲ ክወስድ ይኽእል’ዩ። እዚ 
ዋላ’ውን ነተን ድሒረን ብኢንዱስትሪ 
ዝማዕበላ ሃገራት ብልጫ ክኸውን 
ይኽእል። ምኽንያቱ ካብተን መሃዝቲ 
ሃገራት ብምምሃርን ብምቕዳሕን ናብ 
ኣዝዩ ብቴክኖሎጂ ዝሰጎመ ጽላት ክነጥራ 
ተኽእሎ ስለዘሎ። ደረጃ ድሕረት ዓቢ 
ኣብ ዝኾነሉ ድማ ርእሰማልን ዋኒንነትን 
(entrepreneurship) ናብቲ ውልዶ 
ኢንዱስትሪ ንምቕናዕ ጣልቃ መንግስቲ 
ዝያዳ ይጠልብ። ምኽንያቱ እቲ ሸቶ 
ልምዓት ምርግጋጽ ቁጠባዊ ዕብየት’ዩ፣ 
ልኡኽ ልምዓት ከኣ መንግስቲ’ዩ። 
 ሽሕ’ኳ ክልሰ-ሓሳብ ‘ዓቢ ድፍኢት’ን 

ናይ ልምዓት ወኒ ቀዳሞት መራሕቲ 
ኣፍሪቃውያንን ተስፋ ዘለዎ ኣጠማምታ 
ዓለምን ገና ኣብ ቦታኡ እንተሎ፡ እቲ 
ኣብዚ እዋን’ዚ ተስፋ ዘቑርጽ ዘሎ 
ድኹም ብቕዓት ሃገራት ኣፍሪቃ’ዩ። 
ኣብ 1970ታትን 1980ታትን ብሓዲሰ-
ሊበራውነት ተጸልዩ ናይ ልምዓት 
ኣተሓሳስባ ዓቢ ለውጢ ገይሩ እዩ። እዚ 
ኣብቲ “ምቅልጣፍ ልምዓት ሃገራት 
ትሕተ-ሰሃራ ኣፍሪቃ” ዝብል ብበርግ 
ዝፍለጥ ጸብጻቡ ዓለማዊ ባንክ ተንጸባሪቑ 

እዩ። እቲ ጸብጻብ፡ ፍሽለት ልምዓት ኣብ 
ኣፍሪቃ ብሰንኪ ኣጸጋሚ ምትእትታው 
መንግስቲ፡ ግጉይ ስጉምትን ሕማቕ 
ምሕደራን ምዃኑ’ዩ ዝገልጽ። እንተኾነ 
እቲ ቀንዲ ጸገም ምትእትታው መንግስቲ 
ኣይኮነን። መንግስታት ተርኦም ልክዕ 
ከምቲ ሓደ ልምዓታዊ መንግስቲ ክኾኖ 
ዘለዎ ዘይምዃኑ እዩ። ኣብ ኣፍሪቃ ከምዚ 
እናኾነ፡ ብሓደስቲ ኢንዱስትርያውያን 
ሃገራት ዝፍለጣ ሃገራት ምብራቕ እስያ 
ብመዳይ ቊጠባዊ ዕብየትን ልምዓትን 
ይስጉማ ነይረን። እቲ መሰረታዊ ጸገም 
ዝኾነ ትሑት ብቕዓት መንግስትነትን 
ዘይዓያዪ ምዃንን ከይተፈትሐ፡ ምቅይያር 
ናይ ፖሊሲ ንበይኑ እቲ ዝድለ ውጽኢት 
ከምጽእ ኣይክእልን እዩ።
 ናጻ ምዃንን (liberalization) 

ምውጋንን (privatizaiton) ዝብሉ 
ሓረጋት፡ ኣብ መራሕቲ ሃገራት ትሕተ-
ሰሃራ ኣፍሪቃ፡ ሰብ ዋኒንን ካልኦት 
ወሰንቲ ኣካላትን ሰሓብቲ ቃላት ኮይኖም 
ጸኒሖም ኣለዉ። ይኹን’ምበር ብዙሓት 
ሰባት ኣብ ኣመለኻኽታን ኣተሓሕዛን 
ናይዚ ፖሊሲ’ዚ ብፍላይ ድማ ኣብ 
ትግባረ ዝውዕለሉ ኣገባባት ዕጉባት 
ኣይኮኑን። ዘይምቕላብ መንግስቲን 
ቅርዑይ ምሕደራን ኣብ ዘየለወሉ 
እቲ ፖሊሲ ክሰርሕ ኣይክእልን እዩ። 
ሕቡራት ኢማራት ዓረብ ኣብ ምውሳብ 
ቅድመ ንጡፍ ቊጠባዊ ክፉትነትን 
ልዑል ዲስፕሊንን ኣድማዒ መንግስታዊ 
ቁጽጽርን ጽብቕቲ ኣብነት እያ። እቲ 
ዕድል ሕቡራት ኢማራት ዓረብ ብነዳዲ 
ዘይቲ ሃብታም ምዃና እዩ። የግዳስ 
ብዙሓት ካልኦት ባህርያዊ ጸጋ ዝተዓደላ 
ሃገራት ጸጋታተን ዘይተጠቕማሉ ኣለዋ። 
ብሓፈሻ እቲ ቀንዲ ሕላገት ሓያል ተራ 
መንግስቲ ኣብ ምምዕባል ኣብ ዝርከባ 
ሃገራት ኣብ ኢንዱስትሪ ዝኽተሎ ፖሊሲ 
እዩ። ኣብ ምምዕባል ዝርከባ ሃገራት 
ድሒረን ብኢንዱስትሪ ከም ዝምዕብላ 
ዘለዋ መጠን ንቊጠባዊ ልምዓተን 
ብዝለዓለ ደረጃ ክእለትን ሓላፍነትን 
ክመርሕኦ ኣለወን። ሓንቲ ሃገር ኣዝያ 
ድሕሪት ምስ ትህሉ ነተን ዝሓለፍኣ 
ከተርክብ ኣብ ክንዲ ኩሉ ነገር ንዕዳጋ 
ትገድፎ ዝያዳ ብኢንዱስትሪ ክትደፍእ 
የድልያ። ‘ለውጢ (transformat-
tion)’ ዝብል ቃል ኣብ ዞባ ትሕተ-ሰሃራ 
ኣፍሪቃ ፋሽን ኮይኑ ኣሎ። ትርጉሙ 
ግን ናይ ብሓቂ ለውጢ ምምጻእ ድዩ? 
ወይ ኣንጻር ናይቲ ኣብ ሃገራት ኣፍሪቃ 
ዝኸይድ ዘሎ ሓፈሻዊ ዝንባለ ምጐዓዝ 

እዩ። እቲ ዘገርም ሰባት ለውጢ ይደልዩ 
ግና ገዛእ ነብሶም ክልወጡ ፍቓደኛታት 
ዘይምዃኖም እዩ። 
   ንሞዴል ናይታ ድሒራ ዝማዕበለት 

ደቡብ ኮርያ ብዝምልከት ኲን ሊ ዝገልጾ 
ነገር ኣሎ። ናይ ኮርያ ዘላቒ ቊጠባዊ 
ዕብየት ብናይ መንግስቲ ተራ ጥራይ 
ዘይኮነ ብናይ ሓፋሽ ዓቕሚን ዋኒናትን 
ዝመጸ እዩ። ብመሰረት ኲን ሊ፡ እቲ ናይ 
ብሓቂ ካብ ኮርያ ክትማሃሮ ትኽእል 
ናይ ህዝቢ ዓቕሚን ኩባንያታትን ሃኒጽካ 
ብቐጻልነት ዕብየት ምምዝጋብ እዩ። 
ኣስዒቡ፡ ሓዲሰ-ክላሲካል ቊጠባ፡ ኣብ 
ምርግጋእ ማክሮቊጠባውን ናጻ ንግድን 
ዘተኮረ ምዃኑ ይገልጽ። እዚ ግን ምስ 
ምህናጽ ዓቕሚ ምትእስሳር ዘይብሉ፡ 
ምስቲ ናይ ‘ምግባር ዓቕሚ’ (ምምሃር) 
ዝብል ዘራኽብ ዘይብሉ፡ ሕጽረት 
ናይ ሓዲሰ ክላሲካ ቊጠባዊ ዝዘንበለ 
እዩ። ክላሲካዊ ክልሰሓሳብ ኣድማዒ 
ምቕርሐ ጸጋታት ክህሉ’ዩ ዝጣበቕ። 
እዚ ከኣ እቲ ንዕብየት ዘድሊ ጸጋታት 
ድሮ ህሉው’ዩ ዝብል መረዳእታ ከም 
ውሁብ ብምውሳድ እዩ። ይኹን’ምበር 
ኣብ ምምዕባል ዝርከባ ሃገራት ኣድማዒ 
ምምቕራሕ ጸጋታት ዘድህባሉ 
ኣይኮናን። ምኽንያቱ ከምዚ ዝኣመሰለ 
ጸጋ ብዓቕሚ ጀሚርካ የብለንን። ስለዚ 
እቲ ዝያዳ ኣተኩሮ ዝግበረሉን ወሳንን 
ዕማመን ብኸመይ ናይ ምግባር ዓቕሚ 
ትሃንጽ እዩ።
    ሳንግ-ሂ ጅዋ ካብ የንግና ዩኒቨርስቲ 

ኮርያ ኣብቲ ‘ቊጠባዊ ልምዓት ኮርያን 
ተመኩሮ ሳሙል ኦንዶንግ’ ብዝብል 
ኣርእስቲ ኣብ 2015 ዘቕረቦ መግለጺ፡ 
ስነ-ቊጠባ ንመንግስትን ዋኒነ ትካላትን ጎኒ 
ጎኒ ዕዳጋ ናይ ምውሳድ መካኒዝም ኣብ 
ግምት ከእትዎ ኣለዎ ብምባል ይእምም። 
ምኽንያቱ መንግስትን ኮርፖረሽናትን 
እዮም ነቲ ቊጠባ ዝመርሕዎ። ስለዚ 
ዕዳጋ፡ መንግስትን ኮርፖረሽናትን 
እቶም ‘ሰለስተ ስላሰ’ ወይ እቶም ቀንዲ 
ባእታታት ቊጠባዊ ምዕባለ ብምባል 
ይገልጾም። ዕዳጋ ምስ ስልጣነ ደቂ-ሰብ 
ማዕረ ዕድመ ዘለዎ እዩ። ከም ሓድሽ 
ባህርያት ርእሰማልነት ዝመጸ ኣይኮነን 
ብምባል ይጠቅስ። ናይ ደቡብ ኮርያ 
ጉዳይ ከምዘርእዮ፡ እቲ ዘገድስ ተራ 
መንግስትን ትካላትን ምስ መካኒዝም 
ዕዳጋ ክድመር ከሎ እዩ። ብመሰረት 
ሳንግ-ሂ ጅዋ፡ ደቡብ ኮርያ ኣብ ግዜ 
መሪሕነት ፕረዚደንት ፓርክ ቻንግ 
ሂ ኣብ 1960ታትን 1970ታትን ነዞም 
ሰለስተ ባእታታት ብብቕዓት ጠሚራ፡ ነቲ 
‘ትእምርቲ’ እናተባህለ ዝጥቀስ ቊጠባዊ 
ዓወት ከተመዝግብ ክኢላ እያ። እቲ 
ምስጢር ከኣ፡ ‘ጽቡቕ ንዝሰርሐ ምሽላም፡ 
ጌጋ ንዝሰርሐ ምቕጻዕ’’ዩ ነይሩ። ነዚ 
‘ቊጠባዊ ኣድልዎ’ ብምባል ይጽውዖ። 
ኣብ ግዜ ፕረዚደንት ፓርክ ዘላቒ 
ቊጠባዊ ዕብየት ደቡብ ኮርያ ክዉን 
ክኸውን ዝኸኣለሉ ምኽንያት፡ ውሳነታት 
ቊጠባዊ ፖሊሲን ትግባረን ካብ ፖለቲካዊ 
ጽልዋ ግሉል ስለዝነበረ እዩ። እቲ ቀንዲ 
ምስጢር ን‘ቊጠባዊ ስነሞጎት’ ብጥብቂ 
ምጥቃም እዩ - ጥቅውና፡ መተባብዒን 
ተወዳዳርነትን - እዚ ቦታኡ እናሃለወ ከኣ፡ 
ፖለቲካዊ ጽልዋ ከይህሉ ምኽልካልን 
ማሕበራዊ ውሕስነት ምርግጋጽን ኣብ 
ግምት ምእታው፡ ሓደ ካብ ቀንዲ መገዲ 
ዓወት’ዩ ነይሩ።

                  ይቕጽል. . .                  ይቕጽል. . .

ምልክታምልክታምልክታምልክታ

መበል 34 ዓመት ቁ.18

1ይ ቤት-ፍርዲ ዞባ ማእከል 
ኣስመራ

ሰናይት ዘካርያስ ካሕሳይ፡ ብዓል ቤተይ ካፕ/
ኢያሱ ገብረ ደሞዝ ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 5 
ደቁ ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን23/10/24 
ኣብ ቤ/ፍ ቁ.49 ይቕረብ።

ኣረጋሽ ጽገ ገብረማርያም፡ ብዓል 
ቤተይ ሃብተገርግሽ ከተማ ዘርኣጋብር 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን14/10/24 ኣብ ቤ/ፍ 
1ይ መጋባእያ ቁ.47 ይቕረብ።

ናሆም ማሓሪ ተስፋጋብር፡ ኣደይ ምሕረት 
እስቲፋኖስ ተኽለ ስለዝዓረፈት፡ ኣነ ምስ 
1 ሓወይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን22/10/24 
ኣብ ቤ/ፍ ቁ.49 ይቕረብ።

ሪታ ጆባኒ ካምፓኞነ፡ ኣቦይ ጆቫኒ 
ካምፓኞነ ፒትሮ፡ ኣደይ ለተብርሃን 
ወልደማርያምን ስለዝዓረፉ፡ ኣነ ጥራይ 
ወራሲ ምዃነይ ይረጋገጸለይ ስለዝበለት፣ 
ዝቃወም እንተሎ፡ 6/11/24 ኣብ ቤ/ፍ 1ይ 
መጋባእያ ቁ.47 ይቕረብ።

ረዘነ ቴድሮስ ወልደገብርኤል ምባል 
ተሪፉ፡ ዮስያስ ቴድሮስ ወልደገብርኤል 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን19/11/24 ኣብ ቤ/ፍ ይቕረብ። 
  

1ይ ቤት-ፍርዲ ሰንዓፈ

ወ/ሮ ለተሊባኖስ ጥዑም በርሀ፡ ብዓል ቤተይ 
ቀሺ ተስፋማርያም ሃይሉ ገብረተኽለ 
ስለዝዓረፈ፡ ቅድሚ ብሞት ምፍላዩ ብዕለት 
3/3/2024 ዓ/ም ዝገደፈለይ ናይ ጽሑፍ 
ለበዋ ኣብ ንግዳዊ ባንክ ኤርትራ ጨንፈር 
ዓዲ ቐይሕ ብስሙ ኣብ ተጠራቓሚ 
ሕሳብ ቁ.6837 ተቐሚጡ ዝርከብ ገንዘብ 
794,947.38 ናቕፋ ብምሉኡ ምስ ሕጋዊ 
ወለድ ንብዓልቲ ቤተይ ወ/ሮ ለተሊባኖስ 
ጥዑም በርሀ ክኸውን ኢሉ ለበዋ 
ስለዝገደፈ፡ ለበዋ ይጽደቐለይ ስለዝበለት፣ 
ዝቃወም እንተሎ፡ ን3/10/24 ኣብ ቤ/ፍ 
ይቕረብ።

ወ/ሮ  ለተሊባኖስ ጥዑም በርሀ፡ ብዓል 
ቤተይ ቀሺ ተስፋማርያም ሃይሉ 
ገብረተኽለ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 9 ደቅና 
ድማ ኣብ ዝንቀሳቐስ ይኹን ዘይንቀሳቐስ 
ንብረት ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን3/10/24 
ኣብ ቤ/ፍ ይቕረብ።

ብስም ብርሃነ ደብሩ ረዳ ዝተመዝገበ ኣብ ዞባ ማእከል ን/ዞባ ሰንበል ብቁጽሪ 
መዝገብ 587 ስፍሓት 252 ት/ሜ ፕሎት 137 ፓርሰል G ኦርጂናል ሊብሬቶ 
ናይ መሬት ስለዝጠፋኣኒ፡ ረኺበዮ ወይ’ውን ብዕዳ ሒዘዮ ዝብል እንተሃልዩ 
ኣብ ውሽጢ ሓደ ወርሒ ብቁ. ሞባይል 07397198 ደዊሉ ይርከበኒ። 
እንተዘይኮይኑ፡ ካብ ዝምልከቶ መተካእታ ሊብሬቶ ክወሃበኒ ክሓትት ምዃነይ 
እሕብር።

ብርሃነ ደብሩ ረዳ
ወኪል ጸሃየ ገብረጻድቕ ገብረሚካኤል

ብስም ተስፋስላሴ ገብረሂወት ኣብርሃም ኣብ ዓዲ/ከባቢ ጻዕዳ ክርስትያን ብመወከሲ 
ቁጽሪ 000927 ቁጽሪ ምስክር ወረቐት 009408 ፕሎት 127 ፓርሰል E ንመንበሪ 
መዓላ ዝተዓደልክዎ ምስክር ወረቐት ስለዝጠፍኣኒ፡ ዝረኸበ ወይ ብዕዳ ሒዘዮ ዝብል 
እንተሎ፡ ብቝጽሪ ስልኪ 07113873 ክሕብረኒ፣ እንተዘይኮይኑ ግን መተካእትኡ 
ንዝምልከቶ ኣካል ክሓትት ምዃነይ እሕብር።

 ተስፋስላሴ ገብረሂወት ኣብርሃም

ኣብ ከተማ ኣስመራ ዞባ 5 ምም/06 ጎደና 854 ቁ.ገዛ 14 ቁ.ሎታ 3 ቁ.ፓርቸላ 
E ዝርከብ ኣብ ኮምሽን ኣባይቲ ብቁ.ምስክር ወረቐት 115974 መወከሲ ቁጽሪ 
107621 ብስም መም.ዓዘዘት ወልደማርያም ንጉሰ ዝተመዝገበ ዘይንቀሳቐስ ንብረት 
(ገዛ) ብህያብ ስለዝተወሃበኒ፡ ናብ ስመይ ከመሓላልፎ ስለዝደለኹ፣ ዝቃወም እንተሎ፡ 
ኣብ ውሽጢ 30 መዓልታት፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ 
መአገዲ ትእዛዝ ሒዙ ናብ ቤት ጽሕፈት ፓብሊክ ኖታሪን ካድስተርን ይቕረብ። 
ተቓውሞ እንተዘይቀሪቡ ግን ኦርጂናል ሰነዳተይ ኣቕሪበ ጉዳየይ ከፈጽም ምዃነይ 
እሕብር።

ስላስ ወልደማርያም ንጉሰ

ኣመልካቲ ኣቶ ዑቕባይ ተስፋይ ተስፋማርያም ዝተበሃልኩ፡ ነቲ ኣብ ዞባ ማእከል 
ምም/ንኡስ ዞባ ኣርባዕተ ኣስመራ ከባቢ ገዛ ከኒሻ ዚፕ ኮድ ኣርባዕተ ኣስመራ 
1A 131 ፕሎት 171 ፓርሰል 16’’Z’’ASP=00030737 ASD00027133 
ጎደና 131-7 ቁጽሪ ገዛ 10 ስፍሓቱ 165 ዝሓዘ ካብ ኣቶ ተመስገን ገብረኪዳን 
ገብረስላሴ ዝዓደክዎ ገዛ ናብ ስመይ ከመሓላልፎ ስለዝደለኹ፣ ዝቃወም እንተሎ፡ 
እዚ ምልክታ እዚ ኣብ ጋዜጣ ካብ ዝወጸሉ ጀሚሩ ኣብ ሓደ ወርሒ፡ ካብ 
ዝምልከቶ ቤት ፍርዲ መአገዲ ናብ ቤት ጽሕፈት ፓፕሊክ ኖታሪን ቤት ጽሕፈት 
ካዳስተርን የቕርብ።

ዑቕባይ ተስፋይ ተስፋማርያም

ቤ/ት ኣልያንስ ፍራንሰዝ ስሩዕ ናይ 
ሓጋይ ትምህርቲ ቋንቋ ፈረንሳ ንንኣሽቱን 
ንዓበይትን ካብ ጀመርቲ ክሳብ ዝለዓለ 
ደረጃ ካብ ዕለት 16 መስከረም ክጅምር 
ምዃኑ ከበስር ይፈቱ። ምቅርራብ 
ንዓለምለኻዊ ዲፕሎማ (DELF) 
ተዳሊልኩም ኣሎ። ምዝገባ ተጀሚሩ 

እዩ። ብደሓን ምጹ     ንዝያዳ ሓበሬታ  ቁ.ስ 122605 / 115270

 ኣድራሻና፣ ጎድኒ ቤ/ት ማይ ተስፋ ጥቓ ዓሮባና ሬስቶራንት እዩ። 

ሊሎ ትራንስፖርት ሰራሓተኛታት ኣወዳዲሩ ክቖጽር ስለዝደለየ፡ ነዚ ኣብ 
ታሕቲ ሰፊሩ ዘሎ መምዘኒ ነጥብታት ዘማልኡ ደለይቲ ስራሕ ኣድላዪ 
ሰነዳቶም ሒዞም ክቐርቡ ይሕብር።
1. መደብ ስራሕ            ኣካውንታንት
2. ጾታ                         ኣይፈልን
3. ዕድመ                       ካብ 25-50 ዓመት
4. ብዝሒ                      3 (ሰለስተ)  
5. ደረጃ ትምህርቲ             ብኣካውንቲንግ ዲፕሎማ ወይ 
ሰርቲፊኬት ዘለዎ/ዋ
6. ልምዲ ስራሕ              ብናይ ትካልና ልዕሊ 2 ዓመት
7. ተወሳኺ ሓበሬታ          ናይ ፒችትሪ ኣካውንቲንግን ናይ 
ኮምፕዩተርን ሰርቲፊኬት ዘለዎ/ዋ ይምረጽ

1. መደብ ስራሕ              5ይ ደረጃ መራሒ መኪና
2. ጾታ                        ተባዕታይ
3. ዕድመ                       ካብ 25-50 ዓመት
4. ብዝሒ                      4 (ኣርባዕተ)  
5. ደረጃ ትምህርቲ             6ይ ክፍሊ ዝወድአ
6. ልምዲ ስራሕ              ልዕሊ 5 ዓመት ኣብ ምምራሕ  ዓባይ 
መኪና ምስ ተሰሓቢታ ዝሰርሐ

1. መደብ ስራሕ            3ይ ደረጃ መራሕ መኪና
2. ጾታ                         ኣይፈልን
3. ዕድመ                       ካብ 25-50 ዓመት
4. ብዝሒ                      3 (ሰለስተ)  
5. ደረጃ ትምህርቲ             6ይ ክፍሊ ዝወድአ/ት
6. ልምዲ ስራሕ              ልዕሊ 2 ዓመት ዝሰርሐ

1. መደብ ስራሕ              ሲንየር ተክኒሻን
2. ጾታ                        ኣይፈልይን
3. ዕድመ                       ካብ 25-50 ዓመት
4.ብዝሒ                      4(ኣርባዕተ)  
5. ደረጃ ትምህርቲ             12+2 ኣውቶ መካኒክ 
6. ልምዲ ስራሕ               4 ዓመት 

1. መደብ ስራሕ             ጁንየር ተክኒሻን 
2. ጾታ                        ኣይፈልይን
3. ዕድመ                       ካብ 25-50 ዓመት
4. ብዝሒ                      6(ሽዱሽተ)  
5. ደረጃ ትምህርቲ             12+2 ኣውቶ መካኒክ 
6. ልምዲ ስራሕ               2 ዓመት

1.መደብ ስራሕ             ክኢላ ቨርኒቻቶረ (ምልካይ ቀለም)
2. ጾታ                        ተባዕታይ
3. ዕድመ                       ካብ 25-50 ዓመት
4.ብዝሒ                      2 (ክልተ)  
5. ደረጃ ትምህርቲ             5ይ ክፍሊ
6. ልምዲ ስራሕ               ልዕሊ 3 ዓመት ኣብ ዓበይትን ንኣሽቱን 
መካይን ኣብ ምልካይ ሕብሪ ዝሰርሐ
ሓበሬታ፡ ንወርሓዊ ደሞዝ ዝምልከት ኩሉ መደብ ስራሕ ብናይ ትካል 
ስኬል መሰረት ኩሎም ኣመልከትቲ 
ሃገራዊ ኣገልግሎት ዝፈጸሙ ወይ ዘይምልከቶም ክኾኑ ይግባእ።
ተወዳደርቲ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ዕለት 
ጀሚሩ ኣብ ውሽጢ 10 ናይ ስራሕ መዓልታት ኣድላዪ ሰነዳቶም ሒዞም 
ናብ ቤት ጽሕፈት ሊሎ ትራንስፖርት ጐደና ባዳ 746 ቁጽሪ ገዛ 19-23 
ከባቢ ኤክስፖ ቴሌፎን ቁጽሪ 182022/188235 ፖ.ሳ.ቁ 1997 ከመልክቱ 
ንሕብር።

ንሕና ዓደግቲ 1.ኣቶ ናስር ጣህር ዩሱፍን 2.ወ/ሮ ሩቕያ ዓብዱልሃዲ በሽርን ካብ ሸያጢት ወ/ሮ ኑርዓይኒ ኑሩ 
ኢብራሂም (ሕ/ወኪል፦ኣቶ ዓብዱልዓዚዝ መሓመድብርሃን ኢብራሂም) ዘይንቀሳቐስ ንብረት ገዛ ኣብ ከተማ ኣስመራ 
ን/ዞ/ኣኽርያ ዚፕ-1A134 ፕሎት 05 ፓርሰል M ጎደና ሻምብቆ ቁ/ገዛ 64 ዝርከብ ብመለለዪ ቁጽሪ ንብረት 1፡
007029/1 ብስም ኑርዓይኒ ኑሩ ኢብራሂም ተመዝጊቡ ዋንነቱ ዝተረጋገጸ ስለዝዓደግና’ሞ ናብ ስምና ከነመሓላልፎ 
ስለዝደለና፣ ዝቃወም እንተሎ፡ ኣብ ውሽጢ 30 መዓልታት ካብ ዝምልከቶ ቤት ፍርዲ መአገዲ ሒዙ ናብ ቤት 
ጽሕፈት ኖታሪ፡ቤ/ጽ/ሃ/ካዳስተርን የቕርብ። እንተዘየለ ግን ናብ ስምና ከነመሓላልፎ ምዃንና ንሕብር።

1.ኣቶ ናስር ጣህር ዩሱፍ 2.ወ/ሮ ሩቕያ ዓብዱልሃዲ በሽርን



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

21 መስከረም 2024 - ገጽ 10መበል 34 ዓመት ቁ.18

ውሑስን መኣዛውን መግቢ ንዅሉ፣ ኣብ ኵሉ!

ጋብላዊ ቆፎ፡

- ኣብ ሓጺር እዋን ንዅሉ ህዝቢ ከዕግብ ዝኽእል መዓር ኣብ ምፍራይ ወሳኒ ተራ ዝጻወት ዓይነት ቆፎ’ዩ

- ኣብ ከባቢና ካብ ዝርከቡ ጥረ ነገራት ከም ዒባ፡ ምሩጽ ሓመድ፡ ሻምብቆ፡ ላኻ፡ ወዘተ ብቐሊሉ ይስራሕ

- ካብ ባህርያዊ ነገራት ዝተሰርሐ ብምዃኑ፡ ብኣናህብ ኣዝዩ ፍቱው ዓይነት ቆፎ እዩ

- ኣብ ንጥፈታት ምርባሕ ንህቢ ክሳተፍ ንዝደሊ ዝዀነ ሰብ፡ ኣብ ሓጺር እዋን ዝደለዮ ብዝሒ ቆፎ ሰሪሑ፡ 
ዕስለ ከራብሕን ቀጻልነቱ ከውሕስን የኽእል

- ርቡሕ ምህርቲ መዓር ከተፍሪ የኽእል፡ 
ስለዚ፡ ኵሉ ኣብ ምርባሕ ንህቢ ክነጥፍ ዝደሊ ሰብ፡ ኣብ ከባቢኡ ናብ ዝርከብ ቤት ጽሕፈት ሕርሻ ብምኻድ፡ 
ሓበሬታ ኣገባብ ኣሰራርሓ ናይዚ ቖፎ ክወስድ ይከኣል።

ጋብላዊ ቆፎ ብምስራሕ፡ ኣብ ሓጺር እዋን፡ ምህርቲ መዓር ነውሕስ!

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

መትከል፡ ካብ ሻምፕዮን ዓለም ተኣልዩመትከል፡ ካብ ሻምፕዮን ዓለም ተኣልዩ
ንዓባይ ሃገራዊት ጋንታ ቅድድም ብሽክለታ 

ኤርትራ ኣብ ሻምፕዮን ዓለም 2024 ክውክላ 
ተመሪጹ ዝነበረ ተቐዳዳማይ መትከል እዮብ፡ 
ዝሓለፈ ሰሉስ ኣብ እዋን ልምምድ ብሰንኪ 
ዘጋጠሞ መውደቕቲ ካብቲ ውድድር 
ከምዝተኣልየ፡ ትማሊ ንጋዜጣ ሓዳስ ኤርትራ 
ኣብ ዝሃቦ ሓበሬታ ኣፍሊጡ።
  መትከል፡ ኣብ ከባቢ ነፋሲት ልምምድ እናገበረ 

እንከሎ እዩ፡ መውደቕቲ ኣጋጢምዎ፣ ኣብ 
መንኵቡን ብርኩን ድማ፡ መጉዳእቲ ኣጋጢምዎ። 
ኣብ መንኵቡ 10 ጋንሾ ከምዝተሰፍየ ዝገለጸ 
እዚ ኣባል ክለብ ትረንጋኑ ዝኾነ ወዲ 31 ዓመት 
ምኵር ተቐዳዳማይ፡ ናይ ተሃድሶ ግዜ ስለዝድልዮ 
ካብቲ ዓቢ ዓለምለኻዊ ውድድር ከምዝበኾረ 
ገሊጹ።
  ኤርትራ፡ ብደረጃ ዓለም ብዘዋህለለቶ ነጥቢ ኣብ 

ናይ ዓበይቲ ደቂ ተባዕትዮ፡ ሽዱሽተ ተቐዳደምቲ 
ክትሕዝ ክኢላ ነይራ። እንተኾነ፡ መትከል ኣብ 
ድሮ ምብጋስ ብዘጋጠሞ መውደቕቲ ካብቲ 
ውድድር ብምውጽኡ፡ ናብ ሓሙሽተ ጎዲላ 

ሻምፕዮን ካልኣይ ዲቪዥን ሎሚ ናይ 
ፍርቂ ፍጻመ ጸወታታት ከካይድ እዩ

ፓራዲዞ - መረብ ሰቲት፡ ሓይሊ ኣየር - ዕዳጋ ሓሙስ
ኣብ መንጎ 16 ጋንታታት ክካየድ ዝጸንሐ 

ሻምፕዮን ካልኣይ ዲቪዥን ኵዕሶ እግሪ 
ዞባ ማእከል፡ ሎሚ ኣብ ስታድዩም ኣስመራ 
ብዝካየዱ ክልተ ናይ ፍርቂ ፍጻመ ጸወታታት 
ክቕጽል እዩ።
  ሰዓት 9፡00 ቅ.ቀ ፓራዲዞን መረብ 

ሰቲትን ክጻወታ እየን። ፓራዲዞ፡ ቅድሚ ሕጂ 
ብተደጋጋሚ ናብ ሱፐር ዲቪዥን ‘ኤ’ ደይባ 
ዝወረደት ጋንታ ኮይና፡ ደጊማ ናብቲ ውድድር 
ክትምለስ መታን ሎሚ ሓያል ቅልስ ክጽበያ 
እዩ። ብኣንጻሩ፡ መረብ ሰቲት ዋላ’ውን ናብ 

ፍጻመ ሓሊፋ ዋንጫ እንተዓቲራ፡ ናብ ሱፐር 
ዲቪዥን ዘይትድይብ ክለብ እያ። 
  ሰዓት 11፡00 ቅ.ቀ ዕዳጋ ሓሙስን ሓይሊ 

ኣየርን ክጋጠማ እየን። ዘይከም ዝሓለፈ ዓመት 
ኣብዚ ውድድር ተሳቲፋ ናብ ፍርቂ ፍጻመ 
በጺሓ ዘላ ሓይሊ ኣየር፡ ናብ ሱፐር ዲቪዥን 
‘ኤ’ ተቋምት ብምህላዋ፡ ፈለማ ንዕዳጋ ሓሙስ 
ክትስዕራ ኣለዋ። ዕዳጋ ሓሙስ ከኣ፡ ኣጥርያቶ 
ብዘላ ናይ ተወዳዳርነት መንፈስ ናብ ፍጻመ 
ክትሓልፍ ዘይትኽእለሉ ኣብነት ከምዘየለ፡ 
ህዝባዊ ርክባት ናይ’ቲ ፈደረሽን ትሕብር።

ኣላ። ዋላ’ኳ ተቐዳዳማይ ቱርካዊት ክለብ ባይኩዝ 
ናትናኤል ብርሃነ፡ ከም ተጠባባቒ ተመሪጹ 
ከምዝጸንሐ እንተተገልጸ፡ ብሰንኪ ሕጽረት ግዜ 
ግና፡ ከርክብ ከምዘይክእል እዩ ዝግለጽ ዘሎ። 
በዚ ከኣ፡ እዛ ጋንታ ብሓሙሽተ ተቐዳደምቲ 
ቢንያም ግርማይ፡ ሄኖክ ምሉብርሃን፡ ናትናኤል 
ተስፋጽዮን፡ ኣማኑኤል ገብረእግዚኣብሄርን ዳዊት 
የማነን ጥራይ ክትወዳደር ክትቅሰብ እያ - ዝኾነ 
ሓዲሽ ፍጻመ እንተዘየጋጢሙ።  
  ኣብዚ ንመበል 91 ግዜኡ ኣብ ስዊዘርላንድ 

ዝካየድ ውድድር፡ ሃገራዊት ጋንታ ኤርትራ፡ 
ብኣርባዕተ ምድባት/ካታጎሪ እያ ክትወዳደር። 
ኣብ ናይ ትሕቲ 23 ዓመት ኣኽሊሉ ኣረፋይነ፡ 
ናሆም ዘርኣይ፡ ዓወት ኣማን፡ ያፌት ሙሉጌታን 
መዋእልን ግርማይን ክትውከል እንከላ፡ ኣብ 
ሻምፕዮን ኤርትራ 2024 ቀዳማይን ካልኣይን 
ዝወጹ ኤፍሬም ዘርአጋብርን መዋእል ጊላይን 
ከኣ፡ ኣብ ናይ ንኣሽቱ (ጁንየር) ውድድር ማልያኣ 
ክለብሱ እዮም። ነዘን ክልተ ጋንታታት፡ ሙሴ 
ኣስሄል እዩ ዓላሚአን።

  ንኽልተ ዓመታት ኣከታቲላ ሻምፕዮን 
ኤርትራ ዝኾነትን ካብ ዝሓለፈ ወርሒ ነሓሰ 
ጀሚራ ኣብ ዩሲኣይ ማህደረ ትምህርቲ ትቐስም 
ዘላን ቅሳነት ወልደሚካኤል ድማ፡ እንኮ ብደቂ 
ኣንስትዮ እትወዳደር እያ። 
  ሻምፕዮን ዓለም፡ ጽባሕ ሰንበት፡ ብናይ ዓበይቲ 

ደቂ ተባዕትዮን ደቂ ኣንስትዮን ናይ ውልቂ ናይ 
ግዜ ውድድር (ክሮኖሜተር) እዩ ክፍልም፣ ኤርትራ 
ግና፡ ኣብ ክልቲኡ ኣይክትሳተፍን እያ - ብመሰረት 
ዓላሚኣ ሳምሶን ሰለሙን። ኤርትራ፡ ክትወዳደረሉ 
ዓሊማ ዘላ ጸወታ ናይ ጽርግያ ውድድር እዩ። 
ኣብ ናይ ዩሲኣይ መሰልጠኒ ማእከል ዘለዉ ዓወት 
ኣማንን ያፌት ሙሉጌታን ግና፡ ከም ተወሳኺ ምስ 
መማህርቶም ብምዃን ብስም ናይ ዩሲኣይ ጋንታ 
ኣብ ሕውስዋስ ምቅብባል (3 ደቂ ተባዕትዮ 3 
ደቂ ኣንስትዮ ብምዃን) ክወዳደሩ እዮም። ጽቡቕ 
ዕድል ንሃገራዊት ጋንታ ኤርትራ!
  ካብ ዜና እዚ ዓውዲ’ዚ ከይወጻእና፡ ኣማኑኤል 

ገብረእግዚኣብሄር፡ ትማሊ ኣብ ሳልሰይቲ መድረኽ 
ዙር ላክሰምበርግ፡ ምስ ውሱናት ተቐዳደምቲ 
ሃዲሙ ብምውዓል ጸወታ ኣብ ምምቃር ተራኡ 
ተጻዊቱ። ኣማኑኤል፡ ካብዛ መድረኽ ክልተ ናይ 
ቀጠልያ ማልያ ሰለስተ ናይ ዓቐብ ነጥቢ ኣኪቡ። 
ነዛ 201.3 ኪሎሜተር ዝሸፈነት ውድድር፡ 
ተቐዳዳማይ ስኮዳል ማሪ ቫንሰቨናንት እዩ ብ4 
ሰዓት፡ 53 ደቒቕን 34 ካልኢትን ተዓዊቱላ። እዚ 
ውድድር፡ ሎሚ 15.5 ኪሎሜተር ብእትሽፍን 
ናይ ውልቂ ናይ ግዜ ውድድር ክቕጽል እዩ።

ኣሌክሳንደር፡ ምስላፉ ኣጠራጣሪ ምዃኑ ተገሊጹኣሌክሳንደር፡ ምስላፉ ኣጠራጣሪ ምዃኑ ተገሊጹ
ኣሊሶን፡ ሎሚ . . .

ኤርትራዊ ሽወደናዊ ተጻዋታይ ኒውካስል 
ኣሌክሳንደር ኢሳቕ፡ ሰሪ ዘለዎ መጉዳእቲ 
ጋንታኡ ሎሚ ቀዳም ምስ ፉልሃም ኣብ 
እተካይዶ ግጥም ክበኵር ከምዝኽእል 
ተገሊጹ። 
  እዚ ወዲ 24 ዓመት ኣጥቃዓይ፡ ዝሓለፈ 

ሰሙን ንዎልቭስ 2ብ1 ኣብ ዝሰዓሩሉ 
ጸወታ፡ ኣብ ዓይኑን እግሩን መጉዳእቲ 
ገጢምዎ። ኣሰልጣኒኡ ኤድ ሃው ትማሊ 
ኣብ ዝገበሮ ጋዜጣዊ መግለጺ ብዛዕባ 
ኩነታት ጥዕናኡ ኣብ ዝሓተተሉ፡ “ሎሚ 
(ንትማሊ እዩ) ብዝያዳ ክንፈልጦ ኢና። ኣብ 
ዓይኑ ዘጋጠሞ መጕዳእቲ ዘገርም እዩ። እታ 
ኵዕሶ ላሕጺጻቶ እያ ሓሊፋ፣ ፈለማ ካብ 
ሜዳ መውጽኢኡ ቀንዲ ምኽንያት’ውን 
ንሱ መሲሉና ነይሩ። ዳሕራይ ግና፡ ኣብ 
እግሩ’ውን ማህረምቲ ጸኒሕዎ።” ክብል፡ 

“ጀምስ፡ መዓስ ከምዝምለስ ንፈልጦ “ጀምስ፡ መዓስ ከምዝምለስ ንፈልጦ 
የብልናን” የብልናን” ዓላሚ ቸልሲዓላሚ ቸልሲ

ዓላሚ ቸልሲ ኢንዞ ማረስካ፡ ኣብ ናይ ተሃድሶ 
ግዜ ዝርከብ ተጻዋታዩ ሪስ ጀምስ መዓስ ናብ 
ጸወታ ከምዝምለስ ዝፈልጦ ከምዘይብሉ 
ተዛሪቡ።
  ኣብዘን ክልተ ዓመታት ተደጋጋሚ ናይ 

ጭዋዳ ጸገም ዘጋጠሞ ጀምስ፡ ኣብዚ ክረምቲ 
እውን ኣብ ናይ መዳለዊ ግጥማት ብተመሳሳሊ 
ጸገም ስለዝተሳቐየ እዩ፡ ናብ ናይ ተሃድሶ ግዜ 
ኣምሪሑ ዘሎ። ዛጊት ድማ፡ ኣብዛ ወቕቲ ኣብ 
ትሕቲ ሓዲሽ ኣሰልጣኒ ኢንዞ ማረስካ ዝኾነ 
ወግዓዊ ጸወታ ኣየካየደን ዘሎ። 
  ማረስካ፡ ትማሊ ኣብ ዝገበሮ ጋዜጣዊ 

መግለጺ፡ እቲ እንግሊዛዊ ከም ዝምለስ ኣብ 

ዝተሓተተሉ ከኣ፡ “ዕድል ኣይገበርናን፡ ኣብዚ 
እዋን ዝኾነ ሓበሬታ የብልናን።” ኢሉ።
  ሓለቓ እዛ ጋንታ ጀምስ፡ ወላ’ኳ ሓደ 

ካብ ወሰንቲ ተጻወትቲ ቸልሲ እንተኾነ፡ ሰሪ 
እዚ ተደጋጋሚ ዘጋጥሞ ዘሎ መጉዳእቲ ግና፡ 
ቀጻልነት ዘለዎ ኣበርክቶ ኣይገብርን ዘሎ። ገለ 
ወገናት ድማ፡ ብሰንኪ’ዚ ተዳጋጋሚ ዝደግሶ ዘሎ 
መጉዳእቲ “ናይ ቸልሲ ጃክ ዊልሸር” ኢሎም 
ክጽውዕዎ ጀሚሮም ኣለዉ። ኣብ መበል 30 
ዓመቱ ጥሮታ ዝወጸ ናይ ቅድም ተጻዋታይ 
ኣርሰናል ጃክ ዊልሸር፡ ሰሪ ተደጋጋሚ መጉዳእቲ 
ጽቡቕ ነቒሉ ዝነበረ ናይ ጸወታ ግዜኡ ብኣሉታ 
ከም እተጸልወ ይዝከር።

መጉዳእቱ ኣብ ክልተ ቦታ ምዃኑ ገሊጹ።
  ኒውካስል፡ ኣቐዲማ ንኣጥቃዓያ ካሉም 

ዊልሶን ከሲራቶ እያ፣ እዚ እንግሊዛዊ ክሳብ 
ወርሒ ጥቅምቲ ካብ ንጥፈት ክርሕቕ 

ትጽቢት ይግበረሉ። ኢሳቕ፡ እንተበዂሩ ከኣ፡ 
ኣብ ቦታኡ (ማእከላይ ኣጥቃዓይ) ኣንቶኒዮ 
ጎርዶን ክስለፍ ከምዝኽእል ይግለጽ።
  ኒውካስል፡ ኣብዚ  ተኻዪዱ ዘሎ ኣርባዕተ 

ግጥማት ሰለስተ ዓወት ሓንቲ ማዕረ 
ብምውጻእ ብ10 ነጥቢ ራብዐይቲ ትርከብ። 
ሎሚ ንፉልሃም እንተሰዒራታ ከኣ፡ ቀዳማይቲ 
ክትስራዕ እያ - ምኽንያቱ፡ ቅድሚኣ ዘለዋ 
ማን ሲቲ ብምሉእ 12 ነጥቢ፡ ኣርሰናል 
ብ10 ነጥቢ ጽባሕ ሰንበት ንሓድሕደን 
ስለዝጻወታ።
  እዚ ከምዚ’ሉ እንከሎ፡ ሓላዊ ልዳት 

ሊቨርፑል ኣሊሶን በከር፡ ብሰንኪ ናይ 
ጭዋዳ ጸገም ሎሚ ንቦርንማውዝ ዓዲሞም 

ኣብ ዘካይዱዎ ግጥም ህላውነቱ ኣጠራጣሪ 
እዩ - ብመሰረት ዓላሚኡ ኣርነ ስሎት። 
ትማሊ ኣብ ልምምድ ዘይተራእየ ኣሊሶን 
እንተዘይተሰሊፉ፡ ካልኣይ ሓላዊ ማዕጾ 
ካዮምሂን ከለሀር ቦታኡ ክሽፍኖ ትጽቢት 
ይግበር። 
  ብዘይካ’ዚ፡ እዚ ሆላንዳዊ ዓላሚ፡ ኣጥቃዓዩ 

ዳርዊን ኑነዝ፡ ጌና ኣብ መደቡ ምህላዉን 
ብቕዓቱ ዘመስክረሉ ናይ ምስላፍ ዕድላት 
ኣብ መጻኢ ክረክብ ምዃኑን ሓቢሩ። ምስ 
ቀዳሞት 11 ዘይስለፍ ዘሎ ኑነዝ፡ ዛጊት ኣብዛ 
ወቕቲ እናተቐየረ 84 ደቓይቕ ጥራይ እዩ 
ተጻዊቱ። 
ዝሓለፈ ሰሙን ኣብ ገዛእ ሜዳኣ 

ብኖቲንግሃም ርእሳ ዘድነነት ሊቨርፑል፡ 
ካብ ኣርባዕተ ግጥማት ሰለስተ ብምዕዋት 
ብትሽዓተ ነጥቢ ራብዓይቲ ተሰሪዓ ኣላ።

መደብ ጸወታመደብ ጸወታ
ሎሚሎሚ

ሻምፕዮን ካልኣይ ዲቪዥን ኣብ 
ስታድዩም ኣስመራ

ፓራዲዞ - መረብ ሰቲት 9፡00 ቅ.ቀ
ሓይሊ ኣየር - ዕዳጋ ሓሙስ 11፡00 ድ.ቀ

ፕሪመር ሊግፕሪመር ሊግ
ዌስትሃም - ቸልሲ 2፡30 ድ.ቀ

ኣስቶን ቪላ - ዎልቭስ 5፡00 ድ.ቀ
ፉልሃም - ኒውካስል 5፡00 ድ.ቀ

ሳውዝሃምፕተን - ኢፕስዊች 5፡00 ድ.ቀ
ቶተንሃም - ብረንትፎርድ 5፡00 ድ.ቀ
ሌስተር ሲቲ - ኤቨርተን 5፡00 ድ.ቀ
ሊቨርፑል - ቦርንማውዝ 5፡00 ድ.ቀ
ክሪስታል ፓላስ - ማን ዩናይትድ 

7፡30 ምሸት
ላ’ሊጋ ላ’ሊጋ 

ቫለንሽያ - ጂሮና 7፡30 ምሸት
ሪያል ማድሪድ - እስጳኞል 10፡00 ምሸት

ሰሪ’ኣ
ጁቬንቱስ - ናፖሊ 7፡00 ምሸት

ቡንደስሊጋ
ቨርደር ብርመር - ባየር ሙኒክ 

4፡30 ድ.ቀ
ሊግ 1 ፈረንሳ

ረምስ - ፒኤስጂ 10፡00 ምሸት

ካራገር፡ “ኣብ ታሪኽ ፕሪመር ሊግ እቶም 
ዝበለጹ ጽምዲ ተኸላኸልቲ . . .”

ናይ ቅድም ተጻዋታይ ሊቨፑል ጂሚ 
ካራገር፡ ብኣጠማምታኡ እቶም ኣብ ታሪኽ 
ፕሪመር ሊግ ዝበለጹ ጽምዲ ናይ ማእከል 
ተኸላኸልቲ ጆን ቴሪን ሪካርዶ ካርቫሊዮን 
ምዃኖም ገሊጹ።
  ፕሪመር ሊግ፡ ኣብ ታሪኽ ብሉጻት 

ተኸላኸልቲ ከም ብዓል ሪዮ ፈርዲናንድ፡ 
ቪንሰንት ካምፓኒ፡ ጆን ቴሪን ካልኦትን ርእዩ 
እዩ። 17 ዓመታት ማልያ ሊቨርፑል ጥራይ 
ለቢሱ ዝተጻወተ ካራገር ከኣ፡ ኣብ ናይ ጸወታ 
ግዜኡ ኣንጻር ብዙሓት ብሉጻት ተኸላኸልቲ 
ተራኺቡ እዩ።
  እዚ ተኸላኻሊ፡ ንዕኡ እቶም ዝበለጹ 

ጽምዲ ናይ ማእከል ተኸላኸልቲ ድማ፡ ናይ 
ቅድም ተጻወትቲ ቸልሲ እንግሊዛዊ ቴሪን 
ፖርቱጋላዊ ካርቫሊዮን እዮም። ንሱ፡ “መሰረት 
ናይታ ብልጽቲ ናይ ሆዝየ ሞሪኖ ጋንታ ቸልሲ 
ነይሮም። ክብረ-ወሰናት ኣጽሒፎም። ኣብ 
2004-05 ኣብ ናይ ሓደ ወቕቲ ፕሪመር ሊግ 
15 ሸቶታት ጥራይ ተመዝጊብዎም፡ ኣብ ዝለዓለ 
ደረጃ ድማ ብኸመይ ትከላኸል ኣርእዮም።” 
ክብል ንዝነበሮም ብቕዓት ይገልጾ። ቴሪን 
ካርቫሊዮን፡ ኣብ ኩሉ ውድድራት ኣብ 158 

ግጥማት ክላፈኑ እንከለዉ፡ ኣብ 106 ግጥማት 
ተዓዊቶም፣ 20 ጸወታታት ጥራይ ተሳዒሮም።
  ካልኦት ምርጫ እዚ እንግሊዛዊ፡ ናይ 

ቅድም ብሉጻት ተኸላኸልቲ ክለብ ማን 
ዩናይትድ ሪዮ ፈርዲናንድን ኒማኒያ ቪዲችን 
እዮም። እዞም ክልተ ተኸላኸልቲ ካብ ካልኦት 
ዝፈልዮም ማዕረ ዓቕሚ ከምዝነበሮም ዝገለጽ 
ካራገር፡ ሓደ ካብቲ ሓደ ፈሊኻ ክትርእዮም 
ከምዘይትኽእል ይዛረብ።
  ብዘይካ’ዚ፡ ኣብ ሊቨርፑል መላፍንቲ ዝነበሩ 

ጋሪ ፓሊስተርን ስተቭ ብሩንስ ኣብ ዝርዝር 
ዘእተዎም ካራገር፡ ንናይ ሕጂ ተኸላኸልቲ 
ኣርሰናል ጋብሪኤል ማጋላስን ዊሊያም ሳሊባን 
እውን ኣድኒቕዎም። እንተኾነ፡ ምስቶም 
ዝበለጹ መላፍንቲ ክጽውዑ እንተኾይኖም፡ 
ጋንታኦም ዋንጫ ፕሪመር ሊግ ክትዕወት 
ክኽእልዋ ከምዘለዎም ገሊጹ። ንባዕሉ ከኣ፡ ምስ 
ሳሚ ህዮፕያ ኣብ ዝነበረሉ እዋን እቲ ዝበለጸ 
ግዜኡ ምንባሩ ይእመን። ንሱን መላፍንቱን፡ 
ኣብ 405 ግጥማት ክሓብሩ እንከለዉ፡ ኣብ 
229 ጸወታታት ተዓዊቶም። ኣብ 2005 
ዋንጫ ሻምፕዮንስ ሊግ ኣብ ዝዓተሩሉ’ውን፡ 
ብሓባር ተሰሊፎም ነይሮም።

ን300 ሚልዮን ኣፍሪቃውያን ኤለክትሪክ ናይ ምቕራብ መደብ ናብ ተግባር ይሰጋገር
ክሳብ 2030 ኣብ ዘሎ ግዜ፡ ን300 ሚልዮን 

ዜጋታት ኣፍሪቃ ኣገልግሎት ኤለክትሪክ 
ንምቕራብ ዝተሓንጸጸ ግዙፍ መደብ፡ ናብ 
ተግባር ከምእተሰጋገረ ተሓቢሩ።
እቲ ብዓለማዊ ባንክ ዝተበገሰን ‘ተልእኾ 

300’ ዝተሰምየን መደብ፡ ኣብተን ብሕጽረት 
ቀረብ ሓይሊ ኤለክትሪክ ዝሳቐያ ዘለዋ 
ሃገራት ኣፍሪቃ፡ ን300 ሚልዮን ህዝቢ 
ቀረብ ጸዓት ዘውሕሱ ናይ 90 ቢልዮን 
ዶላር ፕሮጀክቲታት ንምውዳድ’ዩ ተበጊሱ 
ዘሎ።
ዓለማዊ ባንክን ባንክ ልምዓት ኣፍሪቃን፡ 

ንትግባረ’ቲ መደብ ከም መበገሲ 30 
ቢልዮን ዶላር ክህቡ ምዃኖም ክመባጽዑ 

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

ከለዉ፡ ኣብ ምክልኻል ክሊማዊ ለውጢ 
ዝነጥፉ ከም ሮክፈለር ፋውንደሽን ዝበሉ 

ዓበይቲ ኣህጉራውያን ማሕበራትን 
ትካላትን ድማ፡ ነቶም ፕሮጀክቲታት ኣብ 

እስራኤል፡ ንቐዳማይ ሚኒስተር ክቕንጽል ሓሲቡ ዝተባህለ ሰብ ቀዪዳንቀዳማይ ሚኒስተር እስራኤል 
በንያሚን ነታንያሁ ንምቕንጻል ምስ 
ኢራን ክወዓዓል ከምዝፈተነ ዝተነግረሉ 

ቬነዝዌላ፡ ንመራሒ ኣርጀንቲና ኣብ ቀይዲ ናይ ምእታው መስርሕ ጀሚራ
ቬነዝዌላ፡ ኣብ ልዕሊ ፕረዚደንት ኣርጀንቲና 

ዛቬር ሚለይ ክሲ ንምምስራትን ብኡ ኣቢልካ 
ኣብ ትሕቲ ቀይዲ ንምእታውን ዝዓለመ 
ገበናዊ መርመራ ከምዘበገሰት ኣፍሊጣ።
ቬነዝዌላ ነዚ ስጕምቲ’ዚ ትወስድ ዘላ፡ 

ኣርጀንቲና ንሓንቲ ዋንነት ቬነዝዌላ ዝዀነት 
ነፋሪት ሒዛ ንኣመሪካ ድሕሪ ምርካባ እዩ።
ሰብ-መዚ ኣርጀንቲና፡ ነታ ቬነዝዌላ 

ኣቐዲማ ካብ ብሕታዊ መንገዲ ኣየር ኢራን 
ከምዝዓደገታ ዝንገረላ ‘ቦይንግ 747-300 
ኤፍ.ኤም’ ዝዓይነታ ናይ ጽዕነት ነፋሪት፡ 
ኣብ ነሓሰ 2022 እዮም ካብ ኣመሪካ 

እስራኤላዊ ውልቀ-ሰብ፡ ብምክትታል 
ሓይልታት ጸጥታ እታ 
ሃገር ኣብ ትሕቲ ቀይዲ 
ከምዝኣተወ ተሓቢሩ።
ሰብ-መዚ ጸጥታ 

እስራኤል ብሓሙስ ምሸት 
ኣብ ዝሃቡዎ ሓበሬታ፡ 
እቲ ሞቲ ማማን ዝተባህለ 
ወዲ 73 ዓመት ኣይሁዳዊ 
ጥርጡር፡ ቀዳማይ 

ሚኒስተር በንያሚን ነታንያሁ ንዝርከቦም 
ላዕለዎት መራሕቲ እስራኤል ንምቕንጻል 
ምስ ላዕለዎት ሰብ-መዚ ጸጥታን ስለያን 
ኢራን ክራኸብ ከምዝጸንሐ ገሊጾም።
እቲ ነባሪ ከተማ ኣሽከሎን ዝዀነ 

እስራኤላዊ፡ ክልተ ግዜ ናብ ኢራን 
ብምምልላስ፡ ነቲ ናይ ቅንጸላ ተልእኾ 
ንምፍጻም ካብ ትካል ስለያ ኢራን 
ገንዘባዊ ግንዖ ክሓትት ከምዝጸንሐ’ውን 
ወሲኾም ኣረዲኦም። 

ብመሰረት ሓበሬታኦም፡ እቲ ጥርጡር 
ኣብ ልዕሊ በንያሚን ነታንያሁ፡ ሚኒስተር 
ምክልኻል ዮኣቭ ጋላንትን ሓላፊ ጸጥታ 
ሮነን ባርን ናይ ቅንጸላ መጥቃዕቲ 
ንምፍጻም፡ ካብ ትካል ስለያ ኢራን ሓደ 
ሚልዮን ዶላር’ዩ ክሓትት ጸኒሑ።
ዋላ’ኳ ትካል ስለያ ኢራን ነቲ ናይ 

ሓደ ሚልዮን ዶላር ሕቶ እንተ 
ዘይተቐበሎ፡ ሞቲ ማማን ናብ ቴህራን 
መጺኡ ምስ ሰብ-መዚ ስለያ ኢራን 

ንኽራኸብን፡ ብዛዕባ ውጥንን ኣፈጻጽማን 
ናይቲ ቅንጸላ መብርሂ ንኽዋሃቦን ግን 
5,580 ዶላር ከምእተቐበለ፡ እቲ ሓበሬታ 
የመልክት።
መራሒ ፖለቲካዊ ክንፊ ሓማስ ዝነበረ 

ኢስማዒል ሃኒያ ዝሓለፈ ሓምለ ኣብ 
ከተማ ቴህራን ድሕሪ ምቕንጻሉ፡ ኢራን 
ኣብ ልዕሊ እስራኤል ከቢድ ናይ ሕነ 
ስጕምቲ ክትወስድ ምዃና ደጋጊማ 
ኣጠንቂቓ ምንባራ ኣይርሳዕን።

ብዝቐረበሎም ሕቶ መሰረት ክሕዙዋ 
ክኢሎም።
ኣብ ዝሓለፈ ወርሒ ለካቲት ድማ፡ 

ኣሕሊፎም ንኣመሪካ ከምዘረከቡዋ ይሕበር።
በቲ ውሳነ ዝተቘጥዐት ቬነዝዌላ ከኣ፡ 

ኣርጀንቲና ንኣህጉራዊ ሕጊ ዝግህስ 
ዘይሕጋዊ ስጕምቲ ስለዝወሰደት ብምኽሳስ፡ 
ዝግባኣ ካሕሳ ክትከፍላ ክትጠልብ ጸኒሓ።
ካብዚ ሓሊፋ’ውን፡ ነፈርቲ ኣርጀንቲና 

ንክሊ-ኣየራ ከይጥቀማ ከልኪላ። 
ዋና ኣኽባር ሕጊ ቬነዝዌላ ታሪክ ሳኣብ 

ኣብ ዝሃቦ ሓበሬታ፡ ፕረዚደንት ዛቬር 

ሚለይ፡ ሓላፊት ቤት-ጽሕፈቱ ዝዀነት 
ሓብቱ ካሪና ሚለይ፡ ከምኡ ድማ ሚኒስተር 
ጸጥታ ፓትሪሽያ ቡልሪክ ኣብ ትሕቲ ቀይዲ 
ዝኣትውሉ ሕጋዊ መስርሕ ንምጅማር፡ 
ክልተ ኣኽበርቲ ሕጊ መዚዙ ከምዘሎ 
ኣፍሊጡ።
እቲ ብዓል ስልጣን ወሲኹ፡ ቤት-ፍርዲ 

ቬነዝዌላ፡ መራሕቲ ኣርጀንቲና ኣብ ትሕቲ 
ቀይዲ ክኣትዉ ዝእዝዝ ውሳነ ኣብ ቀረባ 
መዓልታት ከመሓላልፍ ምዃኑ’ውን 
ሓቢሩ። 
ኰይኑ ግና፡ እቲ ዝመሓላለፍ ውሳነ፡ ስማዊ 

ካብ ምዃን ሓሊፉ ተግባራዊ 
ክኸውን ዘለዎ ተኽእሎ ኣዝዩ 
ጸቢብ ምዃኑ፡ ተንተንቲ ፖለቲካ 
የመልክቱ።
ኣብ 2023 ናብ ስልጣን ዝደየበ 

ፕረዚደንት ዛቬር ሚለይ፡ ኣብዚ 
ቀረባ ግዜ ንመራሒ ቬነዝዌላ ኒኮላስ 
ማዱሮ ‘ውልቀ-መላኺ’ ክብል 
ብምግላጽ፡ ኣብ ትሕቲ ቀይዲ ክኣቱ 
ንኣህጉራዊ ቤት-ፍርዲ ገበነኛታት ሓቲቱ 
ምንባሩ ይግለጽ።
በቲ ስጕምቲ ዝተቘጠዐ ፕረዚደንት ኒኮላስ 

ማዱሮ ብወገኑ፡ “ሚለይ ጥሩፍ የማናዊ ካብ 
ምዃን ሓሊፉ፡ ንሃጸይነት ኣመሪካ ከገልግል 
ዝተዓሰበ ሰብ እዩ” ክብል ዘሊፉዎ ምንባሩ 
ይሕበር።

ላይበርያ፡ ካብ ማእሰርቲ ዝሃደመ ወተሃደራዊ ኣዛዚ ንጊኒ ተረክብ
ላይበርያ፡ ኣብ ዶብ ከምዝሓዘቶ ንዝገለጸቶ 

ናይ ቅድም ላዕለዋይ ወተሃደራዊ ብዓል-
ስልጣን ጊኒ ኣሕሊፋ ንሰብ-መዚ ጊኒ 
ከምዘረከበቶ ኣፍሊጣ።
እቲ ኮሎኔል ክላውደ ፒቪ ዝተባህለ 

ወተሃደራዊ ብዓል-ስልጣን ነበር፡ ካብቲ 
ኣብ ጊኒ ንሕልፈት ተኣሲሩሉ ዝነበረ ቤት-
ማእሰርቲ ብምምላጥ’ዩ ምስ ወዱ ናብ 
ላይበርያ ክሰግር ክብል ዝሓለፈ ሰሉስ 
ተታሒዙ። 
ንሱ፡ በቲ ኣብ 2009 ኣብ ሃገራዊ 

ዮርዳኖስ፡ ንሕማም ደዌ ዘጥፍአት ቀዳመይቲ ሃገር ኰይና
ዮርዳኖስ፡ ኣብ ዓለም ንሕማም ደዌ 

ካብ ገጽ መሬታ ዘጥፍአት ቀዳመይቲ 
ሃገር ኰይና ከምዘላ፡ ውድብ ጥዕና 
ዓለም ኣፍሊጡ። 
እታ ሃገር፡ ኣብዘን ዝሓለፋ ልዕሊ 20 

ዓመታት ዋላ ሓደ መልከፍቲ ናይቲ 
ሕማም ከምዘየጋጠማ፡ እዚ ድማ ውድብ 
ጥዕና ዓለም ብዝመዘዛ ናጻ መርማሪት 
ጉጅለ ከምእተረጋገጸ’ዩ ዝሕበር ዘሎ።
ዳይረክተር ው.ጥ.ዓለም ኣብ ዞባ 

ደቡባዊ ኤስያ - ሳይማ ዋዝድ ኣብ 

ስታድዩም ኮናክሪ ዝተፈጸመ - ህይወት 
ልዕሊ 156 ሰላማውያን ሰባት ዝለከመ 
ቅትለት ተሓታቲ ኰይኑ ድሕሪ ምርካቡ፡ 
ንሕልፈት ክእሰር ብቤት-ፍርዲ ጊኒ 
ከምእተፈርደ’ዩ ዝንገረሉ።
ብሓገዝ ወዱ ካብ ቤት-ማእሰርቲ ድሕሪ 

ምምላቑ፡ ሰብ-መዚ ጊኒ ንምሓዙ ናይ 
58 ሽሕ ዶላር ኣመሪካ ግንዖ ኣዳልዮም 
ከምዝጸንሑ ይግለጽ።  
ናይ ቅድም ወተሃደራዊ መራሒ ጊኒ 

ዝነበረ ሙሳ ዳዲስ ካማራ እውን፡ ምስ 

ኮሎኔል ክላውደ ፒቪ ካብቲ ቤት-ማእሰርቲ 
ኣምሊጡ’ኳ እንተነበረ፡ ሽዑ ንሽዑ 
ተታሒዙ ናብቲ ዝነበሮ ከምእተመልሰ፡ 
ቢቢሲ የመልክት።
ንሱ፡ በቲ ኣብ ልዕሊ ንወተሃደራዊ 

መሪሕነቱ ዝቃወሙ ዝነበሩ ሰላማውያን 
ሰባት ዝተወስደ ናይ ቅትለት ስጕምቲ 
ተሓታቲ ኰይኑ ብምርካቡ፡ ን20 ዓመት 
ክእሰር ተፈሪዱ ከምዘሎ’ዩ ዝሕበር። 
ኮሎኔል ክላውደ ፒቪ፡ ኣብ እዋን 

ወተሃደራዊ መሪሕነት ሙሳ ዳዲስ ካማራ፡ 

ሚኒስተር ጸጥታ ቤት-ጽሕፈት ፕረዚደንት 
ከምዝነበረ፡ ጸብጻባት ይጠቕሱ።

ዝሃበቶ ሓበሬታ፡ ዮርዳኖስ ነቲ ሕማም 
ካብ መሬታ ጨሪሳ ከተጥፍኦ ምኽኣላ፡ 
ነቲ ብደረጃ ዓለም ንምጥፍኡ ዝካየድ 
ዘሎ ቃልሲ ዓቢ ዓወት ምዃኑ ሓቢራ።
ብመሰረት ክኢላታት ጥዕና፡ ደዌ 

ብባክተርያ ዝስዕብ ተመሓላላፊ ሕማም 
ኰይኑ፡ ካብ ቅድሚ ሓያለ ዘመናት 
ኣትሒዙ’ዩ ንደቂ-ሰብ ከጥቅዕ ጸኒሑ።
በዚ ሕማም’ዚ ዝተጠቕዐ ሰብ ኣብ 

ግዚኡ ግቡእ ሕክምናዊ ፍወሳ ምስ 
ዘይረክብ፡ ካብ ዑረት ክሳብ መቝረጽቲ 

መሓውር ከጋጥሞ ከምዝኽእል 
ይግለጽ። 
እዚ ብንፋጥን ምራቕ ናይ ኣፍን 

ኣቢሉ ካብ ሰብ ናብ ሰብ ክመሓላለፍ 
ዝኽእል ጥንታዊ ትሮፒካዊ ሕማም፡ ገና 
ኣብ ልዕሊ 120 ሃገራት ዓለም ይርአ 
ከምዘሎ፡ ው.ጥ.ዓለም የመልክት። 
ካብቲ ብደረጃ ዓለም ዝኽሰት 

መልከፍቲ ናይቲ ሕማም ድማ፡ እቲ 
ኣስታት 80% ኣብ ህንዲ፡ ብራዚልን 
ኢንዶኔዥያን ከምዝርአ፡ እቲ ዓለማዊ 
ውድብ ወሲኹ ይሕብር።

ምጽናዕ ቴክኒካዊ ሓገዛት ዝህብ መሳለጥያ 
ኣቚሞም ከምዘለዉ ኣፍሊጦም። 
እቲ ቈይሙ ዘሎ ቴክኒካዊ ሓገዛት ዝህብ 

መሳለጥያ ብተወሳኺ፡ ንመደብ ‘ተልእኾ 
300’ ብቑዓት ኰይነን ዝተረኽባ ሃገራት 
ኣፍሪቃ፡ ካብ ዓለማዊ ባንክ፡ ባንክ ልምዓት 
ኣፍሪቃን ካልኦት ፊናንሲያውያን ትካላትን 
እኹል ምወላ ንኽረኽባ ክተሓጋገዘን 
ምዃኑ ገሊጾም።
እቲ ዕላማ፡ ነቲ ብ30 ቢልዮን ዶላር 

ጀሚሩ ዘሎ ምወላ፡ ኣብ መወዳእታ ናብ 
90 ቢልዮን ዶላርን ልዕሊኡን ክብ ንምባል 
ምዃኑ ድማ፡ ወሲኾም ኣመልኪቶም።
ብመሰረት ክኢላታት፡ እቲ መደብ ኣብ 

ባይታ ምሉእ ብምሉእ እንተ ተዓዊቱ፡ ፍርቂ 
ካብ’ቲ ቀረብ ሓይሊ ኤለክትሪክ ዘይብሉ 
600 ሚልዮን ዝግመት ህዝቢ ኣፍሪቃ ጸዓት 
ክረክብ ክጅምር እዩ።
ጸብጻባት ከምዝሕብሩዎ፡ ኣስታት 

ሰለስተ ርብዒ ካብ ጠቕላላ ህዝቢ ኣፍሪቃ 
ኣገልግሎት ኤለክትሪክ ኣይረክብን። 
ብፍላይ ደቡብ ሱዳን፡ ብሩንዲን ጫድን 
ድማ፡ ካብ ህዝበን ትሕቲ 12% ጥራሕ እዩ 
ነቲ ኣገልግሎት ዝረክብ። 
ዘላቒ ቁጠባዊ ምዕባለ ንምርግጋጽ፡ 

ሓደ ካብ’ቶም ክማልኡ ዘለዎም ቀንዲን 
መሰረታውያንን ጠለባት - ውሑስ ቀረብ 
ጸዓት ምዃኑ፡ ክኢላታት ስነ-ቁጠባ የረድኡ።

